
Përcaktimi i entiteteve gjeografike në këtë botim, dhe prezantimi i materialit, nuk 
nënkuptojnë shprehjen e asnjë mendimi të çfarëdoshëm nga ana e IUCN-së ose 
organizatave të tjera pjesëmarrëse në lidhje me statusin ligjor të ndonjë vendi, 
territori, ose zone, ose të autoriteteve të tyre, ose në lidhje me përcaktimin e kufijve 
ose ndarjeve territoriale. Pikëpamjet e shprehura në këtë botim nuk pasqyrojnë 
domosdoshmërisht ato të organizatave pjesëmarrëse.  

Ky botim u mundësua pjesërisht nga financimi i Ministrisë Federale për Mjedisin, 
Ruajtjes së Natyrës dhe Sigurisë Bërthamore (BMUB) në bazë të Iniciativës 
Ndërkombëtare për Klimën (INK), në bazë të një vendimi të miratuar nga Parlamenti 
Gjerman (Bundestag). 

Botuar nga: IUCN, Gland, Zvicër 

E drejta e autorit: © 2019 International Union for Conservation of Nature and Natural 
Resources 

Riprodhimi i këtij botimi për qëllime arsimore ose të tjera jo tregëtare lejohet pa 
marrjen e lejes paraprake me shkrim nga mbajtësi i të drejtës së autorit me kusht që 
burimi të njihet plotësisht.  

Riprodhimi i këtij botimi për rishitje ose qëllime të tjera tregëtare ndalohet nëse nuk 
është marrë leja paraprake me shkrim nga mbajtësi i të drejtës së autorit.  

Citimi: IUCN, World Commission on Protected Areas (WCPA) and Assurance 
Services International (ASI) (2019). IUCN Green List of Protected and Conserved 
Areas: User Manual, Version 1.2. Gland, Switzerland: IUCN. 

Fotot e Kopertinës (në krye majtas, në drejtim të akrepave të orës):  
1. “Jack” mahouti (përgjegjësi për shëtitjet me elefantë), Surani, Tailandë. ©Brent 
Stirton, Getty Images. 
2. Manuai Matawai përshkruan Zonën Detare të Menaxhuar në Nivelin Vendor Pere 
gjatë një eventi modelimi 3D në Ishullin Manus, Papua Guinea e Re. ©James 
Hardcastle 
3. Eventi i Listës së Gjelbër të IUCN-së në Kongresin e vitit 2016 për Ruajtjen 
Botërore në Havai. ©Dao Nguyen. 
4. ‘Nima’, pastori dhe roja i një komuniteti të një zone të ruajtur Dege, Kinë. ©James 
Hardcastle. 
 
Gjuha zyrtare e këtij dokumenti është ajo angleze. Versioni përfundimtar ruhet në 
adresën www.iucn.org/greenlist. Çdo mospërputhje ndërmjet kopjeve, versioneve 
ose përkthimeve zgjidhet duke iu referuar versionit përfundimtar në gjuhën angleze.  

IUCN (Unioni Ndërkombëtar për Ruajtjen e Natyrës) 
Rue Mauverney 28, 1196 Gland, Zvicër  
Tel +41 22 999 0000, Fax +41 22 999 0002 

Versionet e nxjerra  

Nr. Datë Përshkrimi i Ndryshimit  

1.0 01 Shtator 2016 Botimi i parë 

1.1 09 Gusht 2018  Hequr paqartësitë dhe ofruar ide më të qarta në të 
gjithë dokumentin 

 Kreu i ri për shtimin e juridiksioneve  
 Më shumë hollësi për procesin e formimit të EVLGJ-

së 
 Udhëzuesi i zgjeruar dhe i kaluar tek Shtojca  
 Udhëzues i ri në COMPASS 
 Format i ri për thirrje të shprehjeve të interesit për t´u 

bërë anëtar i EVLGJ-së  
 Terma të Rishikuara të Referencës për: 

- Komitetin e Listës së Gjelbër (më parë i quajtur 
Panel) 

- Komitetin e Standardit (më parë i quajtur Grupi i 
Standardit) 

- Komitetin e Menaxhimit  
- Ekipin Operativ 
- Recensuesit (hequr roli i Recensuesit të 

Asociuar) 
- Ofruesin e Pavarur të Sigurimit (më parë i quajtur 

Ofruesi i Mbikëqyrjes) 
- Partnerët e Zbatimit (më parë quheshin Grupi i 

Partneritetit) 

1.2 01 Mars 2019  Shtuar përkufizimi OECM nga CBD/COP/DEC/14/8 për 
‘Zonat e Ruajtura’  

 Shtuar seksioni i ri për Aplikimet për Multi-Zona (3.1) 
 Zvogëluar numri i Treguesve të Fazës së Aplikimit  
 Hequr kërkesa për konsultimin e aktorëve gjatë Fazës 

së Aplikimit  
 Shtuar referenca ndaj kushteve të kufizuara në kohë 

për Zonat  
 Shtuar Termat e Referencës për Zëvendës Kryetarët 

Rajonalë të KBZM 
 Përditësuar Udhëzuesi për Zgjidhjet PANORAMA  
 Shtuar referencat për të promovuar angazhimin e 

organizatave me organizatat e Rajoneve dhe Anëtare 
të IUCN-së për formimin e EVLGJ-së dhe konsultimet 
me aktorët  

 Shtuar referenca ndaj Politikës së IUCN-së për 
Barazinë Gjinore dhe Fuqizimin e Grave për 
udhëzuesin mbi formimin e EVLGJ-së  

Hyrje 

IUCN (Unioni Ndërkombëtar për Ruajtjen e Natyrës) 

IUCN-ja është një Union me anëtarësim i përbërë si nga organizata qeveritare ashtu 
edhe të shoqërisë civile. Ai u siguron organizatave publike, private dhe jo qeveritare 
njohuri dhe mjete që mundësojnë progresin njerëzor, zhvillimin ekonomik dhe 
ruajtjen e natyrës që të ndërveprojnë së bashku.  
 
IUCN-ja u krijua më 1948 dhe që prej atëherë ka evoluar duke u kthyer në rrjetin më 
të madh dhe më të larmishëm mjedisor botëror. Ai përdor përvojën, burimet dhe  
qasjen e prej më shumë se 1, 300 organizatave të tij Anëtare dhe kontributin e 
pothuaj 10, 000 ekspertëve. IUCN-ja është autoriteti global për statusin e botës 
natyrore dhe masave të nevojshme në ruajtje të saj. Ekspertët tanë janë të 
organizuar sipas gjashtë Komisioneve të përkushtuara ndaj mbijetesës së specieve, 
ligjit për mjedisin, Zonave të Mbrojtura, politikave socio-ekonomike, dhe arsimit dhe 
komunikimit. 

Programi Global i IUCN-së për Zonat e Mbrojtura (PGZM) 

Programi Global i IUCN-së për Zonat e Mbrojtura (PGZM) mbështet punën e Unionit 
për mbrojtjen dhe ruajtjen e natyrës dhe biodiversitetit përmes qasjeve të bazuara në 
zonë. PGZM i IUCN-së mobilizon dhe administron punën e Unionit dhe Komisionit 
Botëror për Zonat e Mbrojtura në përcaktimin e qasjeve, udhëzuesit, pozicionit dhe 
praktikës së mirë për të mbështetur efektshmërinë e rrjeteve botërore në rrijte të 
Zonave të Mbrojtura.  

Komisioni Botëror i IUCN-së për Zonat e Mbrojtura (KBZM) 

Komisioni Botëror i IUCN-së për Zonat e Mbrojtura (KBZM) është një nga gjashtë 
Komisionet e IUCN-së. Ai është një rrjet kryesues për ekspertizën në Zonat e 
Mbrojtura, i administruar nga PGZM i IUCN-së dhe ka në përbërje mbi 2,500 anëtarë, 
që vijnë nga 140 vende. KBZM punon duke i ardhur në ndihmë qeverive dhe 
autoriteteve të tjera për të planifikuar Zonat e Mbrojtura dhe për t´i integruar ato në të 
gjithë sektorët, duke ofruar këshillimin strategjik për politikë-bërësit, duke forcuar 
kapacitetin dhe investimin në Zonat e Mbrojtura, dhe duke bërë së bashku aktorët e 
Zonave të Mbrojtura me përbërje të larmishme në adresimin e çështjeve sfiduese. 
Për më shumë se 50 vjet, PGZM i IUCN-së dhe KBZM kanë qenë në krye të veprimit 
global për Zonat e Mbrojtura.  

Lista e Gjelbër e IUCN-së për Zonat e Mbrojtura dhe për Zonat e Ruajtura (‘Lista 
e Gjelbër e IUCN-së’) 

Lista e Gjelbër e IUCN-së për Zonat e Mbrojtura dhe të Ruajtura (‘Lista e Gjelbër e 
IUCN-së’) është një Program global për të përmirësuar performancën e Zonave 
të Mbrojtura dhe të Ruajtura (ZM-të) dhe për të ndihmuar në ruajtjen e natyrës 
dhe realizimin e përfitimeve për njerëzit, duke ndërfutur vizionin e IUCN-së për 
‘një botë të drejtë e cila vlerëson dhe ruan natyrën’. 

Programi i IUCN-së për Listën e Gjelbër është hartuar për të ndihmuar qeveritë 
kombëtare dhe partnerët e komunitetit të tyre të ruajtjes në përmbushjen e 
objektivave globale për ruajtjen e biodiversitetit, veçanërisht Objektivat e Zhvillimit të 
Qëndrueshëm 14 dhe 15, dhe elementët e Planit Strategjik për Biodiversitetin 2011-
2020 të Konventës për Diversitetin Biologjik (KDB) dhe Objektivat e saj Aichi për 
Biodiversitetin, veçanërisht Objektivin 11: 

“Deri në vitin 2020, të paktën 17 për qind e ujërave tokësore dhe të 
brendshme, dhe 10 për qind e zonave bregdetare dhe detare, 
veçanërisht zonat e rëndësisë së veçantë për biodiversitetin dhe 
shërbimet e ekosistemit, janë ruajtur përmes sistemeve të Zonave 
të Mbrojtura të menaxhuara në mënyrë të efektshme dhe të 
drejtë, të përfaqësuara ekologjikisht dhe të lidhura mirë të dhe 
masave të tjera të efektshme të ruajtës të bazuara në zonë, dhe 
të integruara në peizazhet më të zgjeruara tokësore dhe ato 
detare.” (Shih: Konventa për Diversitetin Biologjik, 2010, Vendimi 
UNEP/CBD/COP/DEC/X/2)  

Në qendër të Programit të IUCN-së për Listën e Gjelbër është Standardi i Listës së 
Gjelbër dhe një grup Treguesish të Përgjithshëm, të cilët përcaktojnë nivelet e 
performancës që duhet të përmbushin zonat e mbrojtura dhe të ruajtura në mënyrë 
që të arrihet statusi i ‘Listës së Gjelbër’. Standardi i Listës së Gjelbër të IUCN-së 
zhvillohet nga IUCN-ja me ekspertizën e KBZM dhe një koalicion profesionistësh nga 
të gjithë zonat tematike përkatëse në lidhje me Zonat e mbrojtura dhe të ruajtura.  

 

Komponentët e Programit të Listës së Gjelbër të IUCN-së 

Programi i Listës së Gjelbër të IUCN-së përbëhet nga: 

1. Një Teori e Ndryshimit e cila udhëzon se si Programi i Listës së Gjelbër të 
IUCN-së mund të ndihmojë në arritjen e rezultateve të qëndrueshme të 
ruajtjes në zonat e mbrojtura dhe të ruajtura në botë  

2. Një standard global, i cili përfshin Treguesit e Përgjithshëm, për identifikimin 
e zonave që sigurojnë rezultate të suksesshme të ruajtjes së natyrës dhe 
shërbimet përkatëse kulturore dhe të ekosistemit dhe përfitimet sociale 
(‘Standardi i Listës së Gjelbër të IUCN-së’) 

3. Një proces për përshtatjen e Treguesve të Përgjithshëm për të siguruar 
zbatueshmërinë në kontekste dhe rajone të ndryshme, kur ndërkohë 
respektohet plotësisht pika globale e krijuar e referimit nga Standardi i Listës 
së Gjelbër të IUCN-së  

4. Rregullat dhe procedurat e shpjeguara në Manualin për Përdoruesin për të 
verifikuar nëse Zonat e Mbrojtura dhe të Ruajtura të nominuara realizojnë 

plotësisht Standardin e Listës së Gjelbër të IUCN-së dhe udhëzuesin për 
zbatimin e tyre [ky dokument] 

5. Përpjekjet për shtrirjen, orientimin, trajnimin dhe komunikimin, trajnimin 
për të promovuar Programin e Listës së Gjelbër të IUCN-së dhe për të 
udhëzuar dhe mbështetur menaxherët e zonës ose agjencitë e angazhuara 
për realizimin e Standardit të Listës së Gjelbër të IUCN-së.  

Një regjistrim të zonave të Listës së Gjelbër të IUCN-së dhe informacionin dhe të 
dhënat përkatëse, të aksesueshme përmes portalit të Planetit të Mbrojtur të Bazës së 
të Dhënave Botërore për Zonat e Mbrojtura (WDPA- BDHBZM), të ruajtur nga IUCN-
ja dhe Qendra e Mjedisit e Kombeve të Bashkuara për Monitorimin Botëror të 
Ruajtjes (http://protectedplanet.net/c/green-list). 

Standardi i Listës së Gjelbër të IUCN-së përcakton nivelin e kërkuar të performancës 
për qeverisjen e mirë, hartimin dhe planifikimin e arsyeshëm, dhe menaxhimin e 
efektshëm që çojnë në rezultate të suksesshme të ruajtjes së zonave të mbrojtura 
dhe të ruajtura. Standardi është hartuar për t´u zbatuar për:  

Zonat e Mbrojtura  

Termi ‘Zonë e Mbrojtur’ përcaktohet nga IUCN-ja si “Një hapësirë gjeografike e 
përcaktuar qartë, e njohur, e dedikuar dhe e menaxhuar përmes mjeteve ligjore ose 
të tjera të efektshme, për të arritur ruajtjen afatgjatë të natyrës me shërbimet 

përkatëse të ekosistemit dhe vlerat kulturore “ (Dudley et al., 2008). IUCN-ja ofron 
sistemin e Kategorisë së Zonës së Mbrojtur për të ndihmuar drejtimin e menaxhimit 
të përshtatshëm për qëllimin dhe vlerat e ruajtjes së zonave të mbrojtura. IUCN-ja 
gjithashtu njeh llojet e larmishme të qeverisjes, të tilla si zonat e menaxhuara në 
mënyrë private ose komunitare. (Shih: Dudley, N. (Editor) (2008). Guidelines for 
Applying Protected Area Management Categories. Gland, Switzerland: IUCN). 

Zonat e Ruajtura  

Për më tepër, Programi i IUCN-së për Listën e Gjelbër është i hapur ndaj të gjithë 
masave të efektshme të ruatjes të bazuara në zonë të cilat janë të përcaktuara në 
mënyrë universale brenda kontekstit të Konventës për Diversitetin Biologjik (KDB). 
Këto zona referohen si ‘Zonat e Ruajtura’ në kontekstin e Programit të Listës së 
Gjelbër. Ato përkufizohen si: “Një zonë e përcaktuar gjeografikisht ndryshe nga një 
Zonë e Mbrojtur, e cila qeveriset dhe menaxhohet në mënyrë që të arrijë rezultate 
pozitive dhe të qëndrueshme afatgjata për ruajtjen in situ të biodiversitetit, me 
funksionet dhe shërbimet përkatëse të ekosistemit dhe aty ku është e zbatueshme, 
me vlerat kulturore, shpirtërore, socio-ekonomike, dhe të tjera të zonës përkatëse.” 
(CBD/COP/DEC/14/8: https://www.cbd.int/doc/decisions/cop-14/cop-14-dec-08-
en.pdf) Përfshirja e këtyre zonave në Programin e Listës së Gjelbër nxit përqendrimin 
mbi arritjet e ruajtjes. Megjithatë, në të gjitha rastet, do të kërkohet përputhja me të 
gjithë kriteret e Standardit të Listës së Gjelbër si një zonë e ‘Listës së Gjelbër’. 

Koncepti i Zonave të Ruajtura bazohet në tekstin e Planit Strategjik të KDB të vitit 
2011 deri në vitin 2020, veçanërisht në përmbajtjen e Objektivit Aichi 11 (Shih: 
https://www.cbd.int/doc/strategic-plan/targets/T11-quick-guide-en.pdf; Gjithashtu 
shih: Guidelines for Recognising and Reporting Other Effective Area- based 
Conservation Measures. IUCN, Switzerland. Version 1 (IUCN WCPA 2018) dhe këtu 
për versionet më të fundit të udhëzimeve: https://www.iucn.org/commissions/world-
commission-protected-areas/our-work/oecms)   

Në të gjithë përmbajtjen e këtij Manuali për Përdoruesin, zonat e mbrojtura dhe të 
ruajtura quhen ‘ZM-të’ ose ‘ZM-ja’ për numrin njëjës. 

Parimet udhëzuese për Programin e Listës së Gjelbër të IUCN-së 

IUCN-ja mbështet misionin e Aleancës ISEAL (https://www.isealalliance.org/), 
shoqatës globale të standardeve të qëndrueshmërisë në dobi të njerëzve, i cili është 
të forcojë sistemet e standardeve të qëndrueshmërisë në dobi të njerëzve dhe 
mjedisit. Zhvillimi i Programit të Listës së Gjelbër është realizuar përmes 
udhëzimeve të Parimeve të Besueshmërisë ISEAL dhe Kodeve të Praktikës së 
Mirë. 

Dhjetë Parimet e Besueshmërisë ISEAL përfaqësojnë vlerat themelore mbi të cilat 
ndërtohen standardet e efektshme të qëndrueshmërisë. Tre Kodet ISEAL të 
Praktikës së Mirë përshkruajnë mënyrën se si zhvillohen standardet. Ato pasqyrohen 
në Programin e Listës së Gjelbër si më poshtë:  

Parimi i Besueshmërisë Pasqyruar në  
Qëndrueshmëria Standardin e Listës së Gjelbër të IUCN-së 
Përmirësimi Standardin e Listës së Gjelbër të IUCN-së dhe 

rregullat dhe procedurat përkatëse, shtrijen, 
orientimin, trajnimin dhe përpjekjet e komunikimit  

Relevanca  Standardin e Listës së Gjelbër të IUCN-së 
Rigoroziteti Rregullat dhe procedurat e Listës së Gjelbër  
Angazhimi Rregullat dhe procedurat e Listës së Gjelbër  
Paanshmëria Rregullat dhe procedurat e Listës së Gjelbër  
Transparenca Rregullat dhe procedurat e Listës së Gjelbër  
Aksesueshmëria Përshtatjet ndaj Treguesve të Përgjithshëm të 

Standardit të Listës së Gjelbër të IUCN-së 
Vërtetësia Standardin e Listës së Gjelbër të IUCN-së 
Eficenca Përshtatjet ndaj Treguesve të Përgjithshëm të 

Standardit të Listës së Gjelbër të IUCN-së 

 

Kodet e Praktikës së Mirë  Pasqyruar në 
Kodi i vendosjes së 
Standardit  

Zhvillimin e Standardit të Listës së Gjelbër të IUCN-
së 

Kodi i Sigurisë  Rregullat dhe procedurat e Listës së Gjelbër të 
IUCN-së 

Kodi i Ndikimeve  Rregullat dhe procedurat e Standardit të Listës së 
Gjelbër të IUCN-së 

 
(Shih: Parimet e Besueshmërisë ISEAL, versioni 1 qershor 2013, 
http://www.isealalliance.org/our-work/defining-credibility/credibility-principles) 
 
Objektivat e Programit të Listës së Gjelbër të IUCN-së 

Objektivi gjithëpërfshirës i Programit të Listës së Gjelbër është të rrisë numrin e 
Zonave të Mbrojtura dhe të Ruajtura (ZM-të) që menaxhohen në mënyrë të 
efektshme dhe të barabartë dhe sjellin rezultate të ruajtjes. Ky objektiv i nivelit të 
lartë do të arrihet përmes një grupi të objektivave të tjera përbërëse: 

1. Të sigurohet që Standardi i Listës së Gjelbër të IUCN-së ofron një masë të 
përshtatshme për forcimin e rezultateve të ruajtjes dhe përmirësimin e 
menaxhimit të barabartë dhe të efekshëm të ZM-ve 

2. Të pozicionohet Programi i Listës së Gjelbër si një kanal i aksesueshëm për 
zhvillimin e kapacitetit të ruajtjes për ZM-të  

3. Të nxitet bashkëpunimi dhe investimi në zbatimin e efektshëm dhe të 
barabartë të menaxhimit të ruajtjes në ZM-të e angazhuara për Standardin e 
Listës së Gjelbër të IUCN-së. 

 

Figura 1: Vështrim i Teorisë së Ndryshimit të Programit të Listës së Gjelbër të IUCN-së  

Qeverisja e Programit të Listës së Gjelbër të IUCN-së 

Qeverisja e Programit të Listës së Gjelbër është hartuar për të siguruar vendimet e 
arsyeshme dhe të paanshme që bazohen në gjykimin dhe verifikimin e ekspertëve.  

Figura 2 e mëposhtme përcakton strukturën e qeverisjes së Programit të Listës së 
Gjelbër. Ajo përmbledh funksionet kryesore të katër entiteteve globale të qeverisjes. 
Rolet dhe përgjegjësitë e tyre të hollësishme përshkruhen në Kreun 5 të këtij Manuali 
për Përdoruesin.   

Programi i Listës së Gjelbër qeveriset dhe menaxhohet kryesisht përmes strukturës 
së mëposhtme, me anë të shërbimit të një Ofruesit të Sigurisë (Shërbimet 
Ndërkombëtare të Sigurisë - SHNS) dhe mbështeten nga Grupi i Specialistëve të 
KBZM për Listën e Gjelbër.  

 

Figura 2: Vështrim i përgjithshëm i strukturës qeverisëse të Listës së Gjelbër të 
IUCN-së  

Figura 3: Rrjedha e punäs pär Programin e Listäs sä Gjelbär e pärmbledhur nä tre faza  

1 2 3 

Manuali për Përdoruesin e Listës së Gjelbër të IUCN-së 
 
Vështrim i Përgjithshëm i Manualit për Përdoruesin  
 
Manuali për Përdoruesin e Listës së Gjelbër të IUCN-së (‘Manuali për Përdoruesin’) 
përshkruan se si: 

 Zhvillohet dhe ruhet Standardi i Listës së Gjelbër të IUCN-së  
 Përcaktohen rolet e ndryshme në Programin e Listës së Gjelbër   
 Pranohen juridiksionet e reja në Programin e Listës së Gjelbër  
 Angazhohen ZM-të në mënyrë vullnetare për Standardin e Listës së Gjelbër 

të IUCN-së 
 Vlerësohen ZM-të kundrejt Standardit të Listës së Gjelbër të IUCN-së, dhe  
 Verifikohet vëzhgimi i rregullave dhe procedurave të Manualit për 

Përdoruesin.  
 Për më tepër, Manuali për Përdoruesin përmban udhëzime (shih Shtojcën) 

për aspekte të ndryshme që ndihmojnë përdoruesit të kuptojnë dhe zbatojnë 
rregullat dhe procedurat e procesit të Listës së Gjelbër. 

Manuali për Përdoruesin synon të arrijë të gjithë pjesëmarrësit në Programin e Listës 
së Gjelbër të IUCN-së. Megjithatë, krerë të ndryshëm zbatohen ndaj pjesëmarrësve 
të ndryshëm, për qëllime të ndryshme: 

Kreu 1 është realizuar për Sekretariatin e IUCN-së dhe stafin e Zyrave Rajonale 
si dhe ekspertët e emëruar nga IUCN-ja për të zhvilluar dhe ruajtur Standardin e 
Listës së Gjelbër të IUCN-së dhe grupit përkatës të Treguesve të Përgjithshëm për 
përputhshmërinë e vlerësimit. Kreu mbulon procedurat për zhvillimin dhe 
mirëmbajtjen e Standardit të Listës së Gjelbër të IUCN-së dhe treguesve të saj të 
Përgjithshëm. Kreu 1 përshkruan procesin me anë të të cilit Standardi dhe Treguesit 
e tij të Përgjithshëm rishikohen, i cili parashikohet të kryhet çdo katër vjet për të 
kombinuar ciklin e programit të IUCN-së çdo katër vjet.  

Kreu 2 është realizuar kryesisht për Partnerët e Zbatimit (IUCN-ja ose partnerë 
të tjerë) dhe anëtarët e ‘Grupeve të Ekspertëve të Vlerësimit për Listën e 
Gjelbër’ (EVLGJ). Ndër detyrat e tjera, i takon EVLGJ-së të bëjë propozimet për 
përshtatjet ndaj Treguesve të Përgjithshëm të Standardit të Listës së Gjelbër të 
IUCN-së për të siguruar që ata të jenë të zbatueshëm në kontekstin përkatës rajonal 
ose tematik. Ky kre është i përshtatshëm për fillimin e Programit të Listës së Gjelbër 
në juridiksione të caktuara, meqenëse Treguesit (dhe çdo Përshtatje e rënë dakord) 
janë baza për vlerësimet e ZM-ve. Treguesit e Përshtatur do të rishikohen herë pas 
here, kështu që kreu 2 do të jetë ai që do të konsultohet vazhdimisht.  

Kreu 3 ka për synim të bëjë pjesë të programit dhe Ekipit Operativ dhe 
Komitetit të Menaxhimit juridiksione të reja të interesuara. Ai përshkruan 
procesin për pranimin e juridiksioneve të reja në Programin e Listës së Gjelbër.  

Kreu 4 është realizuar për të gjithë pjesëmarrësit në Programin e Listës së 
Gjelbër dhe përcakton procesin për Listimin e Gjelbër: menaxherët e ZM-ve dhe 
agjencitë që dëshirojnë të bashkohen me Programin e Listës së Gjelbër, Partnerët e 
Zbatimit dhe Mentorët që mbështesin menaxherët e ZM-ve në përpjekjet e tyre për 

Listën e Gjelbër, anëtarët e EVLGJ-së që vlerësojnë ZM-të kundrejt Treguesve (duke 
përfshirë çdo Tregues të Përshtatur), Recensuesit që sigurojnë se janë ndjekur 
proceset e Listës së Gjelbër, anëtarët e Komitetetit të Listës së Gjelbër të cilët 
verifikojnë realizimin e Standardit të Listës së Gjelbër (‘Listimi i Gjelbër’), dhe 
Komiteti i Menaxhimit dhe Ekipi Operativ të cilët drejtojnë dhe mbështesin Programin 
e Listës së Gjelbër.  

Kreu 5 është realizuar për të gjithë pjesëmarrësit në Programin e Listës së 
Gjelbër. Ai përshkruan rolet dhe përgjegjësitë e tyre, kualifikimet që duhet të kenë 
dhe se si veprojnë pjesëmarrësit e ndryshëm në Programin e Listës së Gjelbër.  

Krerët 6-9 janë realizuar për të gjithë pjesëmarrësit në Programin e Listës së 
Gjelbër. Ky seksion përcakton rrethanat në të cilat mund të jepen variacionet ndaj 
rregullave dhe procedurave të Programit të Listës së Gjelbër të IUCN-së, se si duhet 
ruajtur dhe botuar informacioni, dhe ku, dhe si trajtohen ankimimet në lidhje me 
Programin e Listës së Gjelbër.  

Aty ku rregullat dhe procedurat nuk përshkruajnë se si arrihet një detyrë e caktuar, 
pjesëmarrësit përkatës janë të lirë të zgjedhin mënyrën më të përshtatshme. Aty ku 
ka pasiguri, Ekipi Operativ i Listës së Gjelbër, është i disponueshëm në adresën 
greenlist@iucn.org për udhëzime dhe këshilla. 

Synimet e Manualit për Përdoruesin të Listës së Gjelbër   

Manuali për Përdoruesin, rregullat dhe procedurat e tij janë shkruar për të siguruar: 

 Pavarësinë, transparencën dhe objektivitetin e qeverisjes së Listës së 
Gjelbër, vlerësimin e ZM-së dhe vendim-marrjen 

 Përqendrimi në rezultate  
 Shkallëzimi  
 Angazhimi i gjerë i aktorëve të përfshirë 
 Thjeshtësia dhe efektshmëria e shpenzimeve  
 Përputhshmëria me kapacitetin dhe kornizat ekzistuese rajonale të IUCN-së 

dhe KBZM-së 
 Përputhshmëria me udhëzuesin ekzistues të IUCN-së për ZM-të 
 Përputhshmëria me pozicionet dhe procedurat e IUCN-së në lidhje me të 

drejtat, barazinë dhe drejtësinë në përpjekjet për ruajtjen. 

Manuali për Përdoruesin është hartuar për të pasqyruar realitetin e ZM-ve në nivel 
global. Rregullat dhe procedurat e tij nënkuptojnë sigurimin e qëndrueshmërisë së 
mjaftueshme për të gjithë aktorët e përfshirë për të besuar në Programin e Listës së 
Gjelbër, ndërkohë që për t´u zbatuar në praktikë janë të lehta dhe me kosto të 
efektshme.   

Rregullat dhe procedurat e Manualit për Përdoruesin aktualisht përmbushin shumë, 
por jo të gjithë kërkesat e Kodeve ISEAL të Praktikës së Mirë. Megjithatë, IUCN-ja 
është  angazhuar për përshtatjen ndaj rregullave dhe procedurave kur është e 
përshtatshme për t´u pajtuar plotësisht me të gjitha Kodet ISEAL. 

Termat Operative të Përdorura në Këtë Manual  

Termat e mëposhtme tregojnë se cilat rregulla dhe procedura në Manualin për 
Përdoruesin janë të detyrueshme dhe cilat janë të rekomandueshme.  

Termi Shpjegimi 
Do të / duhet 
të / 
detyrohet të 

Tregon kërkesat që janë të detyrueshme dhe duhet të ndiqen 
doemos në mënyrë që të jenë në përputhje me rregullat dhe 
procedurat. 

Këshillohet 
të 

Tregon një vazhdë të rekomandueshme të veprimit për të 
përmbushur një kërkesë, pa përmendur ose përjashtuar të tjerat. 
Kërkesa mund të përmbushet në mënyra të ndryshme, me kusht 
që përputhshmëria të demonstrohet dhe të justifikohet. 

Mund të / 
është e 
mundur të / 
do të mund 
të  

Tregon një vazhdë të mundshme veprimi. 

 

(Burimi: I përshtatur nga ISO/IEC Directives Part 2: Rules for the structure and 
drafting of International Standards and FSC-STD-20-006 (V3-0) EN Stakeholder 
consultation for forest evaluations, August, 2009). 

(Gjithashtu shih: ISEAL Code of Good Practice for Setting Social and Environmental 
Standards, version 6 December 2014, http://www.isealalliance.org/online-
community/resources/iseal-standard-setting-code). 

Përdorimi i portalit online COMPASS për Listën e Gjelbër 

Portali online i IUCN-së COMPASS (Komuniteti i Standardit të 
Qëndrueshmërisë së Zonave të Mbrojtura) përmban informacion në lidhje me 
Programin e Listës së Gjelbër.  

Programi i Listës së Gjelbër të IUCN-së mbështetet nga portali online i quajtur 
COMPASS. Ky është një sistem i menaxhimit të dokumenteve i cili mundëson 
hartimin, përditësimin, ruajtjen, ndarjen, paraqitjen dhe miratimin e çdo dokumenti në 
lidhje me Standardin e Listës së Gjelbër të IUCN-së, Treguesit e Përshtatur, dhe të 
gjithë dokumentacionin për ZM-të siç paraqitet në kreun 8 të këtij dokumenti. Të 
gjithë pjesëmarrësit në Programin e Listës së Gjelbër përfitojnë akses (të plotë ose të 
kufizuar, në varësi të roleve të tyre) në COMPASS dhe duhet ta përdorin atë për 
proceset e Listës së Gjelbër. Për të aksesuar përmbajtjen e kësaj platforme kërkohet 
një log-in (regjistrim online). Pjesëmarrësit e Listës së Gjelbër të IUCN-së përfshijnë 
organet e menaxhimit të ZM-ve dhe agjencitë e tyre qendrore / institucionet 
qeverisëse (aty ku është e përshtatshme), Mentorët, EVLGJ, Recensuesit, Komitetin 
e Listës së Gjelbër, Komitetin e Menaxhimit, Komitetin e Standardit, dhe Ekipin 
Operativ.  

Udhëzuesi bazë për mënyrën e përdorimit të COMPASS gjendet në Shtojcën e këtij 
Manuali për Përdoruesin. Udhëzime më të hollësishme (të quajtura "Si të...") mund të 
gjenden në bibliotekat e COMPASS. Të gjithë përdoruesit e COMPASS inkurajohen 
të shikojnë videon udhëzuese online për mënyrën se si fillon procesi, e cila lidhet me 
faqen kryesore të COMPASS https://iucn.my.salesforce.com/. Trajnimi për 
përdorimin e COMPASS është i disponueshëm në bazë të kërkesës nga Ekipi 
Operativ, i përshtatur për pjesëmarrësit.  

 

Fjalorth 

Fjalorthi është hartuar për të siguruar të kuptuarit e përbashkët të rregullave dhe 
procedurave të Manualit për Përdoruesin dhe Programit të Listës së Gjelbër.  

Termi Shpjegimi 
Plani i 
Veprimit 

Dokumenti që përmbledh veprimtaritë specifike, detyrat dhe 
programet që do të ndërmerren nga menaxherët e ZM-
ve/agjencitë e ZM-ve për të përmbushur kriteret e Listës së 
Gjelbër. 

Treguesit e 
Përshtatur  

Disa nga Treguesit e Përgjithshëm të Standardit të Listës së 
Gjelbër të IUCN-së mund të përshtaten në nivelin juridiksional për 
të pasqyruar kushtet e ndryshme tematike, ligjore, kulturore, 
sociale dhe bio-gjeografike të ZM-ve në pjesë të ndryshme të 
botës.  

COMPASS ‘Komuniteti i Standardit për Qëndrueshmërinë e Zonave të 
Mbrojtura’, i cili është portali online i IUCN-së për të administruar 
dhe aksesuar të dhëna, për të mundësuar ndarjen e informacionit 
dhe komunikimin për Programin e Listës së Gjelbër. COMPASS 
përmban Komponentët dhe Kriteret e Standardit të Listës së 
Gjelbër të IUCN-së, Treguesit e saj të Përgjithshëm dhe të 
Përshtatur, vlerësimet e ZM-së, ZM-të e Listuara të Gjelbra, 
rregullat dhe procedurat, dhe anëtarët e organeve qeverisëse të 
Listës së Gjelbër. Ai është i aksesueshëm për të gjithë 
pjesëmarrësit në procesin e Listës së Gjelbër. COMPASS përdor 
software-in ‘Salesforce’ të siguruar për IUCN-së përmes 
Programit ‘Power of Us’ (Pushteti Ynë) të Fondacionit Salesforce 
(www.salesforce.org).  

Komponenti 
 

Standardi i Listës së Gjelbër të IUCN-së organizohet sipas katër 
Komponentëve të nivelit të lartë për të treguar ruajtjen e 
suksesshme në zonat e mbrojtura dhe të ruajtura. Komponentët e 
Standardit të Listës së Gjelbër të IUCN-së miratohen nga Këshilli i 
IUCN-së. Katër komponentët janë: 
1. Qeverisja e Mirë 
2. Hartimi dhe Planifikimi i Arsyeshëm  
3. Menaxhimi i Efektshëm  
4. Rezultatet e Ruajtjes së Suksesshme  



  

 

 

 18 

Secili Komponent përbëhet nga një grup Kriteresh, Treguesit 
Përkatës dhe Mjetet e sugjeruara të Verifikimit.  

Konflikti i 
Interesit (KI) 

Konflikti i Interesit është një numër rrethanash që përbëjnë rrezik 
për të ndikuar padrejtësisht në gjykimin ose veprimet profesionale 
(p.sh. çdo aspekt i vendim-marrjes për Programin e Listës së 
Gjelbër) duke u shtyrë nga një interes dytësor (p.sh. mbështetje 
për një ZM të caktuar).  

Përputhshmë
ria  

Përmbushja e një kërkese. (Burimi: ISO 9000:2005) 

Konsensusi Marrëveshja e përgjithshme, e karakterizuar nga mungesa e 
kundërshtimit të përmbajtur nga çdo palë dhe nga një proces që 
kërkon të marrë në konsideratë pikëpamjet e të gjithë palëve të 
përfshira dhe për t´u pajtuar me çdo argumentim konfliktual. 
Konsensusi nuk ka nevojë të nënkuptojë vendimin njëzëri.  
(Burimi: përshtatur nga ISO/IEC Guide 2:2004) 

Pëlqimi  Leja për të ndodhur diçka, ose marrëveshja për të bërë diçka.  
Pëlqimi i lirë, paraprak dhe i informuar (PLPI) i komuniteteve të 
ndikuara autoktone dhe vendore është një nga kërkesat e 
Konventës 169 të ILO-së dhe Konventës për Diversitetin Biologjik 
8(j). PLPI gjithashtu formon një pjesë thelbësore të Sistemit të 
Menaxhimit Mjedisor dhe Social të IUCN-së (SMMS). 
Nuk ka asnjë përkufizim të rënë dakord në nivelin ndërkombëtar 
për PLPI. Megjithatë, shenjat dalluese të PLPI njihen bashkërisht 
si më poshtë: 
 Mbajtësit e të drejtave kanë një të drejtë të patjetërsueshme 

për të marrë pjesë në vendim-marrje dhe për të dhënë ose 
ndaluar pëlqimin pa shtrëngim, kanosje ose manipulim 

 Marrëveshja me mbajtësit e të drejtave për veprimtaritë që 
ndikojnë të drejtat e tyre ligjore dhe/ose të drejtat zakonore 
duhet të kërkohet përpara se të fillojnë ato veprimtari  
 Baza e pëlqimit të mbajtësve të të drejtave është kuptimi i 
gamës së plotë të çështjeve të ndërlikuara nga veprimtaria apo 
vendimi.  

(Burimi: Bazuar në Colchester, M. and Mackay, F. (2004). In 
Search of Middle Ground: Indigenous Peoples, Collective 
Representation and the Right to Free, Prior and Informed 
Consent. Forest Peoples Programme. pp. 8-14. And Disko, S. and 
Tugendhat, H. (eds.) 2014. World Heritage Sites and Indigenous 
People’s Rights. International Working Group on Indigenous 
Affairs and Gundjeihmi Aboriginal Corporation) 
 
(Shih gjithashtu: ILO Convention 169 - Indigenous Convention 
concerning Indigenous and Tribal Peoples in Independent 
Countries (Entry into force: 05 Sep 1991), based on the text of the 
CBD Strategic Plan 2011 to 2020, specifically the content of Aichi 

Target 11 (shih: https://www.cbd.int/doc/strategic-
plan/targets/T11-quick-guide-en.pdf)) 
 
(Shih gjithashtu: IUCN’s Environmental and Social Management 
System – Standard on Indigenous Peoples - 
www.iucn.org/about/values/) 

Zona e ruajtur  Një zonë e përcaktuar gjeografikisht ndryshe nga Zona e 
Mbrojtur, e cila qeveriset dhe menaxhohet në mënyra që japin 
rezultate pozitive dhe të qëndrueshme afatgjata për ruajtjen in situ 
të biodiversitetit, me funksionet dhe shërbimet përkatëse të 
ekosistemit dhe aty ku është e zbatueshme, vlerat kulturore, 
shpirtërore, socio-ekonomike dhe të tjera në lidhje me zonën. 
(CBD/COP/DEC/14/8: https://www.cbd.int/doc/decisions/cop-
14/cop-14-dec-08-en.pdf) 

Kriteri 
(shumës, 
Kriteret) 

Kriteret e Standardit të Listës së Gjelbër të IUCN-së janë kërkesa 
të qëndrueshme globalisht, të cilat duhet t´i plotësojë çdo ZM në 
mënyrë që të arrijë statusin e Listës së Gjelbër. Për t´u pajtuar me 
një Kriter, një ZM duhet të gjykohet për përmbushjen e të gjithë 
Treguesve përkatës.   

Grupi i 
Ekspertëve të 
Vlerësimit për 
Listën e 
Gjelbër 
(EVLGJ) 

EVLGJ janë organet eksperte të krijuara brenda një juridiksioni 
(p.sh. një vend ose rajon brenda një vendi). Detyrat kryesore të 
EVLGJ-së janë të sigurojë përshtatjen (aty ku të jetë e mundur) e 
Treguesit dhe Mjeteve të Verifikimit të Standardit të Listës së 
Gjelbër të IUCN-së, për të pasqyruar siç duhet synimet e 
Standardit të Listës së Gjelbër të IUCN-së në juridiksionin e tyre, 
dhe për të vlerësuar ZM-të kundrejt Treguesve.  

Treguesit e 
Përgjithshëm  

Treguesit e Përgjithshëm janë baza për vlerësimin e përputhjes 
së ZM-ve me kriteret specifike, në çdo kontekst juridiksional ose 
tematik.  

Qeverisja (e 
Zonave të 
Mbrojtura) 

Ndërveprimet ndërmjet strukturave, proceseve dhe traditave që 
përcaktojnë se si ushtrohen pushteti dhe përgjegjësitë, se si 
merren vendimet dhe se si shtetasit ose aktorët e tjerë të 
përfshirë shprehin mendimin e tyre.  
 
(Burimi: Graham, J., Amos, B. and Plumtree, A. (2003). 
Governance principles for protected areas in the 21st century, a 
discussion paper. Institute on Governance in collaboration with 
Parks Canada and Canadian International Development Agency, 
Ottowa) 

Organi 
qeverisës  

Një organ qeverisës është një entitet i aktorëve kyç që mbajnë 
autoritetin, përgjegjësitë dhe llogaridhënien për vendimet kryesore 
që ndikojnë zonën e mbrojtur ose të ruajtur. Mund të ndodhë që i 
gjithë autoriteti mbajtës de jure, ka atribuar formalisht autoritetin 
dhe përgjegjësinë, por gjithashtu një entitet i cili merr vendime de 
facto, dhe mund të përfshijë institucione zakonore dhe specifike 
për kulturën.  

(Burimi: Borrini-Feyerabend, G., N. Dudley, T. Jaeger, B. Lassen, 
N. Pathak Broome, A. Phillips and T. Sandwith (2013). 
Governance of Protected Areas: From understanding to action. 
Best Practice Protected Area Guidelines Series No. 20, Gland, 
Switzerland: IUCN. p.10, p.45) 

Komiteti i 
Listës së 
Gjelbër  

Komiteti i Listës së Gjelbër është organi përgjegjës për marrjen e 
vendimeve të Listimit të Gjelbër dhe miratimin e përshtatjeve të 
Treguesve të Përgjithshëm. 

Partnerët e 
Zbatimit  

Partnerët e Zbatimit janë organizata, agjenci ose shoqata që 
ndihmojnë në zbatimin e Programit të Listës së Gjelbër të IUCN-
së në çdo juridiksion. Ata mund të përfshijnë zyrat rajonale ose 
kombëtare të IUCN-së, Komitetet Kombëtare të IUCN-së, dhe 
organizatat anëtare të IUCN-së. Ata gjithashtu mund të jenë 
agjenci qeveritare, institucione akademike, organizata të 
shoqërisë civile ose organizata të sektorit privat. Në mënyrë 
thelbësore çdo organizatë e cila është e interesuar për 
mbështetjen e zbatimit të programit të Listës së Gjelbër në 
juridiksionin përkatës, ndërsa i përmbahet të gjithë rregullave dhe 
i kushton vëmendje të gjithë udhëzuesit të këtij Manuali për 
Përdoruesin, duke përfshirë udhëzuesin për konfliktin e interesit. 
Konsorsiumet (d.m.th. partnerët e shumtë) janë gjithashtu të 
mundshëm. Partnerët e Zbatimit mbështesin krijimin dhe veprimet 
e strukturave dhe entiteteve të Listës së Gjelbër në ndonjë 
juridiksion të caktuar. Partnerët e Zbatimit ndihmojnë gjithashtu 
për të siguruar burime dhe për të promovuar Programin e Listës 
së Gjelbër, si dhe për zonat pjesëmarrëse, brenda juridiksionit të 
tyre.  

Treguesi 
 

Një variabël sasior ose cilësor mund të matet ose përshkruhet, 
dhe ofron një mjet të gjykimit nëse një ZM është në pajtim me 
kërkesat e një Kriteri. Treguesit përcaktojnë performancë të 
suksesshme të ZM-së në nivelin juridiksional dhe janë të bazës 
kryesore të vlerësimit të ZM-së kundrejt Standardit të Listës së 
Gjelbër të IUCN-së.  
(Burimi: përshtatur nga FSC STD 60-002 Structure and Content of 
National Forest Stewardship Standards, V1-0) 

Popujt 
autoktonë  

Përdorimi i IUCN-së i termit ‘Popujt Autoktonë’ ndjek përkufizimin 
ose ‘deklaratën e mbulimit’ në pëmbajtje të Konventës 169 të ILO-
së për Popujt Autoktonë dhe Fisnorë në Shtetet e Pavarura. Për 
rrjedhojë, ai përfshin:  
 Popujt të cilët identifikojnë veten si ‘autoktonë’ 
 Popujt fisnorë kushtet sociale, kulturore dhe ekonomike të të 

cilëve i dallojnë ata nga seksione të tjera të komunitetit 
kombëtar, dhe statusi i të cilëve është i rregulluar plotësisht 
ose pjesërisht me anë të ligjeve ose rregulloreve të tyre të 
veçanta.  

 Popujt tradicionalë që nuk quhen domosdoshmërisht 
autoktonë ose fisnorë por që ndajnë të njëjtat karakterisitka të 
kushteve sociale, kulturore dhe ekonomike që i dallojnë ata 
nga seksionet e tjera të komunitetit kombëtar, statusi i të cilëve 
rregullohet plotësisht ose pjesërisht nga zakonet ose traditat e 
tyre, dhe jetesa e të cilëve është e lidhur ngushtë me 
ekosistemet dhe të mirat dhe shërbimet.  

(Burimi: IUCN’s Environmental and Social Management System – 
Standard on Indigenous Peoples) 

Juridiksioni Vendndodhja, shteti, rajoni ose sipërfaqja gjeografike që 
angazhohet si një entitet me Programin e Listës së Gjelbër. Secili 
juridiksion do të mbështetet nga një Grup Ekspertësh të Vlerësimit 
– Lista e Gjelbër (EVLGJ) që do të angazhojë dhe vlerësojë ZM-të 
brenda juridiksionit. Përcaktimi i entiteteve gjeografike në këtë 
botim dhe prezantimi i materialit nuk nënkuptojnë shprehjen e 
ndonjë opinioni të çfarëdoshëm nga ana e IUCN-së ose 
organizatave të tjera pjesëmarrëse në lidhje me statusin ligjor të 
ndonjë shteti, territori, ose zone, ose të atutoriteteve të tij, ose në 
lidhje me vendosjen e kufijve ose ndarjeve territoriale.  

Komiteti i 
Menaxhimit  

Komiteti i Menaxhimit mbikëqyr zhvillimin strategjik të Programit të 
Listës së Gjelbër, por nuk merr vendime ose bën përjashtime (ose 
heqje) të një zone nga Lista e Gjelbër.  

Efektshmëria 
e Menaxhimit  

Efektshmëria e menaxhimit i referohet mënyrës se sa mirë 
menaxhohet një ZM në lidhje me Treguesit e Standardit të Listës 
së Gjelbër të IUCN-së. Në përgjithsësi, efektshmëria e menaxhimit, 
shkalla në të cilën menaxhimi i një zone mbron vlerat e zonës dhe 
arrin qëllimet dhe objektivat specifike të zonës.  
 
(Burimi: Hockings, M., Stolton, S., Leverington, F., Dudley, N. and 
Courrau, J. (2006) Evaluating Effectiveness: A framework for 
assessing management effectiveness of protected areas. 2nd Ed. 
IUCN Gland, Switzerland and Cambridge, UK) 

Grupet 
/njerëzit e 
margjinalizua
r  

Grupet e margjinalizuara ose njerëzit e margjinalizuar janë ata që 
vendosen në një pozicion të parëndësishëm ose të papushtetshëm 
brenda një shoqërie ose grupi, për shkak të bashkëveprimit të 
karakterisitikave ose formimeve të ndryshme, të tilla si seksi, gjinia, 
mosha, etnia, feja ose besimi, gjendja shëndetësore, paaftësia 
fizike, orientimi seksual, indentiteti gjinor, arsimi ose të ardhurat.  

Mjetet e 
Verifikimit  
 

Për secilin kriter të Standardit të Listës së Gjelbër të IUCN-së, 
nga IUCN-ja ruhet një grup i Tregueve të Përgjithshëm dhe 
Mjeteve përkatëse të Verifikimit. Këto përfaqësojnë një burim 
informacioni i cili lejon një vlerësues të vlerësojë nëse është 
përmbushur një Tregues. Mjetet e Verifikimit ndihmojnë për të 
siguruar qartësinë ndaj menaxherëve të ZM-ve/agjencive të ZM-
ve dhe vlerësuesve të tyre. Mjetet e Verifikimit duhet të sigurohen, 
por ato variojnë në varësi të kontekstit juridiksional.  

(Burimi: FSC-STD-20-002 (V3-0) EN Structure, content and local 
adaptation of Generic Forest Stewardship Standards 
https://ic.fsc.org/preview.fsc-std-20-002-v3-0-en-structure-content-
and-local-adaptation-of-generic-forest-stewardship-standards.a-
522.pdf) 

Mentori 
 

Mentorët asistojnë ZM-të për matjen e performancës së tyre, 
identifikimin e zonave kyçe për përmirësim dhe demonstrimin e 
suksesit të tyre në kontekstin e Standardit të Listës së Gjelbër.  

Ekipi Operativ  Ekipi Operativ administron, zbaton dhe zhvillon më tej Programin 
e Listës së Gjelbër.  

Ofruesi i 
Pavarur i 
Sigurimit  

Ofruesi i Pavarur i Sigurimit është një organ ekspertësh që 
siguron pavarësinë e vendosjes së standardit dhe vlerësimin si 
dhe nivelet e duhura të kompetencave të palëve të përfshira në 
procesin e Listës së Gjelbër. Ofruesi Ndërkombëtar Aktual i 
Pavarur i Sigurimit është Shërbimet Ndërkombëtare të Sigurimit 
(SHNS). 

Përfaqësuesi 
i ZM-së  

Një individ do të jetë përgjegjës për aplikimin e një zone në Listën 
e Gjelbër. Ky mund të jetë Menaxheri i ZM-së ose një anëtar 
përkatës i stafit të zonës ose nga agjencia përkatëse e ZM-së, 
dhe ky person do të marrë kryesimin e aplikimit për në Listën e 
Gjelbër të zonës.  

Pjesëmarrësit  Në kontekstin e Programit të Listës së Gjelbër, ‘Pjesëmarrësit’ i 
referohet të gjithë grupeve dhe individëve të përshkruar në Kreun 
5 të këtij Manuali për Përdoruesin, d.m.th. Këshillit të IUCN-së, 
Drejtorit të Përgjithshëm të IUCN-së, Komitetit të Listës së 
standardeve, organeve të menaxhimit të ZM-ve dhe agjencive të 
tyre qendrore / institucioneve qeverisëse (kur është e 
përshtatshme), Mentorëve, EVLGJ-së, Recensuesve dhe 
Partnerëve Zbatues.  

Zona e 
Mbrojtur (ZM) 
 

IUCN-ja përshkruan një ZM si një hapësirë të përcaktuar qartë 
gjeografikisht, të njohur, të dedikuar dhe të menaxhuar përmes 
mjeteve ligjore ose të tjera të efektshme, për të arritur ruajtjen 
afatgjatë të natyrës me shërbimet përkatëse të ekosistemit dhe 
vlerat kulturore. Ka shtatë lloje të ZM-ve brenda gjashtë 
kategorive të menaxhimit të IUCN-së për ZM-të. Për më tepër, 
IUCN-ja njeh katër lloje të qeverisjes së ZM-ve që mund të 
zbatohen ndaj secilës kategori të menaxhimit.  

Rajoni Sekretariati dhe Komisioni i IUCN-së mbështet anëtarët dhe 
partnerët përmes një qasjeje rajonale. IUCN-ja njeh një numër 
rajonesh gjeografike dhe harmonizon siç duhet qeverisjen e 
programit me administrimin, ndërkohë që zhvillohet Programi i 
Listës së Gjelbër të IUCN-së, harmonizimi me Strukturat Rajonale 
të IUCN-së do të mundësojë zbatimin, rrjetëzimin dhe rritjen.  

Recensuesi 
 

Recensuesit janë auditues të pavarur të kualifikuar ose individë 
me përvojën përkatëse të cilët punojnë në një juridiksion specifik 
ose përgjatë juridiksioneve të ndryshme. Roli i tyre është të 
sigurojnë se rregullat dhe procedurat e këtij Manuali për 
Përdoruesin janë në pajtim me procesin e Listës së Gjelbër.  

Mbajtësit e të 
drejtave  

Aktori i cili është i përfshirë ose i pajisur me të drejtjat ligjore ose 
zakonore në lidhje me tokën, ujin dhe/ose burimet natyrore.  

Zona Një zonë është një sipërfaqe gjeografike në tokë dhe/ose në ujë 
me kufijtë e përcaktuar ekologjikë, fizikë, administrativë ose 
menaxherialë e cila faktikisht ose mundësisht menaxhohet si një 
njësi e vetme ose kompleks njësish (p.sh. një zonë e mbrojtur ose 
një zonë e ruajtur). Për këtë arsye, rajone biogjeografike në 
shkallë shumë të madhe të tilla si eko-rajonet, zonat e 
rëndësishme të biodiversitetit, dhe peizazhet tokësore/detare që 
përmbajnë njësi të shumëfishta dhe të ndryshme të menaxhimit, 
nuk merren në konsideratë për të qenë zona. 

Vlerat e zonës  Vlerat e zonës, siç vërehet në Standardin e Listës së Gjelbër të 
IUCN-së, janë atribute natyrore dhe kulturore. Vlerat natyrore të 
zonës përfshijnë speciet, ekosistemet dhe pjesët si mjedis natyror 
ose produktet e menaxhimit dhe përdorimin e duhur që i japin 
zonës rëndësinë dhe që synon të ruajë apo mbajë menaxhimi i 
zonës.  

Aktor i 
përfshirë 

Individ ose organizatë e cila zotëron drejtpërdrejt ose indirekt 
interesat dhe shqetësimet për zonën, por jo domosdoshmërisht 
gëzon të drejtat ligjore ose zakonore. Shembujt për aktorët e 
përfshirë janë komunitetet vendore ose organizatat e ruajtjes. Në 
kontekstin e Listës së Gjelbër, gjithësecili i përfshirë në vlerësimin 
e ZM-ve, nuk duhet të merret në konsideratë si aktor i përfshirë 
(d.m.th. anëtarët e një EVLGJ-je dhe entitetet e qeverisjes, si 
edhe Recensuesit). 

Standard Standardi i Listës së Gjelbër të IUCN-së i zhvilluar në emër të 
Këshillit të IUCN-së dhe i miratuar prej tij për qëllim të njohjes, 
vendosjes së pikës së referimit, motivimit dhe stimulimit të 
menaxhimit të  suksesshëm të ZM-ve në mbarë botën.  

Komiteti i 
Standardit  

Komiteti i Standardit krijohet nga Komiteti i Listës së Gjelbër dhe 
është përgjegjës për hartimin dhe rishikimin e Standardit të Listës 
së Gjelbër dhe Treguesve të tij të Përgjithshëm, si dhe rishikimin 
e çdo përshtatjeje të Treguesve të Përgjithshëm.  

Pragu Pragu është pika në të cilën ndodh një ndryshim i beftë i një cilësie, 
vetie ose dukurie të ekosistemit, ose aty ku ndryshimet e vogla të 
një shtyse mjedisore prodhojnë reagime të mëdha në ekosistem. 
Për zonat e mbrojtura, pragjet përdoren për të përcaktuar pikat në 
të cilat vlerat kryesore ekologjike ndryshojnë nga të qenurit në 
kushte të shëndetshme (të mira) në kushte të kompromentuara (të 
drejta) ose të pariparueshme (të vështira). Pragjet gjithashtu mund 
të vendosen për vlerat jo-ekologjike të zonave të mbrojtura, duke 
përdorur qasje të ngjashme. 
 
(Shih: Groffman, P.M., Baron, J.S., Blett, T., Gold, A.J., 
Goodman, I., Gunderson, L.H., Levinson, B.M., et al. (2006). 
Ecological thresholds: the key to successful environmental 
management or an important concept with no practical 
application? Ecosystems 9, no. 1: 1-13). 

Shtysat  Shtysat mund të vënë në lëvizje rishikimin e statusit të Listës së 
Gjelbër të ZM-ve për dhe mbi rishikimin normal dhe ciklin e 
rinovimit. Shtysat gjithashtu mund të vijnë nga zhvillimet që kanë 
potencialin të ndikojnë negativisht në performancën e ZM-ve, të 
cilat mund të rezultojnë në përfundimin e përputhjes së ZM-ve me 
Kriteret e Standardit të Listës së Gjelbër të IUCN-së. Këto 
zhvillime mund të përfshijnë:  
 Ndryshimet në qeverisje të ZM-ve 
 Ndryshimet në menaxhimin e ZM-ve 
 Veprimtaritë industriale ose veprimtaritë kumulative  
 Fatkeqësitë natyrore ose ngjarjet stokastike.  

Variacioni 
 

Devijimet nga rregullat dhe procedurat, të cilat, në varësi të 
kontekstit, mund të jepen nga Lista e Gjelbër ose Komitetet e 
Menaxhimit ose nga Recensuesi (në nivelin juridiksional). 

Verifikimi Konfirmimi, përmes sigurimit të provave objektive, për 
përmbushjen e kërkesave të specifikuara.  
 
(Burimi: ISO 22000:2005) 

Komisioni 
Botëror për 
Zonat e 
Mbrojtura 
(KBZM) 

KBZM është një rrjet profesional i përbërë nga mbi 2,250 anëtarë 
nga mbi 140 shtete për të promovuar krijimin dhe menaxhimin e 
efektshëm të një rrjeti përfaqësues mbarëbotëror të ZM-ve 
tokësore dhe detare. 

Zëvendës 
Kryetari 
Rajonal i 
KBZM 

Një person që kryeson dhe zhvillon rrjetin KBZM në një rajon. Në 
kontekstin e Programit të Listës së Gjelbër, Zëvendës Kryetarët 
Rajonalë të KBZM-së bëjnë rekomandime dhe propozime për 
anëtarësimin e EVLGJ-së, dhe mbledhin anëtarët e miratuar të 
EVLGJ-së.  

Shkurtesat  

Shkurtesat e mëposhtme shfaqen në Manualin për Përdoruesin. 

KDB Konventa për Diversitetin Biologjik të Kombeve të Bashkuara  

COMPASS Standardi i Komitetit për Qëndrueshmërinë e ZM-ve 

EVLGJ Grupi i Ekspertëve të Vlerësimit për Listën e Gjelbër  

KAP Këshilli për Administrimin e Pyjeve  

ILO Organizata Ndërkombëtare e Punës  

ISEAL Aleanca Ndërkombëtare për Akreditimin Social dhe Mjedisor dhe 
Etiketimin  

ISO Organizata Ndërkombëtare për Standardizimin 

IUCN Unioni Ndërkombëtar për Ruajtjen e Natyrës  

ZM Zona(t) e Mbrojtur dhe e Ruajtur  

TR Termat e Referencës 

UNEP- 
QBMR 

Programi për Mjedisin i Kombeve të Bashkuara – Qendra Botërore 
për Monitorimin e Ruajtjes  

KBZM Komisioni Botëror i IUCN-së për Zonat e Mbrojtura  

  



  

 

 

 26 

1 Standardi për Listën e Gjelbër të IUCN-së i Zonave të 
Mbrojtura dhe të Ruajtura  

Ky kre specifikon rregullat dhe procedurat e IUCN-së për zhvillimin dhe miratimin e 
Listës së Gjelbër të IUCN-së për Zonat e Mbrojtura dhe të Ruajtura (‘Standardi i 
Listës së Gjelbër të IUCN-së’) dhe Treguesit e tij të Përgjithshëm, dhe sesi ruhet 
Standardi me kalimin e kohës. Këto rregulla dhe procedura u shoqëruan për 
zhvillimin dhe përpunimin e Versionit 1.1 të Standardit.  

Këto rregulla dhe procedura duhet të rishikohen dhe mund të rishikohen nga Komiteti 
i Menaxhimit të Listës së Gjelbër ose një Ofrues i Pavarur i Sigurimit i emëruar nga 
ai, duke marrë parasysh çdo koment të aktorëve të përfshirë që janë marrë deri në 
atë kohë, përpara zbatimit të tyre për çdo rishikim ose redaktim të ardhshëm të 
Standardit të Listës së Gjelbër të IUCN-së dhe Treguesve të tij.  

 

Figura 4: Standardi i Listës së Gjelbër dhe zhvillimi i Treguesve të Përgjithshëm (i 
thjeshtuar) 

 
1.1 Termat e Referencës së Standardit të Listës së Gjelbër të 
IUCN-së 

Objektivi i Standardit të Listës së Gjelbër është të sigurojë një pikë referimi 
globale për ZM-të për të vlerësuar nëse ata po arrijnë rezultate të suksesshme 
ruajtjeje përmes qeverisjes dhe menaxhimit të efektshëm dhe të barabartë. Standardi 
i Listës së Gjelbër të IUCN-së përfshin Komponentë dhe Kritere të qëndrueshëm 
globalisht, të cilat mbështeten nga Treguesit për të matur performancën e zonës.  

Standardi i Listës së Gjelbër duhet të specifikojë nivelin e performancës që 
duhet të arrijë një ZM në mënyrë që të njihet si një ‘Listë e Gjelbër’ për Listën e 
Gjelbër të IUCN-së të Zonave të Mbrojtura dhe të Ruajtura.  

Standardi i Listës së Gjelbër do të hartohet për të qenë i zbatueshëm ndaj 
zonave që përmbushin përkufizimin aktual të IUCN-së për një zonë të mbrojtur 
ose të ruajtur, të çdo lloji apo shkalle, të çdo marrëveshjeje qeverisëse, dhe në çdo 
rajon të botës, në përputhje me realizimin e objektivit të Standardit të Listës së 
Gjelbër të IUCN-së. Zona të tjera që nuk mund të jenë në përputhje (ose nuk lidhen 
vullnetarisht) me përkufizimin e IUCN-së për një ZM, por mund të demonstrojnë ende 
që përmbushin kërkesat e Standardit të Listës së Gjelbër, mund të pranohen në 
Program në bazë rast pas rasti.  

 

Përmbajtja dhe struktura e Listës së Standardit të IUCN-së duhet të përmbush’ 
dispozitat e mëposhtme:  

 Standardi i Listës së Gjelbër përfshin seksionet hyrëse që përshkruajnë 
objektivat, fushën e zbatimit, dhe sigurimin e përshkrimit të përgjithshëm të 
mekanizmave për verifikimin e tij dhe pretendimet që mund të bëhen në lidhje 
me ZM-të që janë verifikuar se përmbushin kërkesat e Standardit.  

 Standardi i Listës së Gjelbër përfshin një datë miratimi, dhe në rastin e 
një versioni të përditësuar, çdo periudhë tranzicioni që mund të zbatohet 
përpara se të hyj’ në fuqi versioni i përditësuar.  

 Standardi i Listës së Gjelbër specifikon Kriteret që së bashku përbëjnë 
një grup sa konçiz aq edhe koherent të kërkesave që, nëse përmbushen, 
pritet të identifikojnë në mënyrë të besueshme dhe të qëndrueshme ZM-të në 
përputhje me objektivin e Standardit.  

 Kriteret organizohen përmes një numri të kufizuar të Komponentëve që 
përfaqësojnë aspektet kyçe të performancës së ZM-së. Secili Komponent do 
të mbështetet nga një deklaratë e cila shpjegon rëndësinë e Komponentit në 
lidhje me përmbushjen e objektivave të Standardit.  

SHËNIM: Shih udhëzuesin e disponueshëm Ku gjendet Standardi i Listës së Gjelbër 
të IUCN-së në COMPASS. 

 

Kriteret e Standardit të Listës së Gjelbër të IUCN-së: 

 Do të hartohen me synimin që çdo ZM mund të bëjë ndryshimet dhe 
përmirësimet e nevojshme për të përmbushur kërkesat e Standardit. 

 Mund të shprehet në terma të procesit, menaxhimit ose kërkesave të 
performancës.  

 Mund të përfshijë kërkesat në lidhje me mbledhjen e të dhënave dhe 
raportimin e hartuar për të ndërmjetësuar monitorimin dhe vlerësimin e 
progresit kundrejt përmbushjes së objektivave të Standardit.  

 Do të hartohet në mënyrë që përputhshmëria të vlerësohet për çdo ZM 
brenda fushës së Standardit të Listës së Gjelbër të IUCN-së, pa nevojën 
për modifikime ose përshtatje të tjera në nivelin e Kriterit.  

 Do të hartohet për të minimizuar keqkuptimin e interpretimit. 

 Do të hartohet duke marrë parasysh faktin që një grup i Treguesve të 
Përgjithshëm më të detajuar të shoqërojë secilin Kriter i cili ofron bazën 
për vlerësimin e përputhshmërisë me Kriterin në kontekste specifike 
juridiksionale ose tematike (shih kutinë më poshtë). Këto Treguesë të 
Përgjithshëm do të shoqërohen nga Mjetet e Verifikimit që ZM-të mund të 
përdorin për të demonstruar përputhshsmërinë me kërkesat e Treguesve.  

 Nuk duhet të favorizojnë ndonjë teknologji të veçantë ose artikull të patentuar,  

Standardi i Listës së Gjelbër të IUCN-së do të shoqërohet nga dokumentacioni 
udhëzues, i tillë si Manuali për Përdoruesin, i cili përfshin fjalorthin e termave kyçe të 
kërkuara për të drejtuar interpretimin dhe zbatimin e tij të qëndrueshëm. 

 

Arritja e Qëndrueshmërisë Globale dhe Zbatueshmërisë Vendore 

Standardi i Listës së Gjelbër të IUCN-së ka për qëllim të sigurojë një pikë referimi të 
qëndrueshme për identifikimin e performancës së suksesshme të ZM-ve, të 
zbatueshme në gamën e gjerë të kushteve ligjore, kulturore, sociale, gjeografike 
dhe ekologjike të zonave të tilla anembanë botës.   

Qëndrueshmëria globale ofrohet përmes përkufizimit të një grupi të vetëm Kriteresh 
të zbatueshme globalisht. Kriteret përcaktojnë nivelin e performancës që duhet të 
arrihet nga çdo ZM, kudo në botë, në mënyrë që të njihet në Listën e Gjelbër të 
IUCN-së për Zonat e Mbrojtura dhe të Ruajtura. 

Një grup i Treguesve të Përgjithshëm shërben si bazë për vlerësimin e 
përputhshmërisë me Standardin e Listës së Gjelbër të IUCN-së dhe Kriteret e tij në 
çdo kontekst juridiksional ose tematik.   

Zbatueshmëria vendore arrihet përmes përshtatjes së Treguesve të Përgjithshëm 
në kontekstin dhe karakteristikat e secilit juridiksion të Listës së Gjelbër aty ku 
është e nevojshme. Përputhshmëria me Standardin e Listës së Gjelbër të 
IUCN-së nuk mund të vlerësohet pa përdorimin e Treguesve të Përgjithshëm 
ose Treguesve të Përshtatur të miratuar nga Komiteti i Listës së Gjelbër. 

Procesi për zhvillimin dhe miratimin e Treguesve të Përshtatur jepet shkurtimisht në 
kreun 2 të këtij dokumenti.  

1.2 Programi i punës për zhvillimin e Standardit të Listës së 
Gjelbër të IUCN-së 

Gjuha e punës për zhvillimin e Standardit të Listës së Gjelbër të IUCN-së do të jetë 
në gjuhën angleze.  

SHËNIM: Mbështetja e Ekipit Operativ të Listës së Gjelbër (‘Ekipi Operativ ‘) dhe/ose 
EVLGJ-ja do të kërkohen të sigurojnë që dokumentet kyçe të përkthehen në gjuhën 
zyrtare dhe konsultimi të ndodhë në gjuhën e nivelit vendor kudo që të jetë e mundur. 

Çdo vendim për të zhvilluar dhe redaktuar më tej Standardin e Listës së Gjelbër 
të IUCN-së do të njoftohet publikisht nga IUCN-ja së bashku me një përmbledhje 
të procesit të zhvillimit që do të përfshijë: 

 Një përmbledhje të Termave të Referencës për Standardin e Listës së 
Gjelbër të IUCN-së, duke përfshirë fushën, objektivat dhe justifikimin e 
nevojës për Standardin.  

 Hapat për procesin e krijimit të standardit, duke përfshirë afatet kohore dhe 
mundësitë e identifikuara qartë për kontributin.  

 Procedurat e vendim-marrjes, duke përfshirë mënyrën se si merren vendimet 
dhe kush i përpunon ato.  

Programi i punës dhe afatet kohore për zhvillimin dhe çdo redaktim vijues i 
Standardit të Listës së Gjelbër të IUCN-së do të përditësohen dhe botohen nga 
IUCN-ja në mënyrë të vazhdueshme.  

   
SHËNIM: Si rezultat i konsultimit publik nga viti 2014 deri në 2017, një sërë 
seminaresh, takimesh dhe testimesh pilote, Versioni 1.1 i Standardit të Listës së 
Gjelbër të IUCN-së u miratuan nga Këshilli i IUCN-së në muajin Nëntor 2017. Teksti i 
Standardit është i disponueshëm në COMPASS dhe në faqen e web-it të IUCN-së.  

 

1.3 Kryerja e konsultimit me aktorët e përfshirë 

Për redaktimet e versionit të ardhshëm të Standardit (p.sh. Versioni 1.1 deri në 
Versionin 2.0) IUCN-ja do të botojë draftin e Standardit të Listës së Gjelbër të 
IUCN-së për konsultimin publik, së bashku me një formular për paraqitjen e 
komenteve.  

Komiteti i Menaxhimit, përmes Ekipit Operativ, do të krijojë dhe ruajë një listë 
kontaktesh të aktorëve të përfshirë, duke përfshirë një gamë të gjerë të aktorëve të 
përfshirë përkatës nga brenda IUCN-së (Ekspertët e Komisionit, përfaqësuesit e 
anëtarëve, anëtarët e Këshillit të IUCN-së, stafi i Sekretariatit global, Komitetet 
kombëtare), si dhe aktorët e përfshirë të identifikuar nga publiku global. Lista e 

aktorëve të përfshirë do të jetë e aksesueshme ndaj çdo pale të interesuar sipas 
kërkesës. 

Ekipi Operativ kontakton të gjithë aktorët e përfshirë në listën e tij të kontakteve duke 
i informuar ata për procesin e zhvillimit të Standardit të Listës së Gjelbër të IUCN-së 
dhe duke bërë ftesën për dhënien e komenteve mbi draftin aktual të Standardit, në 
një periudhë prej 60 ditësh në të cilat mund të paraqiten komentet. Informacioni 
përkatës gjithashtu duhet të ndahet lirshëm me IUCN-në dhe të bëhet publikisht i 
aksesueshëm nga IUCN-ja. 

Në fund të periudhës së specifikuar të komenteve, Ekipi Operativ mbledh të gjithë 
komentet e marra dhe përgatit një përmbledhje të përgjithshme për Komitetin e 
Menaxhimit. 

 

1.4 Ndërthurja e feedback-ut të aktorëve të përfshirë me 
hartimin e mëtejshëm  

Në fund të periudhës së specifikuar të komenteve, Komiteti i Menaxhimit 
kërkon që Komiteti i Standardit (së bashku me ekspertë të ftuar përfaqësues që 
përfaqësojnë secilën prej fushave të ekspertizës ose përvojës të përcaktuar në 
Termat e Referencës së Komitetit të Standardit por jo të përfaqësuar si grup) 
mblidhen për të shqyrtuar versionin e redaktuar të Standardit të Listës së Gjelbër. 

Komiteti i Standardit dhe ekspertët e ftuar rishikojnë draftin e Standardit dhe 
propozojnë redaktimet në përputhje me Objektivin e Standardit dhe qëllimet e 
Programit të Listës së Gjelbër të IUCN-së, si edhe Manualin për Përdoruesin, duke 
marrë në konsideratë komentet e marra më parë nga aktorët e përfshirë.  

Ekspertët shtesë mund të ftohen për të siguruar këshilla ose mbështetje ndaj 
Komitetit të Standardit mbi çështje të caktuara, ose për qëllime të caktuara të tilla si 
sigurimi i qëndrueshmërisë ose qartësisë redaktuese.  

Ekipi Operativ mbështet Komitetin e Standardit për të finalizuar draftin e 
redaktuar të Standardit të Listës së Gjelbër të IUCN-së  

Komiteti i Standardit prezanton raportin e tij për versionin e redaktuar të Standardit të 
Listës së Gjelbër të IUCN-së ndaj Komitetit të Listës së Gjelbër për miratim.  

Nëse çështje themelore vijojnë të mbeten të pazgjidhura ose nuk është marrë 
feedback-u i mjaftueshëm nga grupet kyçe të aktorëve të përfshirë, është e 
domosdoshme të përsëriten hapat e seksionit 1.4 dhe 1.5.  

1.5 Hartimi i Treguesve të Përgjithshëm  

Komiteti i Standardit harton një sërë Treguesish të Përgjithshëm që përcaktojnë 
se si vlerësohet secili Kriter i Standardit të Listës së Gjelbër. Treguesit e 
Përgjithshëm do të paraqiten në Komitetin e Menaxhimit dhe Komitetin e Listës së 
Gjelbër dhe më tej botohen nga Ekipi Operativ, për një rishikim të aktorëve të 
përfshirë dhe periudhës së komenteve.  

Komiteti i Standardit finalizon draftin e grupit të Treguesve të Përgjithshëm, duke 
marrë në konsideratë çdo koment të marrë.  

Ekspertët shtesë mund të ftohen për të siguruar këshilla ose mbështetje për 
Komitetin e Standardit për çështje të veçanta, ose për qëllime të veçanta si sigurimi i 
qëndrueshmërisë redaktuese ose qartësisë. 

Komiteti i Standardit përcakton nëse kërkohet ndonjë punë e mëtejshme përpara se 
Treguesit të jenë gati për t´u paraqitur në Listën e Gjelbër dhe Komitetet e 
Menaxhimit për shqyrtim.  

Për secilin Tregues të Përgjithshëm, renditen një ose më shumë mjete të 
mundshme të verifikimit nga Komiteti i Standardit. Mjetet e verifikimit nuk kanë 
nevojë të miratohen.  

 

1.6 Miratimi i Standardit të Listës së Gjelbër të IUCN-së dhe 
Treguesve të tij të Përgjithshëm  

Kur Komiteti i Standardit përcakton që Standardi i Listës së Gjelbër të IUCN-së dhe 
Treguesit e Përgjithshëm janë gati për t´u paraqitur për miratim nga Komiteti i Listës 
së Gjelbër, Ekipi Operativ përgatit një raport i cili: 

 Përmbledh në mënyrë të përditësuar procesin e zhvillimit të Standardit dhe 
Treguesit e Përgjithshëm, duke demonstruar se si janë zbatuar rregullat dhe 
procedurat e miratuara, dhe duke përfshirë një përshkrim të qartë të çdo 
nisjeje nga ata së bashku me justifikimin për ndonjë nisje të tillë.  

 Shpjegon çështjet dhe shqetësimet kryesore të ngritura gjatë procesit, dhe 
shpjegon se si këto kanë marrë përgjigje.  

 Përfshin një përmbledhje të të gjitha komenteve të marra gjatë periudhës së 
fundit të konsultimit dhe një shpjegim se si komentet kanë marrë përgjigje në 
draftin përfundimtar të Standardit dhe Treguesve të Përgjithshëm.  

 Përfshin si një Shtojcë versionin përfundimtar të draftit të Standardit duke 
përfshirë Treguesit e Përgjithshëm të paraqitur për miratim.  

Ekipi Operativ paraqet ndaj Komitetit të Listës së Gjelbër raportin së bashku 
me rekomandimet e Komitetit të Standardit. 

Komiteti i Listës së Gjelbër rishikon Standardin e redaktuar të Listës së 
Gjelbër, Treguesit e Përgjithshëm dhe raportin mbi procesin për zhvillimin e tij 
për të përcaktuar nëse është ndjekur procesi i miratuar i zhvillimit, dhe nëse 
Standardi i Listës së Gjelbër të IUCN-së dhe Treguesit e tij të Përgjithshëm 
përmbushin objektivat e përcaktuara.  

Nëse Komiteti i Listës së Gjelbër përcakton që procedurat për zhvillimin e Standardit 
nuk janë zbatuar plotësisht ose redaktimet ndaj Standardit të Listës së Gjelbër të 
IUCN-së dhe/ose Treguesit e tij të Përgjithshëm nuk përmbushin objektivat e tij të 
përcaktuara, Komiteti dokumenton shqetësimet e tij dhe specifikon cilat veprime ka 
konsideruar të nevojshme për të adresuar këto shqetësime. 

Nëse kërkohen redaktime të mëtejshme ndaj Standardit të Listës së Gjelbër të IUCN-
së dhe/ose Treguesve të tij të Përgjithshëm, atëherë redaktime të tilla hartohen dhe 
dakortësohen nga Komiteti i Standardit përpara se Standardi i redaktuar dhe/ose 
Treguesit e tij të Përgjithshëm të paraqiten rishtazi në Komitetin e Listës së Gjelbër 
për shqyrtim. 

Kur Komiteti i Listës së Gjelbër mbetet i kënaqur që procedurat për zhvillimin e 
Standardit janë zbatuar plotësisht dhe ndryshimet ndaj Standardit të Listës së 
Gjelbër të IUCN-së dhe/ose Treguesve të tij të Përgjithshëm përmbushin objektivat e 
tij, Ekipi Operativ dokumenton vendimet dhe paraqet Standardin e Listës së 
Gjelbër të IUCN-së (Komponentët dhe Kriteret e tij) ndaj Këshillit të IUCN-së së 
bashku me rekomandimin e tij që duhet të miratohet nga Këshilli.  

Vendimet për të miratuar Standardin e Listës së Gjelbër merren nga Këshilli i 
IUCN-së në përputhje me procedurat e botuara.  

Nëse Këshilli i IUCN-së nuk miraton Standardin e Listës së Gjelbër, Komiteti i 
Miratimit përcakton se çfarë veprimi i mëtejshëm kërkohet, dhe nga cili organ, 
përpara ri-paraqitjes.  

 

1.7 Rishikimi dhe redaktimi i Standardit të Listës së Gjelbër 
të IUCN-së dhe Treguesve të Përgjithshëm  

Ekipi Operativ mban një dosje për të gjithë komentet e marra për Standardin e 
Listës së Gjelbër dhe Tregueve të tij pas miratimit të tyre, në emër të Komitetit të 
Standardit. Ai gjithashtu regjistron çdo politikë, standard, direktivë, udhëzim 
dhe deklaratë këshilluese të botuar të  IUCN-së dhe që lidhet me interpretimin e 
Kritereve të Standardit të Listës së Gjelbër. Ekipi Operativ i referon ato në 
COMPASS. 

Ekipi Operativ rishikon komentet dhe dokumentet e botuara përkatëse të IUCN-së në 
mënyrë të vazhdueshme me një pikëpamje për interpretimin për përdorim nga 
Komitetet e Listës së Gjelbër dhe të Standardit, EVLGJ-ja, Menaxherët e ZM-ve dhe 
të tjerë, dhe për propozime për redaktime të ardhshme sipas kërkesës.  

Ndryshimet administrative jo të rëndësishme në Standardin e Listës së Gjelbër 
të IUCN-së dhe/ose Treguesve të Përgjithshëm të tij mund të bëhen në çdo 
kohë si kompetencë e Komitetit të Standardit me mbikëqyrjen e Komitetit të 
Menaxhimit. Këto nuk kërkojnë një proces formal redaktimi pavarësisht se çdo 
ndryshim i kryer i bëhet me dije aktorëve të përfshirë në procesin vijues të redaktimit 
dhe botohet në listën e ndryshimeve nga IUCN-ja. Ndryshimet administrative jo të 
rëndësishme nuk ndikojnë në ciklin e rregullt të rishikimit dhe redaktimit por kërkojnë 
një numër të ri të versionit të Standardit të Listës së Gjelbër ose të Treguesve të tij, 
nëse është e zbatueshme, që të nxirren dhe publikohen nga IUCN-ja (p.sh. Versioni 
1.1; 1.2; 1.3 etj.). 

Brenda një afati kohor maksimal prej pesë vitesh nga data e miratimit të çdo 
versioni të ri të Standardit të Listës së Gjelbër të IUCN-së, Komiteti i 
Menaxhimit konsultohet formalisht me Komitetin e Listës së Gjelbër dhe 
EVLGJ-në për të përcaktuar nëse Standardi i i Listës së Gjelbër të IUCN-së 
dhe/ose Treguesit e tij të Përgjithshëm kanë nevojë të redaktohen. Ky konsultim 
zakonisht shfaqet përpara rishikimit të programit të IUCN-së çdo katër vjet, përpara 
secilit Kongres Botëror të Ruajtjes. Nëse përcaktohet se duhet një redaktim, ndiqen 
rregullat dhe procedurat e specifikuara më lart, si të zbatueshme ndaj redaktimit të 
Standardit të Listës së Gjelbër të IUCN-së dhe Treguesve të tij në mënyrën 
përkatëse.  

 

2 Përshtatja e Treguesve të Përgjithshëm  

Lista e Gjelbër e IUCN-së është një pikë referimi për përcaktimin e suksesit në ZM-
të. Ajo vepron kështu përmes kritereve të qëndrueshme globalisht që vendosin pikën 
e referimit për qeverisjen shembullore, hartimin, planifikimin dhe menaxhimin e ZM-
ve, të cilat janë parakushtet për rezultatet e ndjeshme të ruajtjes.  

Grupi i Treguesve të Përgjithshëm janë baza për gjykimin nëse një ZM përputhet me 
Standardin e Listës së Gjelbër të IUCN-së. Megjithatë, disa Treguesë të 
Përgjithshëm për ZM-të mund të kenë nevoja për t´u përshtatur në nivelin 
juridiksional për të pasqyruar kushtet e larmishme tematike, ligjore, kulturore, 
sociale dhe bio-gjeografike të ZM-ve në pjesë të ndryshme të botës dhe kështu 
mundësojnë zbatimin e Standardit të Listës së Gjelbër të IUCN-së.  

Ky kre përshkruan procedurën për përshtatjen e Treguesve të Përgjithshëm ndaj 
konteksteve juridiksionale. Dispozitat e procedurave sigurojnë qëndrueshmërinë dhe 
transparencën në përshtatjet e Treguesve të EVLGJ-së. Për rrjedhojë kjo çon në 



  

 

 

 34 

rezultate të përsëritshme dhe rrit besueshmërinë e të gjithë Programit të Listës së 
Gjelbër.  

 

Figura 5: Përshtatja e Treguesve të Përgjithshëm  

 

2.1 Korniza e Tregueve të Përshtatur  

Treguesit e Përgjithshëm përshtaten vetëm në rastet ku e sheh të nevojshëm 
konteksti i juridiksionit përkatës. EVLGJ-ja përkatëse përcakton se cili Tregues ka 
nevojë për përshtatje.  

Treguesit e Përshtatur duhet të specifikojnë juridiksionin (p.sh. vendin, rajonin) 
në të cilin ata mund të zbatohen dhe përfshijnë një numër të versionit.  

Në kohën e paraqitjeve të tyre, Treguesit e Përshtatur duhet të përputhen me 
versionet më të fundit të të gjithë politikave, standardeve, direktivave, 
udhëzimeve dhe deklaratave këshilluese të efektshme të IUCN-së që janë 
përkatëse për interpretimin e Kritereve të Standardit të Listës së Gjelbër të IUCN-së. 
Në veçanti, Sistemi i Menaxhimit Mjedisor dhe Social i IUCN-së (shih këtu: 
https://www.iucn.org/resources/project-management-tools/environmental-and-social-
management-system) dhe rezolutat përkatëse të IUCN-së (kërko këtu sipas 
kritereve: https://portals.iucn.org/library/resrec/search). EVGJL-ja mund të kërkojë 
udhëzime nga Ekipi Operativ ose stafi i Sekretariatit të IUCN-së për identifikimin se 
cilat janë ato.  

Vëreni se një ZM mund të mos ketë nevojë të përmbushë të gjithë treguesit. Një ZM 
aplikuese duhet vetëm të përmbushë ato Tregues që zbatohen ndaj kategorisë së 
veçantë të IUCN-së për ZM-të, siç këshillohet nga EVLGJ.  

2.2 Treguesit  

Duhet të ketë një Tregues(ë) për secilin kriter të Standardit të Listës së Gjelbër të 
IUCN-së. Në rastet ku një kriter përfshin kërkesa të shumta, Treguesit përkatës 
duhet të zhvillohen për secilën kërkesë. Kriteret dhe kërkesat e Standardit të Listës 
së Gjelbër të IUCN-së nuk mund të anashkalohen për shkak të legjislacionit 
përkatës në juridiksionin përkatës.  

 Treguesit zbatohen ndaj të gjithë ZM-ve të juridiksionit përkatës.  

 Secili Tregues duhet të specifikojë rezultatet ose nivelet e performancës që 
mund të maten (në mënyrë cilësore ose sasiore) ose të vlerësohet gjatë një 
vlerësimi.   

 Treguesit përfshijnë vetëm elementët që kontribuojnë në përmbushjen e 
objektivit të kriterit përkatës të Standardit të Listës së Gjelbër të IUCN-së. 

 Treguesit nuk favorizojnë një teknologji ose artikull të patentuar.  

 Në rastet kur është e mundur, Treguesit duhet të jenë të çliruar nga 
elementët subjektivë të tillë si “më të mirët të disponueshëm”.  

 Në rastet ku Treguesit përfshijnë terma cilësore, udhëzimi duhet të sigurohet 
për mënyrën se si EVLGJ do të zbatojë ekspertizën e tyre kur gjykojnë nëse 
është përmbushur një Tregues nga një ZM.  

 Treguesit janë të matshëm ose të aksesueshëm me kosto të arsyeshme. 

 Treguesit shkruhen duke përdorur një fjalor të qartë e të qëndrueshëm. 

 Kuptimi i Treguesve dhe nivelet e performancës që kërkohen të përmbushin 
Treguesit duhet të jetë i qartë ndaj lexuesit.  

 Çdo Tregues duhet të përfshijë të paktën një shembull për mjetet e 
mundshme të verifikimit. 

 

2.3 Procesi i përshtatjes  

EVLGJ-ja harton Treguesit e Përshtatur dhe çdo mjet ekzemplar të verifikimit 
në një gjuhë zyrtare të shtetit/rajonit ose në gjuhën që flitet gjerësisht në 
mjedisin e ZM-së që do të vlerësohet.  

EVLGJ-ja publikon draftin e tij për Treguesit e Përshtatur dhe mjetet e 
mundshme të verifikimit me ndihmën e Ekipit Operativ dhe kërkon për 
kontributin e aktorëve të përfshirë, që paraqitet ndaj EVLGJ-së dhe Recensuesit 
të tij.  

EVLGJ-ja përdor metodat e konsultimit që janë të përshtatshme për grupin(et) e 
konsulturara të aktorëve të përfshirë. 

EVLGJ-ja i drejtohet të paktën aktorëve të përfshirë si më poshtë (ose ekuivalentëve 
të tyre) në juridiksionin përkatës: 

 Agjencitë dhe autoritetet e ZM-ve 

 OJQ-të kombëtare që përfshihen ose kanë interes në aspektet mjedisore ose 
sociale të menaxhimit të ZM-ve, qoftë në nivelin kombëtar, ose në nivelin 
rajonal  

 Përfaqësuesit e Popujve Autoktonë dhe komunitetet vendore që janë 
përfshirë ose kanë një interes në menaxhimin e ZM-së qoftë në nivelin 
kombëtar, ose në atë rajonal  

 Përfaqësuesit e ZM-ve dhe punonjësit e ZM-ve  

 Përfaqësuesit e industrisë së turizmit (nëse ka lidhje për ZM-në përkatëse) 

 Përfaqësuesit e institucioneve kërkimore dhe arsimore.  

 

EVLGJ-ja u vë në dispozicion aktorëve të përfshirë 30 ditë për paraqitjen e 
komenteve për draftin e Treguesve të Përshtatur dhe Mjeteve të Verifikimit ndaj 
EVLGJ-së dhe Recensuesit të tij.  

Në rastet ku EVLGJ-ja nuk mund të zhvillojë një konsensus me aktorët e përfshirë 
në lidhje me përshtatjen e Treguesve të Përgjithshëm, EVLGJ-ja akomodon 
shqetësimet e aktorëve të përfshirë: 

 duke krahasuar Treguesit e Përshtatur dhe mjetet e verifikimit që janë krijuar 
nga EVLGJ-të e tjera për të parë se si janë adresuar çështje të ngjashme  

 duke kërkuar udhëzime të shkruara nga Komiteti i Standardit për çështjet e 
gjetjes së zgjidhjes së duhur.  

EVLGJ-ja përgatit një raport të shkurtër që përshkruan çështjet kryesore ku aktorët 
e përfshirë kanë mosmarrëveshje të vazhdueshme me Treguesit e Përshtatur ose 
ku ndryshimet e ndjeshme të opinionit për Treguesit e duhur janë shprehur nga 
aktorët e përfshirë, dhe shpjegojnë bazën në të cilën EVLGJ-ja ka marrë vendimet e 
veta në lidhje me këto Tregues. Raporti për paraqitjen e aktorëve të përfshirë 
postohet bashkëlidhur me Treguesit e Përshtatur.  

SHËNIM: Konsultimi me aktorët e përfshirë hartohet për të siguruar përputhjen me 
kërkesat e Kodit ISEAL të Praktikës së Mirë për Vendosjen e Standardeve 
Sociale dhe Mjedisore. Në konsultim me aktorët e përfshirë, EVLGJ-ja duhet të 
ndjekë udhëzuesin e ofruar në këtë Shtojcë të dokumentit.  

EVLGJ-ja duhet të jetë në gjendje të demonstrojë që kërkesat e Treguesve të tij të 
Përshtatur janë gjerësisht në përputhje me biomat ose eko-rajonet. Për rrjedhojë, 
EVLGJ-ja mund të konsultojë COMPASS për të kontrolluar përshtatje të tjera të 
EVLGJ-së ose mund të kontaktojë Ekipin Operativ të Listës së Gjelbër për statusin e 
Treguesve të Përshtatur të EVLGJ-ve të tjera.  

Kur procesi i përshtatjes është përmbyllur, të gjithë treguesit që janë përshtatur 
përkthehen në gjuhën angleze. EVLGJ-ja siguron saktësinë e përkthimit, me 
mbikëqyrjen e Recensuesit për të ofruar një përkthim të saktë.  

EVLGJ-ja poston të dhënat e mëposhtme në COMPASS: 

 Grupin e  plotë të Treguesve të Përshtatur (në gjuhën e punës së EVLGJ-së 
dhe në përkthimin zyrtar në gjuhën angleze) dhe mjetet e verifikimit  

 Emrat e aktorëve të përfshirë të ftuar për të komentuar për Treguesit e 
Përshtatur  

 Të gjithë komentet e aktorëve të përfshirë për përshtatjet e Treguesve  

 Burimet e tjera të informacionit të marra parasysh kur përshtaten Treguesit e 
Përgjithshëm  

 Përmbledhjet e diskutimeve të EVLGJ-së për Treguesit e Përshtatur për të 
bërë të qarta ndryshimet e sugjeruara. 

Si referim ndaj përputhjes ligjore, EVLGJ-ja duhet të identifikojë dhe postojë 
bashkëlidhur në COMPASS: 

 Një listë të kërkesave ligjore dhe administrative kombëtare dhe vendore për 
ZM-të të cilat zbatohen në juridiksionin në të cilin përdoren Treguesit e 
Përshtatur  

 Një listë të marrëveshjeve shumëpalëshe mjedisore që ka ratifikuar 
juridiksioni, në lidhje me Treguesit e Përshtatur. 

 

SHËNIM: Shih udhëzuesin e disponueshëm Si të ngarkohet informacioni për 
Treguesit e Përshtatur në COMPASS. 

 

Postimi i të dhënave të renditura në COMPASS do të nxisë Recensuesin dhe 
Komitetin e Standardit që të shqyrtojnë Treguesit e Përshtatur dhe mjetet e 
mundshme të verifikimit brenda 30 ditëve. Recensuesi verifikon nëse është kryer 
procesi për përshtatjen e Treguesve të Përgjithshëm në pajtim me dispozitat e këtij 
Manuali për Përdoruesin. Komiteti i Standardit verifikon nëse përshtatja nuk 
kompromenton cilësinë e pikës së referimit të Standardit të Listës së Gjelbër të 
IUCN-së. Komiteti i Standardit gjithashtu shqyrton nëse mjetet e sugjeruara të 
verifikimit janë të përshtatshme për sigurimin e provave të realizimit të një niveli 
performance.  

Recensuesi dhe Komiteti i Standardit postojnë gjetjet e tyre në këtë drejtim për 
COMPASS. Në varësi të feedback-ut të Recnsuesit dhe Komitetit të Standardit, 
EVLGJ-ja mund të ketë nevojë për të bërë ndryshimet për të hartuar Treguesit e 
Përshtatur. Në rastet ku EVLGJ-ja nuk ndjek rekomandimet e Recensuesit dhe të 
Komitetit të Standardit, ai duhet ta justifikojë këtë me shkrim.  

Sapo Recensuesi dhe Komiteti i Standardit sigurohen që Treguesit e Përshtatur 
janë të përshtatshëm, ata përdorin COMPASS për të përshtatur Treguesit e 
Përshtatur ndaj Komitetit të Listës së Gjelbër. Komiteti i Listës së Gjelbër 
përgjigjet brenda 7 ditëve me çdo kërkesë për ndryshim. Nëse nuk ka asnjë reagim 
nga Komiteti i Listës së Gjelbër brenda afatit kohor të caktuar, Treguesit e 
Përshtatur konsiderohen të miratuar.  

SHËNIM: Shih udhëzuesin e disponueshëm Si të verifikohet procesi i përshtatjes së 
Treguesve në COMPASS. 

 

Nëse redaktimet e mëtejshme kërkohen për miratimin e Treguesve të Përshtatur, 
çdo vlerësim i vazhdueshëm i ZM-ve dhe provat e siguruara nga ZM-të do të 
rishikohen nga ZM-ja dhe EVLGJ-ja për të siguruar se ato përmbushin Treguesit e 
Përshtatur të miratuar.  

EVLGJ-ja dhe Ekipi Operativ do të njoftohen përmes COMPASS kur Treguesit e 
Përshtatur të jenë miratuar nga Komiteti i Listës së Gjelbër. Ekipi Operativ më tej 
publikon Treguesit e Përshtatur të miratuar në gjuhën origjinale dhe në gjuhën 
angleze.  

EVLGJ-ja në mënyrë periodike rishikon Treguesit e saj të Përshtatur, duke 
përfshirë mjetet e verifikimit: 

 Për të siguruar përputhjen e tyre me çdo Tregues të Përgjithshëm si të 
referuara në COMPASS 

 Për të identifikuar çdo aspekt që mund të jetë në konflikt me kërkesat ligjore 
në juridiksionin në të cilin përdoren Treguesit e Përshtatur. Aspektet e 
Treguesve të Përshtatur që specifikojnë pragjet e performancës më të ulët 
se kërkesat ligjore minimale në juridiksionin e caktuar modifikohen për të 
siguruar se ato përmbushin ose tejkalojnë kërkesat ligjore minimale. Nëse 
identifikohen konflikte të tjera, EVLGJ-ja i vlerëson ato për qëllime të Listimit 
të Gjelbër dhe i angazhon në diskutimet e aktorëve të përfshirë për t´i 
zgjidhur ato (SHËNIM: Konfliktet shfaqen vetëm kur një detyrim ligjor 
parandalon zbatimin e ndonjë aspekti të Treguesve të Përshtatur. Nuk 
konsiderohet konflikt nëse kërkesat e Treguesve të Përshtatur tejkalojnë 
kërkesat minimale për pajtueshmërinë ligjore) 

 Për të pasqyruar marrëveshje mjedisore shumëpalëshe meqenëse ato lidhen 
me Standardin e Listës së Gjelbër të IUCN-së 

 Për të siguruar që Treguesit e Përshtatur janë të zbatueshëm dhe praktikë 
në juridiksionin përkatës  

 Për të marrë në konsideratë perspektivat mjedisore, sociale dhe ekonomike 
kombëtare  

 Për të adresuar çështjet që lidhen me çdo grup të aktorëve të përfshirë në 
juridiksionin përkatës në kontekstin e Treguesve të Përshtatur.  

Ndryshimet ndaj Treguesve të Përshtatur duhet të rishikohen dhe miratohen 
nga Komiteti i Listës së Gjelbër.  

3 Pranimi i juridiksioneve të reja në Programin e Listës së 
Gjelbër të IUCN-së 

Procesi i mëposhtëm lidhet me mënyrën se si Komiteti i Menaxhimit pranon 
juridiksionet e reja në Programin e Listës së Gjelbër të IUCN-së, të mundësuar nga 
Ekipi Operativ.  

Kushtet mundësuese 

Juridiksione të reja që angazhohen në Programin e Listës së Gjelbër duhet të 
përmbushin katër kushtet e mëposhtme mundësuese:  

1. Angazhimi i zonave (ose organizatave që menaxhojnë zonat) në 
Programin e Listës së Gjelbër: Pjesëmarrja në Programin e Listës së 
Gjelbër është vullnetare dhe kërkon angazhim në zbatimin e Standardit të 
Listës së IUCN-së nga Menaxheri i ZM-ve dhe autoritetet përkatëse, agjencitë 
ose organizatat e përfshira në menaxhimin ose mbështetjen e menaxhimit të 
ZM-ve. Angazhimi duhet të shprehet me shkrim ndaj një anëtari të Ekipit të 
Veprimeve të Listës së Gjelbër të IUCN-së ose Stafit të Sekretariatit (përmes 
greenlist@iucn.org), ose Zëvendës Kryetarit Rajonal të KBZM, Zëvendës 
Kryetarit Rajonal (shih https://www.iucn.org/commissions/world-commission-
protected-areas/regions), ose ndaj një organizate partnere të Listës së 
Gjelbër të IUCN-së. 

2. Angazhimi në mbëshetjen financiare/ose në natyrë nga të paktën një 
organizatë: Publikimi i Programit të Listës së Gjelbër në një juridiksion 
përfshin kostot e bashkërendimit për të formuar dhe mbështetur EVLGJ-në: 
kostot e kohës së stafit për të formuar dhe bashkërenduar EVLGJ-në, dhe 
kostot e logjistikës për të paktën 1 takim prej 2 ose 3 ditësh për trajnimin e 
EVLGJ-së, dhe 1 takim vlerësimi të EVLGJ-së – 2 takime në vit; dhe 5-10 ditë 
për një recensues profesionist (të caktuar nga SHNS): një përllogaritje për t´i 
mbuluar të dyja (duke mos përfshirë kohën e stafit) është 10,000 Dollarë 
Amerikanë në vit. Kostot e bashkërendimit optimizohen në mënyrë tipike duke 
identifikuar ‘Partnerët Zbatues’ në vendin ku ata tashmë janë duke punuar për 
efektshmërinë e menaxhimit të ZM-ve dhe qeverisjen e barabartë. Mbështetja 
përfundimtare për veprimet që do t´i duhen ZM-ve për të ndërmarrë në 
realizimin e Standardit të Listës së Gjelbër mund të jetë e nevojshme por nuk 
pritet të jetë e disponueshme nga fillimi – duke qenë pjesë e procesit të Listës 
së Gjelbër mund të ndihmojë ose ofrojë për rrjedhojë edhe financimin.  

3. Diversiteti dhe besueshmëria e ekspertëve të nivelit vendor për të 
formuar EVLGJ-në (shih seksionin 5.7 në këtë dokument për më shumë 
detaje mbi formimin e EVLGJ-së): Vlerësimi i pavarur kundrejt Standardit të 
Listës së Gjelbër të zonave të angazhuara në një juridiksion kryhet nga 
EVLGJ-ja. EVLGJ-ja formohet përmes një procesi transparent të përzgjedhjes 
të bashkërenduar nga Partneri Zbatues si edhe KBZM, duke identifikuar 
ekspertët e nivelit vendor, rajonal dhe kombëtar nga një llojshmëri 

kualifikimesh, sektorësh dhe përvojash të lidhura me menaxhimin dhe/ose 
qeverisjen e ZM-ve. Vendet që përfshihen në krijimin e një procesi  për Listën 
e Gjelbër në përgjithësi duhet të kenë në dispozicion një grup të gatshëm të  
kandidatëve të arsimuar dhe trajnuar siç duhet për të formuar një EVLGJ të re 
në juridiksion, p.sh. përmes anëtarëve të KBZM në vend/rajon, ose numrat e 
anëtarësimit të rrjeteve të tjera përkatëse, ose identifikimin e organizatave me 
rrjete të ekstensionit me kontaktet përkatëse. Në disa raste, vende të tilla kaq 
të vogla në rajone me kontekst të përbashkët rajonal ose sfida të përbashkëta 
për qëndrueshmërinë (p.sh. Shtetet e Vogla Ishullore në Zhvillim), mund të 
konsiderohen për të krijuar një “EVLGJ-në rajonale” (d.m.th. një EVLGJ e cila 
funksionon përgjatë rajoneve ose vendeve të ndryshme) ose merr pikësëpari 
në konsideratë përshtatjen dhe përdorimin e EVLGJ-së së vendit fqinj (në 
rastet ku ato ekzistojnë dhe janë aktive), në mënyrë që të përmbushin këtë 
kusht mundësues.   

4. Konsultimi me Drejtorin Rajonal të Sekretariatit të IUCN-së dhe/ose 
Zëvendës Kryetarin e KBZM të IUCN-së: Përpara se një juridiksion i ri të 
bëhet pjesë’ e Programit të Listës së Gjelbër, kërkohet konsultimi me 
Drejtorin përkatës Rajonal të Sekreariatit të IUCN-së1 dhe/ose Zëvendës 
Kryetarin Rajonal të KBZM-së2 (preferohen të dy ose të paktën njëri).  

Në përfundim, stabiliteti duhet gjithashtu të merret në konsideratë. Stabilitetit politik 
mund të jetë një kusht i rëndësishëm mundësues meqenëse ai tregon mundësinë e 
vendit për t´u angazhuar në një proces afatgjatë të përmirësimit të vazhdueshëm të 
menaxhimit dhe qeverisjes së ZM-së kundrejt Standardit si pikë referimi ambicioze 
dhe e qëndrueshme globale. Zbatimi  i Standardit të Listës së Gjelbër për një zonë, 
mund të kërkojë minimalisht 6 muaj deri në 1 vit, ndërsa për zonat që ndeshen me 
sfidat mund të duhen muaj të shumtë. Sa më i madh stabiliteti politik, aq më e madhe 
mundësia që ministritë qeveritare ose agjencitë e ZM-ve t´i përmbahen angazhimeve 
afatgjata të Listës së Gjelbër. Stabiliteti politik mund të matet përmes indeksit të 
stabilitetit politik të Bankës Botërore që raporton treguesit e agreguar dhe individualë 
për më shumë se 200 vende për gjashtë dimensione të qeverisjes: Zëri dhe 
Llogaridhënia; Stabiliteti Politik dhe Mungesa e Dhunës; Efektshmëria e Qeverisë; 
Cilësia Rregulluese; Shteti i së Drejtës; dhe, Kontrolli i Korrupsionit.  

Megjithatë, stabiliteti politik nuk është një kërkesë, meqenëse programi i Listës së 
Gjelbër do të kërkojë përmirësime të ndjeshme të nivelit vendor të bazuara në zonë 
përmes përputhjes me Standardin, madje edhe në juridiksionet që mund të 
konsiderohen si të paqëndrueshme politikisht. Për rrjedhojë, nuk duhet të jetë 
pengesë për të hyrë në programin e Listës së Gjelbër.  

Një ‘Listë e Plotë e Futjes së Juridiksioneve të Reja’, për të cilën është i 
disponueshëm një format në COMPASS, ose një email ku përshkruhet shkurtimisht 

                                                 
1 https://www.iucn.org/regions  

2 https://www.iucn.org/commissions/world-commission-protected-areas/regions  

se si përmbushen 4 kushtet mundësuese të renditura më lart, paraqitetet nga një 
anëtar pëkatës i Ekipit Operativ për greenlist@iucn.org   

3.1 Aplikimet për Multi-Zona në Programin e Listës së Gjelbër 
të IUCN-së 

Këto janë kërkesat për aplikimet e përbashkëta ose për multi-zonat (AMZ) në 
Listën e Gjelbër të IUCN-së për Zonat e Mbrojtura dhe të Ruajtura. AMZ-të bëhen 
kur një aplikim përfshin dy ose më shumë zona të mbrojtura ose të ruajtura.  

Kriteret për Aplikimet për Multi-Zona në Listën e Gjelbër të IUCN-së 

Secila zonë në një AMZ duhet: 

1. Të përmbushë përkufizimin e IUCN-së për një zonë të mbrojtur3, ose 
përkufizimin e një zone të ruajtur4 

2. Të jetë e lidhur ekologjikisht me zonat e tjera në AMZ, të ketë vlera të 
përbashkëta dhe marrëveshje të përbashkëta, të bashkërenduara ose të 
harmonizuara të qeverisjes dhe menaxhimit;  

3. Të jetë në gjendje të demonstrojë se si ajo përmbush të gjithë kriteret dhe 
treguesit e Listës së Gjelbër të IUCN-së për kohëzgjatjen e listimit (nëse 
ndonjë zonë nuk përmbush Standardin e Listës së Gjelbër të IUCN-së në 
kohën e rinovimit, rrjeti i kthehet statusit të Kandidatit deri sa të gjithë zonat të 
demonstrojnë përputhshmëri); dhe 

4. Të demonstrojë se si mbrojtja dhe menaxhimi i të gjitha zonave kontribuon në 
arritjen më të gjerë të vlerave si një rrjet ekologjik. 

Zonat që përmbushin kriteret e mësipërme mund të vlerësohen së bashku në një 
AMZ në Listën e Gjelbër të IUCN-së. Rastet më të zakonshme do të jenë si më 
poshtë: 

 Zonat që janë pranë njëra tjetrës, dhe ku ruajtja e suksesshme e vlerave kyçe 
(rezultatet) të secilës zonë janë të bashkë-varura (d.m.th një zonë nuk mund 
të realizojë objektivat e saj të ruajtjes pa menaxhimin e efektshëm të një zone 
tjetër); dhe/ose 

 Zonat që janë pranë njëra tjetrës dhe menaxhohen nga të njëjtat agjenci ose 
nga ato bashkëpunuese për vlerat dhe rezultatet përkatëse ose 
bashkëplotësuese; dhe/ose  

 Zonat që nuk janë pranë njëra tjetrës, por gjithësesi rezultatet e zonave, në 
lidhje me Standardin e Listës së Gjelbër të IUCN-së, janë të bashkë-varura 

                                                 
3 Dudley, N. (ed.) 2008. Guidelines for Applying Protected Area Management Categories. IUCN, Gland, Switzerland. 

4 CBD/COP/DEC/14/8 

dhe menaxhohen në mënyrë aktive sipas marrëveshjeve të bashkërenduara 
dhe të harmonizuara qartë (veçanërisht përcaktimet dhe rrjetet e Zonës së 
Mbrojtur Detare, korridoret e fluturimit, sistemet lumore dhe të ujërave të tjera 
të ëmbla); dhe/ose 

 Zonat ndërkufitare me përcaktime të përbashkëta (p.sh. një Zonë e 
Trashëgimisë Botërore, ose një Rezervat ndërkufitar i Biosferës ose zonë 
Ramsar), kur ka një plan menaxhimi të përbashkët ose harmonizim eksplicit 
të menaxhimit përgjatë kufirit ndërkufitar. 

Zonat që nuk mund të konsiderohen si një AMZ për Listën e Gjelbër të IUCN-së 
përfshijnë: 

 Zonat me qeverisje dhe menaxhim të ndarë; dhe/ose zona ku vlerat kyçe nuk 
janë të përbashkëta, janë të ndara ekologjikisht, dhe për rrjedhojë kanë 
rezultate ruajtjeje që nuk janë të bashkë-varura; 

 Zonat ndërkufitare që thjesht shtrihen përgjatë një kufiri ndërkufitar por me 
mungesën e menaxhimit dhe qeverisjes së përbashkët, dhe ndërvarësinë e 
kufizuar të vlerave kyçe; 

 Rrjete të tëra kombëtare/rajonale të zonave të mbrojtura që mund të 
menaxhohen nga një agjenci por që nuk janë të lidhura ekologjikisht, p.sh. 
sistemet e Parkut Kombëtar/Provincial, koleksionet kombëtare/rajonale të 
ZMD-ve (Zona të Mbrojtura Detare) me anë të një autoriteti detar.  

Në disa raste, zonat e propozuara për kandidaturën në Listën e Gjelbër mund të 
përfshijnë përkufizime të mbivendosura të zonave të mbrojtura ose të ruajtura. 
Shpesh këto mund t´i përkasin një njësie menaxhimi, pjesërisht ose tërësisht. Në 
raste të tilla, zona e propozuar duhet të qartësojë përcaktimin(et) që janë përfshirë në 
nominim. EVLGJ-ja mund të gjykojë që përcaktimet e mëtejshme fqinje ose të 
mbivendosura duhet të përfshihen brenda nominimit të zonës, veçanërisht në rastet 
ku kriteret e Listës së Gjelbër (d.m.th hartimi dhe planifikimi përkatës i logjikshëm, 
dhe rezultatet e ruajtjes) kërkojnë integrimin e qeverisjes dhe vendim-marrjes, dhe 
veçanërisht për të ndihmuar integritetin ekologjik brenda peizazhit. Këto mund të 
cilësohen ose jo si ‘multi-zona’, në varësi të qeverisjes dhe kontekstit ekologjik. Në të 
gjitha rastet, për çdo udhëzim të mëtejshëm, ju lutemi kontaktoni greenlist@iucn.org  

Shembujt ku mund të përdoren Aplikimet për Multi-Zona  

1. Ruajtja e suksesshme e një habitati në grykëderdhje të një zone urbane të 
ligatinës së mbrojtur mund të varet nga bashkëpunimi me një zonë të mbrojtur pyjore 
të pellgut ujëmbledhës të rrjedhës së sipërme. Në këtë rast, secila zonë mund të 
zgjedhë aplikimin e pavarur, ose një AMZ mund të kryhet për zonën e mbrojtur në 
grykëderdhje së bashku me zonën e mbrojtur në pellgun ujëmbledhës të rrjedhës së 
sipërme. Avantazhi i një AMZ-je do të jetë se kriteret në lidhje me identifikimin e 
vlerave kyçe dhe ruajtjes së tyre të efektshme dhe të barabartë do të kenë më 
shumë mundësi për t´u demonstruar.  

2. Dy ose më shumë zona që ruajnë fazat kyçe të jetës për një specie, të tilla si 
thundrakët ose shpendët, që së bashku mbrojnë ciklin e plotë të jetës së specieve, të 
tilla si zonat e shumimit me anë të lëshimit të vezëve dhe pjelljes, në lidhje me zona 
të tjera kritike për mbarështim ose dimërim. 

3. Një grup i zonave të mbrojtura detare (ZMD) veçanërisht të hartuara si një rrjet 
ekologjik i cili përfshin multi-zona, të lidhura ekologjikisht të hartuara në bazë të 
kritereve të rrjetit ZMD të IUCN-së (2008)5 për të arritur: Mbrojtjen e zonave të 
rëndësishme ekologjikisht dhe biologjikisht; Përfaqësimin e habitateve dhe tipareve 
kyçe; Lidhshmërinë ndërmjet habitateve dhe popullatave dhe fazave të historikut të 
jetës; Replikimin e tipareve ekologjike; Zonën e duhur dhe të qëndrueshme; si edhe 
aftësinë ripërtëritëse ndaj ndryshimeve klimatike. 

 

Marrja në konsideratë për Aplikimet për Multi-Zona 

Lista e Gjelbër e IUCN-së është në baza vullnetare, dhe përqendrohet në 
përmirësimin e performancës së nivelit të zonës në ruajtjen e vlerave kyçe (vlerat 
natyrore me shërbimet shoqëruese të ekosistemit dhe vlerat kulturore) të zonave 
pjesëmarrëse. Aplikimet e zonave të vetme do të vazhdojnë të jenë themeli i Listës 
së Gjelbër të IUCN-së, e cila u hartua si një mjet i bazuar në zonë.  

Për ruajtjen e vlerave kyçe, Standardi i Listës së Gjelbër të IUCN-së për Zonat e 
Mbrojtura dhe të Ruajtura (v1.1) nxit bashkëpunimin ndërmjet autoriteteve fqinje të 
menaxhimit dhe organeve qeverisëse si pjesë e kritereve të komponentit ‘Qeverisja e 
Mirë’. Për më tepër, Standardi i Listës së Gjelbër të IUCN-së kërkon prova për 
integrimin e zonës në peizazhin e saj rrethues – si në aspektin ekologjik ashtu 
edhe në atë socio-ekonomik dhe kontekstin e qeverisjes. Në përfundim, Standardi i 
Listës së Gjelbër të IUCN-së kërkon demonstrimin e rezultateve të ruajtjes për vlerat 
kyçe të identifikuara, duke vërejtur që ato rezultate shpesh mund të jenë të varura 
nga lidhshmëria me ekosistemet dhe habitatet fqinje, ose faktorë të tjerë të 
jashtëm të ‘rrjedhës së sipërme’.  Për rrjedhojë, një aplikim për multi-zona mund të 
realizojë suksesin e ruajtjes së vlerave kyçe natyrore, si edhe nxit/demonstron 
kriteret ‘e qeverisjes së mirë’. 

  

                                                 
5 Laffoley, D. d’A. (ed.) 2008. Towards Networks of Marine Protected Areas. The MPA Plan of Action for IUCN’s 
World Commission on Protected Areas. IUCN WCPA, Gland, Switzerland. 

4 Arritja dhe ruajtja e statusit të ‘Listës së Gjelbër’ të IUCN-
së 

 

Figura 6: Procesi i Listës së Gjelbër (i thjeshtuar) 

 
Për të arritur dhe ruajtur statusin e Listës së Gjelbër të IUCN-së, ZM-të duhet të 
plotësojnë një proces vlerësimi i cili përbëhet nga tre faza: 

 Faza e Aplikimit, ku ZM-të paraqesin një formular aplikimi dhe sigurojnë 
prova kundrejt pesë Treguesve bazë të Standardit të Listës së Gjelbër të 
IUCN-së  

 Faza e Kandidatit, ku ZM-të punojnë për të mbledhur prova të mjaftueshme 
për të mbështetur një vlerësim që ZM-të përmbushin të gjithë treguesit dhe 
kriteret e Standardit të Listës së Gjelbër të IUCN-së   

 Faza e Listës së Gjelbër, në rastet ku ZM-ja e Listës së Gjelbër merr 
përsipër një rishikim afat-mesëm për të justifikuar përputhjen e vazhdueshme 
me Standardin e Listës së Gjelbër dhe për rrjedhojë ruan statusin e Listës së 
Gjelbër.  

Në Fazën e Aplikimit, përfaqësuesi i ZM-së plotëson një formular aplikimi dhe kërkon 
pranimin në Programin e Listës së Gjelbër të IUCN-së. Në çastin e pranimit, duhet të 
sigurohen prova për të treguar se si zona përmbush pesë Treguesit e Përshtatur të 
kërkuar për këtë fazë të parë. Faza e Aplikimit përfshin gjithashtu konfirmimin nga një 
përfaqësues i EVLGJ-së për përmbushjen e Treguesve të Përshtatur të Fazës së 
Aplikimit.  

Në Fazën e Kandidatit, përfaqësuesi i ZM-së demonstron përputhjen me grupin e 
plotë të Treguesve të Përshtatur të Standardit të Listës së Gjelbër të IUCN-së. Kjo 
fazë do të përfshijë një vizitë në zonë nga EVLGJ-ja, konsultimin me aktorët e 

përfshirë, mbikëqyrjen e ZM-së nga EVLGJ-ja, dhe verifikimin përkatës të 
Recensuesit për procesin e zbatuar. Nëse EVLGJ dhe Recensuesi zbulojnë se ZM-ja 
përmbush të gjithë Treguesit e Përshtatur, ZM-ja do të parashtrohet në Komitetin e 
Listës së Gjelbër. Komiteti do të rishikojë përmbledhjen e aplikimit të plotë të ZM-së, 
dhe më tej merr vendimin për Listimin e Gjelbër. Nëse ZM-ja do të jetë e 
suksesshme, ajo do të njihet si  ‘zonë e Listës së Gjelbër’. 

Procesi për arritjen e statusit të Listës së Gjelbër në përgjithësi duhet të 
përmbyllet brenda pesë vitesh.  

ZM-të që rezultojnë se përmbushin të gjithë Treguesit e Përshtatur të miratuar i 
shtohen Listës së Gjelbër për një periudhë pesë vjeçare. Gjatë kësaj Faze të 
Listës së Gjelbër, përfaqësuesi i ZM-së duhet të demonstrojë se ato vazhdojnë të 
përmbushin kërkesat e treguesit. Kjo kryhet përmes rishikimit pas një periudhe 
gjashta mujore ose kur parashtrohet për shqyrtim një çështje ose ngjarje e caktuar 
(shih Kreun 4.3 më poshtë). Përpara se të përfundoja afati kohor për statusin e tyre 
në Listën e Gjelbër, përfaqësuesi i ZM-së duhet të marrë në konsideratë faktin nëse 
ata duan të aplikojnë për rinovimin e statusit dhe t´i nënshtrohen një ri-vlerësimi më 
të thjeshtuar. 

Fazat e ndryshme të procesit të Listës së Gjelbër përshkruhen me hollësi më poshtë. 

 

4.1 Faza e Aplikimit  

Pjesëmarrja në Programin e Listës së Gjelbër kryhet në bazë vullnetare dhe kërkon 
angazhimin në Standardin e Listës së Gjelbër të IUCN-së nga Menaxheri i ZM-së 
dhe autoriteti, agjencia ose institucioni përkatës.  

Si hap i parë, duhet të vendoset se cili individ do të jetë përgjegjës për aplikimin në 
Listën e Gjelbër të ZM-së. Ky mund të jetë Menaxheri i ZM-së ose një anëtari i duhur 
i stafit ose i agjencisë përkatëse të ZM-së. Kushdo që merr nismën për aplikimin e 
zonës në Listën e Gjelbër duhet të plotësojë dhe paraqesë formularin e aplikimit 
në adreseën: http://iucn.force.com/greenlist. Formulari kërkon nga përfaqësuesi i ZM-
së informacionin e përgjithshëm për zonën, të tillë si përcaktimi(et) i saj, qeverisja 
dhe lloji i pronësisë. Ai gjithashtu kërkon që përfaqësuesi i ZM-së të bëjë një 
përmbledhje të shkurtër përshkruese për ZM-në në gjuhën e zonës dhe në gjuhën 
angleze. Përmbledhja duhet të përmbajë tiparet kryesore të ZM-së në lidhje me 
katër Komponentët e Standardit të Listës së Gjelbër të IUCN-së dhe përshkruan 
vlerat kryesore natyrore të zonës si edhe shërbimet kryesore dhe vlerat 
kulturore.  

Me paraqitjen e formularit, menaxhimi i ZM-së angazhohet për të: 

 arritur një nivel performance që përmbush kriteret e Standardit të Listës së 
Gjelbër të IUCN-së  

 përdorur platformën online COMPASS të programit të Listës së Gjelbër për 
sigurimin dhe ndarjen e informacionit dhe të dhënave për ZM-në 

 pasur të publikuar në faqen e web-it të Listës së Gjelbër të IUCN-së 
informacionin përkatës për ZM-në me qëllim angazhimin e aktorëve të 
përfshirë  

 pasur të renditur ZM-në në 'Planetin e Mbrojtur', drejtpërdrejt në Bazën e të 
Dhënave Botërore për Zonat e Mbrojtura (WPDA-BDHBZM)  

ZM-të duhet të vërejnë se një pjesë e informacionit të siguruar përmes formularit të 
aplikimit do të hidhet në Planetin e Mbrojtur.  

Pas paraqitjes së formularit, Ekipi Operativ i Listës së Gjelbër siguron që EVLGJ-ja 
përkatëse është në dijeni të propozimit për t´u bërë pjesë e Listës së Gjelbër. Në 
rastin kur nuk ka në zbatim asnjë EVLGJ, kreu 5.7 i këtij dokumenti përshkruan 
procesin për ngritjen e një EVLGJ-je. Në rastet ku ka dy ose më shumë EVLGJ të 
disponueshme për një ZM, Ekipi Operativ i Listës së Gjelbër do t´i caktojë aplikimin e 
ZM-së një EVLGJ-je specifike.  

Sapo EVLGJ-ja konfirmon që ata janë gati dhe në gjendje për t´u angazhuar, Ekipi 
Operativ i Listës së Gjelbër siguron një log-in në COMPASS për përfaqësuesin e 
ZM-së me emrin e tij në formularin e aplikimit.  

Ekipi Operativ njofton që ZM-ja po aplikon për Listimin e Gjelbër duke: 

1. Siguruar që informacioni nga formulari i zbatimit të shtohet në COMPASS 

2. Informuar organizatat anëtare të IUCN-së në juridiksionin e aplikimit të ZM-së 
për Listimin e Gjelbër përmes buletinit të IUCN-së dhe KBZM-së dhe 
komunikimit të drejtpërdrejtë me anë të këtyre burimeve:  
https://www.iucn.org/about/members/iucn-members  
https://www.iucn.org/about/members/national-and-regional-committees 
https://www.iucn.org/newsletters 
https://www.iucn.org/regions  

3. Përfshirë zonën në listën e publikuar të zonave aplikuese.  

ZM-ja tashmë është pranuar si një aplikuese për Listën e Gjelbër. Ajo mund të 
emërojë një Mentor për të mbështetur aplikimin e saj në Listën e Gjelbër.  

Figura 7: Faza e Aplikimit  

 

ZM-ja duhet të plotësojë një vetë-vlerësim për COMPASS për secilin Tregues të 
Përshtatur të miratuar të Fazës së Aplikimit (1.1.1, 2.1.1, 2.1.2, 2.1.3, 3.5.3). Në vetë-
vlerësim, ZM-ja siguron argumentime dhe prova për të treguar që ajo përmbush 
këta tregues.  

Për më tepër, përfaqësuesi i ZM-së paraqet të paktën një ‘zgjidhje’ nga 
veprimtaritë e saj të ndryshme në ‘PANORAMA – Zgjidhjet për një Planet të 
Shëndetshëm’ për të përshkruar përpjekjet e ruajtjes në zonë (shih udhëzuesin e 
disponueshëm për Lista e Gjelbër e IUCN-së dhenë Shtojcë). 

Përfaqësuesi i ZM-së paraqet Fazën e Aplikimit ndaj EVLGJ-së përmes COMPASS 
për t´i njoftuar ata që faza ka përfunduar.  

Një nga anëtarët e EVLGJ-së duhet të kontrollojë që të jenë kryer vetë-vlerësimet 
dhe të jenë siguruar provat për të gjithë Treguesit e Përshtatur të miratuar në Fazën 
e Aplikimit. Anëtari i EVLGJ-së shkruan një deklaratë të shkurtër në COMPASS për 
të konfirmuar që Faza e Aplikimit ka përfunduar.  
 

SHËNIM: Zgjidhja e ZM-së mund të paraqitet gjithashtu edhe në platformën 
PANORAMA në Fazën e Kandidatit. Megjithatë, meqenëse procesi i rishikimit mund 
të marrë pak kohë, këshillohet që ajo të paraqitet sa më shpet të jetë e mundur. 
Procesi i rishikimit kryhet jashtë programit të Listës së Gjelbër. Si i tillë, mjafton që 
ZM-ja të ketë paraqitur zgjidhjen e vet në platformën PANORAMA në kohën e 

vlerësimit të saj nga EVLGJ-ja. Nuk është e nevojshme që deri atëherë zgjidhjet të 
jenë miratuar dhe publikuar.  

 

4.2 Faza e Kandidatit  

 

Figura 8: Hapat e ndryshëm të Fazës së Kandidatit  

 

Gjatë Fazës së Kandidatit, përfaqësuesi i ZM-së punon për të treguar që zona 
përmbush Treguesit e Përshtatur të Fazës së Kandidatit siç paraqitet në 
Standardin e Listës së Gjelbër të IUCN-së. Për rrjedhojë, përfaqësuesi i ZM-së 
kryen vetë-vlerësimet kundrejt të gjithë Treguesve të mbetur në COMPASS. Për 
secilin Tregues të Përshtatur të miratuar që ZM-ja ende nuk e ka përmbushur, 
ajo do të zhvillojë një plan veprimi që ka për qëllim sjelljen e ZM-së në pajtim me 
kërkesat e nevojshme. Të gjithë planet e veprimit përshkruhen në COMPASS (shih 
gjithashtu udhëzuesin për Planet e Veprimit në Shtojcë). Sapo të gjithë planet e 
veprimit të jenë zbatuar në mënyrë të suksesshme dhe përfaqësuesi i ZM-së ta 
konsiderojë zonën në përputhje të plotë me Treguesit e Përshtatur të miratuar të 
Standardit të Listës së Gjelbër, përfaqësuesi i ZM-së përditëson vetë-vlerësimin 
dhe paraqet Fazën e Kandidatit në EVLGJ përmes COMPASS për t´i njoftuar ata 
që zona është gati për t´u vizituar dhe vlerësuar.  

SHËNIM: Për zonat e Trashëgimisë Botërore, në Shtojcë gjendet udhëzuesi për 
mënyrën se si bashkëpunojnë Lista e Gjelbër e IUCN-së dhe Programi Botëror për 
Trashëgiminë, i cili është veçanërisht i duhur gjatë Fazës Kandidate të Listës së 
Gjelbër. 

Vizitat në zonë 

Vizita në zonë ka nevojë të planifikohet në bashkërendim të ngushtë me zonën 
dhe EVLGJ-në. Ajo mund të kryhet si pjesë e procesit normal të konsultimit të 
aktorëve të përfshirë, por përfaqësuesi i ZM-së dhe EVLGJ sigurojnë që ka kohë të 
mjaftueshme në agjendë për të diskutuar për aplikimin në Listën e Gjelbër të ZM-së.  

Qëllimi i vizitës në zonë është që: 

 Përfaqësuesi(t) i EVLGJ-së të marrë përshtypjet e para për ZM-në dhe 
performancën e tij  

 Të konsultojë aktorët e përfshirë në performancën e ZM-së 

 EVLGJ të rishikojë çdo informacion të padisponueshëm në formë elektronike 
ose informacionin konfidencial  

 T´i përgjigjet çdo pyetjeje të hapur për ZM-në dhe përpjekjet e saj për Listën e 
Gjelbër  

Vizita në zonë duhet të planifikohet dhe përgatitet paraprakisht nga EVLGJ-ja 
dhe përfaqësuesi i ZM-së për të siguruar që ajo është e vlefshme. Mentori mund të 
pyetet për të ndihmuar në organizimin dhe kryerjen e vizitës në zonë. Përpara se të 
ndodhë vizita në zonë, përgatitet një orar nga EVLGJ-ja dhe përfaqësuesi i ZM-së, 
duke caktuar kryerjen e detyrave dhe veprimtarive dhe duke identifikuar aktorët e 
përfshirë që duhet të konsultohen për performancën e ZM-së në lidhje me Standardin 
e Listës së Gjelbër. Orari i vizitës në zonë duhet të paraqitet ndaj Recensuesit 
dhe të miratohet prej tyre për të siguruar nëse ai është në pajtim me kontekstin 
juridiksional.  

Secili aplikues duhet të marrë një nivel të duhur të vizitimit dhe kohën e 
shpenzuar në zonë. Anëtarët vizitorë të EVLGJ-së nuk duhet të kenë ndonjë Konflikt 
Interesi në lidhje me ZM-në që ata planifikojnë të vizitojnë. Ju lutemi shikoni 
udhëzuesin për  

Vizitat në zonë  dhe për Konfliktet e Interesit (KI) në Shtojcë. 

Kostot për vizitën në zonë do të mbulohen nga ZM-ja, vetëm nëse nuk janë bërë 
marrëveshje të tjera. Menaxheri i ZM-së / agjencia e ZM-së dhe stafi kyç duhet të 
jenë në zonë për të shoqëruar EVLGJ-në dhe për të asistuar në rishikimin e 
informacionit dhe konsultimin me aktorët e përfshirë. Mentori mund të bashkohet në 
vizitën në zonë nëse përfaqësuesi i ZM-së bie dakord të mbulojë kostot e tyre, ose të 
mbuloja vetë shpenzimet.  

 
Vizita në zonë duhet të përfshijë të paktën elementët e mëposhtëm kyç për të 
arritur qëllimin e tyre të deklaruar: 

1. Angazhimi i aktorëve të përfshirë, duke përfshirë: 

a. Angazhim të drejtpërdrejt me mbajtësit e të drejtave dhe aktorët e 
tjerë të përfshirë në zonë dhe në nivelet e peizazheve tokësore/detare  

b. Intervista me mbajtësit e të drejtave në lidhje me marrëveshjet për 
qeverisjen dhe kontekstin administrativ të ZM-ve.  

2. Intervistat me menaxhimin dhe stafin e zonës  

3. Vizitat në terren për të insepktuar kushtin e deklaruar të vlerave përkatëse të 
ZM-së   

4. Vrojtimin e strukturave dhe infrastrukturës përkatëse  

5. Vrojtimin e një ose më shumë veprimeve përkatëse të ZM-ve.  

Jo të gjithë aktorët e përfshirë mund të jenë në gjendje të marrin pjesë në vizitën në 
zonë. Për të siguruar që të gjithë pikëpamjet dhe informacioni përkatës për ZM-në 
janë marrë në konsideratë për qëllim të Listimit të Gjelbër, përfaqësuesi i ZM-së 
tregon kanale të tjera të përshtatshme për aktorët e përfshirë për t´u angazhuar 
dhe komunikuar komentet e tyre ndaj EVLGJ-së për performancën e ZM-së. Për 
rrjedhojë, përfaqësuesi i ZM-së asiston Ekipin Operativ në publikimin e 
informacionit të mëposhtëm në kohën kur është njoftuar vizita në zonë të 
paktën për 30 ditë në kanalet e duhura: 

 Vetë-vlerësimi i plotë i ZM-së nga COMPASS 

 Raporti përshkrues i ZM-së në gjuhën e zonës  

 Një zgjidhje për platformën PANORAMA në web (nëse tashmë e miratuar dhe 
e publikuar) 

 Një hartë që paraqet kufijtë dhe/ose zonat e rëndësishme të zonës  

 Një mjet për aktorët e përfshirë për të siguruar reagimin e tyre ndaj EVLGJ-së 
(p.sh. përmes një formulari të botuar) 

EVLGJ përmbledh rezultatet e vizitës në zonë, duke përfshirë kontributin e 
rëndësishëm të aktorëve të përfshirë, në COMPASS. 

SHËNIM: Shtojca e këtij dokumenti ofron udhëzime për Angazhimi i aktorëve , për  

Vizitat në zonë dhe gjithashtu për mënyrën se Si të përmblidhen vizitat në zonë në 
COMPASS. EVLGJ gjithashtu duhet të marrë parasysh udhëzimin më të 
detajuar të vizitës në zonë në bibliotekën e COMPASS të quajtur ‘Dokumentet 
Qendrore të Listës së Gjelbër’. Ai përmban detaje për planifikimin e vizitës në 
zonë, agjendën, buxhetin dhe raportimin.  

Vlerësimi i EVLGJ-së dhe verifikimi i Recensuesit  

Në vijim të vizitës në zonë, anëtarët e EVLGJ-së shqyrtojnë individualisht 
dokumentacionin përpara takimit të tyre të radhës. Anëtarët e EVLGJ-së mund të 
diskutojnë mbi performancën e ZM-së përmes COMPASS dhe mund të arrijnë tek 
përfaqësuesi i ZM-së dhe Mentori për të ngritur pyetje për qartësimin përmes 
Kryetarit të EVLGJ-së.  

Është e këshillueshme që takimet e EVLGJ-së të realizohen ballë për ballë. 
Megjithatë, nëse një anëtar i EVLGJ-së nuk mund të jetë i pranishëm fizikisht ata 
mund të marrin pjesë në distancë. Recensuesi përkatës është i pranishëm në 
takimin e EVLGJ-së, qoftë fizikisht ose në distancë, për të ndjekur diskutimet (shih 
Termat e Referencës së Recensuesit për detaje të mëtejshme). Në takim, Kryetari i 
EVLGJ-së vendos nëse anëtarët e EVLGJ-së kanë ndonjë interes personal direkt 
apo indirekt për të diskutuar për ZM. Çdo anëtar me një Konflikt Interesi abstenon 
nga votimi për ZM-në për qëllime të Listimit të Gjelbër.   

EVLGJ-ja përcakton nëse ZM-ja përmbush kërkesat e Treguesve të Përshtatur 
të miratuar duke u angazhuar në një diskutim të detajuar dhe të hapur për secilin 
prej treguesve, të bazuar në provat e disponueshme, kontributin e marrë të aktorëve 
të përfshirë dhe rezultatet e vizitës në zonë.  

Kur përmbyllet diskutimi, EVLGJ kryen një votim formal për ZM-në. ZM-ja 
rekomandohet për Listimin e Gjelbër nëse EVLGJ arrin koncensusin që ajo 
përmbush të gjithë Treguesit e Përshtatur të miratuar (shih Termat e Referencës 
për EVLGJ-në për hollësi të mëtejshme). EVLGJ-ja mund të rendisë kushtet e 
kufizuara kohore që kanë nevojë të përmbushen nga Zona, dhe të verifikohen nga 
EVLGJ nëse janë përmbushur.  

EVLGJ shkruan një përmbledhje në gjuhën angleze për diskutimet në lidhje me 
ZM-në. Përmbledhja përfshin një pasqyrim të performancës  së ZM-së kundrejt 4 
Komponentëve të Standardit të Listës së Gjelbër, duke përfshirë çdo 
mosmarrëveshje fillestare që EVLGJ-ja kishte për performancën e saj, se si këto 
mosmarrëveshje u zgjidhën, dhe se si rezultatet e vizitave në zonë kontribuan në 
diskutim. Përmbledhja duhet të postohet në COMPASS. Aplikimi i plotë i ZM-së 
tashmë do të paraqitet ndaj Recensuesit përkatës.  

Recensuesi vlerëson që procesi i përdorur nga ZM-ja, Mentori i saj (nëse është 
i zbatueshëm) dhe EVLGJ-ja të jenë në përputhje me rregullat dhe procedurat. 
Ata mund t´i drejtohen provave të pamjaftueshme ose konsultimit me aktorët e 
përfshirë ose një mungese të shqyrtimit nga një EVLGJ. Recensuesi ndan feedback-
un e tyre dhe çdo rekomandim me EVLGJ-në, i cili merr parasysh pikat e e 
Recensuesit. Në rastet ku ata nuk ndjekin rekomandimet e Recensuesit, ata duhet ta 
justifikojnë këtë me shkrim. Sapo ky hap të jetë plotësuar sipas kërkesës së 

Recensuesit, Recensuesi harton dhe poston në gjuhën angleze përmbledhjen e 
ndjenjave të tyre në COMPASS. Përmbledhja pasqyron cilësinë e procesit të 
zbatuar dhe përshkruan çdo çështje fillestare që Recensuesi gjeti dhe se si këto janë 
zgjidhur. 

ZM-ja tashmë është nominuar për Listën e Gjelbër dhe Recensuesi paraqet ZM-në 
në Komitetin e Listës së Gjelbër për vendimin përfundimtar në Listimin e Gjelbër.  

SHËNIM: Shih udhëzuesin e disponueshëm për Konfliktet e Interesit (KI) në Shtojcë.  

 

Komiteti i Listës së Gjelbër rishikon nominimet e Listës së Gjelbër  
 
Komiteti i Listës së Gjelbër takohet në intervale të mjaftueshme për të 
vendosur për nominimet e Listës së Gjelbër, qoftë personalisht ose në distancë. 
ZM-të e nominuara do të rishikohen nga Komiteti në bazë të: 

 Raporteve të përmbledhjes në gjuhën angleze nga EVLGJ dhe Recensuesi  

 Përmbledhjet përshkruese në gjuhën angleze për ZM-të (të përgatitura gjatë 
fazës së Aplikimit)  

Në rastet ku Komiteti ka nevojë për qartësimin e pikave të caktuara, ata mund të 
paraqesin një kërkesë të qartë përmes COMPASS ndaj EVLGJ dhe Recensuesit. 

Vendimi i Komitetit për Listimin e Gjelbër merret me koncensus. Shih Termat e 
Referencës së Komitetit në kreun 5.3 për procedurat operative dhe votimin. Në rastet 
ku Komiteti nuk mund të arrijë koncensus, ZM-ja nuk do të jetë e Listuar e Gjelbër. 
Vendimi i Komitetit është përfundimtar.  

Komiteti dokumenton vendimet e tyre në COMPASS për të informuar Zonën, EVLGJ-
në, Ekipin Operativ dhe Recensuesin dhe ndërmjetëson përmes Ekipit Operativ për 
të botuar një vendim të caktuar. Komiteti mund të listojë kushtet me afate të kufizuara 
që duhen të përmbushen nga Zona, dhe do të verifikohen nga Komiteti nëse ato janë 
përmbushur.  

SHËNIM: Përmbledhjet në gjuhën angleze të EVLGJ-së dhe Recensuesit dhe 
vendimi nga Komiteti i Listës së Gjelbër do të botohen.  

4.3 Faza e Listës së Gjelbër  

 

Figura 9: Faza e Listës së Gjelbër 

 

Statusi për Listën e Gjelbër është i vlefshëm deri në 5 vjet pas dhënies, dhe mund të 
rinovohet. Pas periudhës afatmesme, përfaqësuesi i ZM-së kryen një 
vetëvlerësim për çdo Tregues të Përshtatur ku ka ndryshuar performanca e saj. 
Ai zhvillon një plan veprimi për secilin Tregues të Përshtatur në rastet ku merr 
parasysh faktin se performanca e saj ka nevojë për përmirësim. Përfaqësuesi i ZM-
së regjistron vetë-vlerësimin dhe planet e mundshme të veprimit në COMPASS.  

EVLGJ diskuton përditësimin e ZM-së dhe mundësinë për sukses të planeve të 
mundshme të veprimit. Ajo mund të kërkojë ndryshimet e nevojshme ndaj planeve të 
veprimit përpara dhënies së statusit të vazhduar të Listës së Gjelbër dhe konfirmimit 
të tij përmes COMPASS. 

Gjetjet e EVLGJ-së për rishikimin afatmesëm publikohen përmes Ekipit 
Operativ.  

   

Shtysat për rishikimet e paprogramuara të ZM-ve të Listës së Gjelbër  

Për t´iu përmbajtur parimeve të Listës së Gjelbër për besueshmërinë dhe 
transparencën, ‘Shtysat’ mund të vënë në lëvizje rishikimin e statusit të Listës 
së Gjelbër të ZM-së, për rishikimin normal dhe ciklin e rinovimit të 
përmbledhur. Mekanizmi nxitës siguron që procesi i Listës së Gjelbër të ndihmojë 

në sigurimin e rezultateve më të mira të ruajtjes dhe të identifikojë dhe adresojë 
kërcënimet e mundshme ndaj ZM-ve dhe vlerave që ato supozohet të mbrojnë.  

Shtysat mund të vijnë nga zhvillimet që kanë mundësinë të ndikojnë negativisht në 
aftësinë e ZM-së për të përmbushur qëllimet e saj të ruajtjes dhe të cilat mund të 
rezultojnë në mungesën e ZM-ve për t´u pajtuar me Kriteret e Standardit të Listës së 
Gjelbër të IUCN-së. Këto zhvillime mund të jenë:  

 Ndryshime në Qeverisje të ZM-ve 

 Ndryshime në Menaxhimin e ZM-ve 

 Veprimtari industriale ose veprimtari kumulative  
 

 Fatkeqësi natyrore ose ngjarje kryesore  

Çdo aktor i përfshirë mund të paraqesë një sinjal ndaj Shtysës së mundshme. Kjo 
mund të bëhet në dy mënyra:  

 T´i dërgohet email Ekipit Operativ në greenlist@iucn.org, duke përshkruar 
Shtysën e mundshme dhe duke përcaktuar lëndën ‘Shtysat’ dhe emrin e ZM-
së.  

 Komunikim i shkruar postar pranë IUCN-së, në adresën Green List 
Operations Team, Global Protected Areas Programme, IUCN Headquarters, 
Rue Mauverney 28, 1196 Gland, Switzerland 

Në të gjitha rastet, sinjali do të përcillet me email edhe ndaj EVLGJ-së përkatëse dhe 
Recensuesit të caktuar. Brenda 30 ditëve nga marrja e sinjalit, EVLGJ dhe 
Recensuesi ndërmjetësojnë me njëri tjetrin dhe EVLGJ jep një përgjigje 
fillestare të harmonizuar me atë të palës që paraqiti sinjalin.  

Në vijim të përgjigjes fillestare, EVLGJ-ja përcakton seriozitetin e sinjalit për një 
periudhë të mëtejshme 30 ditore. Ky hap përfshin hetimin dhe kërkesën për 
informacion të mëtejshëm nga përfaqësuesi i ZM-së për të përcaktuar nëse sinjali 
cilësohet si një Shtysë. Hetimi mund të kryhet në zyrë ose të përfshijë intervista ose 
komunikime elektronike me ekspertët përkatës ose aktorët e përfshirë. Rezultati i 
hetimit duhet të dokumentohet nga EVLGJ-ja në COMPASS dhe të ndahet me 
Recensuesin.  

Nëse Recensuesi dhe EVLGJ-ja përcaktojnë që sinjali nuk cilësohet si një Shtysë 
sepse saktësia, besueshmëria ose rrethanat janë të ulëta, EVLGJ-ja shkruan një 
përmbledhje të shkurtër të sinjalit dhe të hetimit të EVLGJ-së, dhe e komunikon atë 
ndaj palës e cila paraqiti sinjalin. Reagimi gjithashtu duhet të ruhet në COMPASS 
dhe të publikohet nga IUCN-ja. Asnjë veprim i mëtejshëm nuk do të jetë i nevojshëm 
nëse sinjali nuk konsiderohet si një Shtysë për rishikimin e paprogramuar të statusit 
të Listës së Gjelbër të ZM-ve.  

Nëse sinjali konsiderohet një Shtysë nga EVLGJ-ja dhe Recensuesi, EVLGJ e 
përcakton Shtysën në një prej kategorive të mëposhtme: 

1. Paralajmëruese: Shtysa ka një ndikim real ose të mundshëm negativ ndaj 
performancës së ZM-ve, por ende jo në një mënyrë që dëmton ndjeshëm 
vlerat kryesore të zonës. Megjithatë, ajo mund të zhvillohet si një Shtysë më e 
Ndjeshme ose Serioze (si më poshtë) nëse nuk ka asnjë reagim aktiv ndaj 
Shtysës.  

2. E ndjeshme: Shtysa ka një ndikim të ndjeshëm negativ në performancën e 
ZM-së dhe/ose në vlerat kryesore të zonës.  

3. Serioze: Shtysa ka ndikim serioz negativ në performancën e ZM-së dhe/ose 
në vlerat kryesore të zonës.  

EVLGJ informon ZM-në për seriozitetin e Shtysave brenda një periudhe 30 ditore.  

 

Kategoritë e shtysave shoqërohen me veprimet e mëposhtme: 

Shtysat Paralajmëruese: 

 Brenda 30 ditëve nga njoftimi i EVLGJ-së, përfaqësuesi i ZM-së duhet të 
sigurojë një reagim të detajuar ndaj Shtysës. Nëse EVLGJ mbetet i kënaqur 
që Shtysa është shpjeguar ose adresuar në një mënyrë të duhur dhe të 
përpiktë, nuk nevojitet veprim i mëtejshëm.  

 Nëse EVLGJ nuk bindet ende që Shtysa të jetë adresuar në një mënyrë të 
duhur dhe të përpiktë, përfaqësuesi i ZM-së ofron një plan veprimi brenda 60 
ditësh, duke përcaktuar masat për rehabilitimin e Shtysës. Progresi dhe 
efektshmëria e zbatimit të planit të veprimit rishikohet nga EVLGJ në 
vlerësimin e radhës të programuar të ZM-së (duke qenë qoftë rishikimi 
afatmesëm qoftë rishikimi për rinovimin). 

 Nëse në vlerësimin e ardhshëm Shtysa ka marrë zgjidhje, nuk nevojitet 
veprim i mëtejshëm. Nëse Shtysa mbetet pa zgjidhje, përsëriten hapat e 
mësipërm. Nëse plani i veprimit dështon për të adresuar Shtysën 
Paralajmëruese brenda 2 cikleve të rishikimit, atëherë statusi i Listës së 
Gjelbër të ZM-së pezullohet nga EVLGJ me anë të vlerësimit të Komitetit të 
Listës së Gjelbër të ZM-së, dhe Shtysa trajtohet si e Ndjeshme (më poshtë).  

 

Shtysa të ndjeshme: 

 Brenda 30 ditëve nga njoftimi i EVLGJ-së, përfaqësuesi i ZM-së duhet të 
sigurojë një reagim të detajuar ndaj Shtysës. Nëse EVLGJ mbetet e kënaqur 

që Shtysa është shpjeguar ose adresuar në një mënyrë të saktë dhe të 
përpiktë, nuk është i nevojshëm asnjë veprim i mëtejshëm.  

 Nëse EVLGJ nuk bindet ende që Shtysa të jetë adresuar në një mënyrë të 
saktë dhe të përpiktë, statusi i Listës së Gjelbër të ZM-së do të pezullohet dhe 
përfaqësuesi i ZM-së siguron një plan veprimi brenda 60 ditësh, duke 
përcaktuar masat për rehabilitimin e Shtysës. Komiteti i Listës së Gjelbër 
vlerëson vendimin e EVLGJ-së për të pezulluar ZM-në. EVLGJ rishikon 
progresin dhe efektshmërinë e zbatimit të planit të veprimit në vlerësimin e 
ardhshëm të programuar të ZM-së. Megjithatë, EVLGJ-ja mund të vendosë 
që të kryejë shqyrtimin edhe më herët.   

 Nëse në vlerësimin e ardhshëm Shtysa është zgjidhur, statusi i Listës së 
Gjelbër të ZM-së rideklarohet dhe nuk është i nevojshëm asnjë veprim i 
mëtejshëm. Nëse Shtysa mbetet pa zgjidhje, hapat e mësipërm përsëriten. 
Nëse plani i veprimit dështon për të adresuar Shtysën e ndjeshme brenda 2 
cikleve të shqyrtimit, statusi i Listës së Gjelbër të ZM-së tërhiqet nga EVLGJ 
me anë të vlerësimit të Komitetit të Listës së Gjelbër. Në këtë rast, 
përfaqësuesi i ZM-së mund të vendosë të paraqesë një aplikim të ri për në 
Listën e Gjelbër sapo ai beson se Shtysa është larguar.  

 

Shtysat e ashpra: 

 Brenda 30 ditësh pas njoftimit të EVLGJ, përfaqësuesi i ZM-së duhet të 
sigurojë një feedback të hollësishëm ndaj Shtysës. Nëse EVLGJ mbetet i 
kënaqur që Shtysa është shpjeguar ose adresuar në mënyrë të saktë dhe të 
përpiktë, nuk është i nevojshëm asnjë veprim i mëtejshëm.  

 Nëse EVLGJ nuk bindet që Shtysa të jetë adresuar në mënyrë të saktë dhe të 
përpiktë, por gjithsesi është bërë një farë progresi, Shtysa do të reduktohet në 
‘Paralajmëruese’ ose ‘E ndjeshme’ dhe ndiqen hapat e mësipërm. Megjithatë, 
EVLGJ, merr në konsideratë që nëse Shtysa mbetet ‘E ndjeshme’ statusi i 
Listës së Gjelbër të ZM-së tërhiqet nga EVLGJ me anë të vlerësimit të  
Komitetit të Listës së Gjelbër. Në këtë rast, përfaqësuesi i ZM-së mund të 
vendosë për të paraqitur një aplikim të ri në Listën e Gjelbër sapo ai beson se 
Shtysa është hequr.  

 

Në të gjitha rastet, Recensuesi vlerëson hetimin e EVLGJ-së që Shtysa ka qenë 
e arsyeshme dhe e plotë dhe që çdo vendim bazohet në prova të kuptimta.  

EVLGJ-ja informon përfaqësuesin e ZM-së dhe çdo palë që paraqiti sinjalin e 
Shtysës të rezultateve të hetimit. Zgjidhja e Shtysës do të botohet.  

Rinovimi i Listës së Gjelbër  

Përfaqësuesi i ZM-së duhet të aplikojë për rinovim 4 vjet pas futjes në Listën e 
Gjelbër për të siguruar që procesi i rinovimit të përfundojë përpara se të 
mbarojë statusi i Listës së Gjelbër pas pesë vitesh. Përfaqësuesi i ZM-së njofton 
përpjekjet për rinovimin në COMPASS. 

Rinovimi i statusit të Listës së Gjelbër ndjek procesin e njëjtë si ai për Listimin e 
Gjelbër. Megjithatë, nuk nevojitet asnjë vizitë në terren. Përfaqësuesi i ZM-së duhet 
të demonstrojë pajtueshmërinë me Treguesit e Përshtatur që janë të efektshëm në 
kohën që ai fillon procesin e rinovimit të statusit të tij të Listës së Gjelbër.  

Meqenëse ZM-ja ka demonstruar gjatë procesit fillestar të Listës së Gjelbër që ai 
është në pajtim me Treguesit e Përshtatur, pritet që përpjekja për rinovimin e statusit 
të Listës së Gjelbër do të jetë mjaft e ulët.  

  

4.4 Aplikimet e paplota të ZM-ve  

Nëse përfaqësuesi i ZM-së nuk plotëson dy fazat e vlerësimit (Aplikimit dhe 
Kandidatit) brenda pesë vitesh, po ende është i angazhuar për të arritur 
statusin e Listës së Gjelbër, ai aplikon për një shtyrje duke ndjekur dispozitat e 
kreut 6. Nëse jepet një variacion, ZM do të vijojë procesin aty ku e kish ndërprerë.  

Megjithatë, nëse informacioni, të dhënat dhe kontributi i aktorëve të përfshirë tashmë 
të siguruar është më i vjetër se dy vjet në kohën që përfaqësuesi i ZM-së e 
konsideron zonën në pajtim me të gjithë Treguesit e Përshtatur të aplikimit dhe/ose 
fazën e kandidatit, ai përditëson informacionin dhe të dhënat dhe kërkon edhe një 
herë reagimin e aktorëve të përfshirë.  

Nëse vizita në zonë tashmë ishte kryer dhe përmbyllur më shumë se dy vjet përpara 
aplikimit për variacionin, përfaqësuesi i ZM-së kryen një tjetër vizitë dhe ndjek 
dispozitat e kreut 4.2.  

Nëse një përfaqësues i ZM-së nuk dëshiron të vijojë kërkimin e statusit së Listës së 
Gjelbër, përfaqësuesi i ZM-së duhet të deklarojë kështu në COMPASS dhe Ekipi 
Operativ boton vendimin.  

4.5 ZM-të e pa shtuara në Listën e Gjelbër  

Nëse EVLGJ-ja ose Komiteti i Listës së Gjelbër zbulon që aplikanti nuk 
përmbush kërkesat e Treguesve të Përshtatur të miratuar, ai ofron feedback 
për këtë aspekt ndaj përfaqësuesit të ZM-së, Mentorit dhe – nëse është e 
zbatueshme – EVLGJ-së përmes COMPASS.  

Përfaqësuesi i ZM-së mund të riparaqesë një vetë-vlerësim dhe çdo provë shtesë 
sapo ata të kenë adresuar të gjithë shqetësimet e EVLGJ-së ose të Komitetit të 
Listës së Gjelbër, duke bërë më së shumti një shtesë në Listën e Gjelbër. Riparaqitja 
duhet të kryhet brenda pesë vjetësh nga vendimi për refuzim i EVLGJ-së ose 
Komiteti i Listës së Gjelbër.  

Nëse informacioni, të dhënat dhe kontributi i siguruar i aktorëve të përfshirë ka 
kaluarmë shumë se dy vjet nga koha kur përfaqësuesi i ZM-së ka shprehur kërkesën 
për riparaqitur një aplikim, ai përditëson informacionin dhe të dhënat dhe kërkon 
edhe njëherë feedback-un e aktorëve të përfshirë.  

Nëse vizita në zonë tashmë është kryer më shumë se dy vjet më parë, përfaqësuesi i 
ZM-së kryen edhe një tjetër vizitë dhe ndjek dispozitat e kreut 4.2. Nëse një 
përfaqësues i ZM-së nuk dëshiron të vijojë me statusin e Listës së Gjelbër pasi është 
refuzuar aplikimi i tij, përfaqësuesi i ZM-së deklaron kështu në COMPASS dhe Ekipi 
Operativ boton vendimin e ZM-së.  

Nëse përfaqësuesit të ZM-së i duhet më shumë se pesë vjet për të riparaqitur një 
aplikim, faza e Aplikimit duhet të përsëritet dhe të ndiqen të gjithë hapat e procesit 
vijues nëse përfaqësuesi i ZM-së dëshiron të ndjekë përpjekjet e Listës së Gjelbër. 

5 Termat e Referencës për pjesëmarrësit e Listës së 
Gjelbër  

Portali online i IUCN-së COMPASS shërben për të administruar Programin e Listës 
së Gjelbër. Të gjithë pjesëmarrësit në procesin e Listës së Gjelbër të 
përshkruara këtu përdorin COMPASS për të përmbushur rolet e tyre. Udhëzuesi 
për mënyrën se si përdoret COMPASS jepet në Shtojcë dhe në 
https://iucn.my.salesforce.com/ dhe do të jetë i aksesueshëm sapo pjesëmarrësit të 
kenë marrë log-in e tyre në COMPASS. 

 

5.1 Këshilli i IUCN-së 

Këshilli i IUCN-së është organi qeverisës kryesor i IUCN-së për seancat e Kongresit 
Botëror të Ruajtjes, kuvendi i përgjithshëm i anëtarëve të Unionit.  
 
Funksioni kryesor në lidhje me Programin e Gjelbër: 

Roli dhe përgjegjësia e Këshillit të IUCN-së është të miratojë Standardin e Listës 
së Gjelbër të IUCN-së. Ai vepron kështu gjatë një prej Takimeve të tij të Këshillit, 
duke ndjekur rregullat e tij të takimit.  

 

5.2 Drejtori i Përgjithshëm i IUCN-së 

Drejtori i Përgjithshëm i IUCN-së kryeson Sekretariatin e IUCN-së. Drejtori i 
Përgjithshëm dhe Sekretariati i IUCN-së raporton ndaj Këshillit të IUCN-së. Drejtori i 
Përgjithshëm ka autoritetin përfundimtar mbi zbatimin e Programit të Listës së 
Gjelbër. 

Funskionet kryesore në lidhje me Programin e Listës së Gjelbër: 

 Siguron Zbatimin e Programit të Listës së Gjelbër, duke deleguar 
menaxhimin e tij të përditshëm ndaj Drejtorit të IUCN-së, Programit Global të 
Zonave të Mbrojtura (PGZM)   

 Emëron anëtarët e Komitetit të Menaxhimit në konsultim me Kryetarin e 
KBZM.   

Informacioni i mëtejshëm për Drejtorin e Përgjithshëm mund të gjendet në 
https://www.iucn.org/secretariat/about/senior-management/director-general. 

5.3 Komitetet e Listës së Gjelbër  

Lista e Gjelbër e IUCN-së për Zonat e Mbrojtura dhe të Ruajtura (Komiteti i Listës së 
Gjelbër) mbikëqyr rishikimin dhe ruajtjen e Standardit të Listës së Gjelbër të IUCN-së 
dhe përshtatjet e tij, për pranimin e zonave në Listën e Gjelbër të IUCN-së që 
përmbushin Standardin, dhe për vendimet në lidhje me përfshirjen e vazhdueshme të 
zonave në Listën e Gjelbër të IUCN-së.  

Funksionet kryesore: 

 Ruan Standardin e Listës së Gjelbër të IUCN-së për të qenë i efektshëm dhe 
rigoroz teknikisht dhe shkencërisht  

 Miraton përshtatjet juridiksionale të treguesve të bazuara në rekomandime 
teknike dhe të procesit  

 Pranon zonat e vlerësuara në Listën e Gjelbër dhe mbikëqyr rinovimin  

 Mbledh Grupet e Ekspertëve Teknikë  

Përgjegjësitë: 

Komiteti i Listës së Gjelbër është rojtari i përgjithshëm i Standardit, që ruan 
integritetin dhe rigorozitetin e tij, duke adresuar çështje të cilat ngrihen gjatë zbatimit, 
dhe mblidhen gjatë një rishikimi të pavarur periodik të Standardit në përputhje me 
Procedurat e Zhvillimit të Standardit të përcaktuara në Manualin për Përdoruesin. Ai 
gjithashtu rishikon dhe merr vendime për përshtatjet e propozuara të treguesve të 
Standardit të propozuar nga EVLGJ-ja në çdo juridiksion, të bazuar si në rishikimin 
teknik (nga Komiteti i Standardit) ashtu edhe në vlerësimin e procesit (nga 
Recensuesi i pavarur i caktuar në juridiksionin që propozon përshtatjet). 

Komiteti i Listës së Gjelbër merr vendime për Listimin e Gjelbër në përputhje me 
parimet e objektivitetit dhe ndershmërisë pasi ka marrë në konsideratë vlerësimin 
teknik (nga EVLGJ) dhe raportet e përputhjes proceduriale (Recensuesi), një 
përmbledhje e informacionit në zonë, dhe dosja e plotë e informacionit aty ku është e 
nevojshme.  

Anëtarësia: 

 Komiteti i Listës së Gjelbër, i përbërë nga 7-9 anëtarë votues, emërohet nga 
Kryetari i Komisionit Botëror të Zonave të Mbrojtura (KBZM) i cili gjithashtu 
kryeson Komitetin, ose emëron një Kryetar për Komitetin, në një rol pa votim.  

 Anëtarët merren nga Komisionet e IUCN-së dhe organizatat anëtare të IUCN-
së përmes një procesi transparent të nominimit, duke shmangur çdo konflikt 
të interesave në pajtim me Kodin ISEAL të Praktikës së Mirë për Sigurimin e 
Përputhshmërisë me Standardet Sociale dhe Mjedisore (Kodi i Sigurimit). 

 Anëtarët janë me njohuri dhe me reputacion të njohur në ruajtjen e natyrës 
dhe qeverisjen dhe menaxhimin e Zonave të Mbrojtura dhe duhet të 
përmbushin kriteret e mëposhtme të kompetencave 

 Anëtarësimi duhet të sigurojë balancimin e duhur gjinor, si edhe diversitetin 
kulturor dhe rajonal  

 Afati për çdo anëtar është katër vjet, i rinovueshëm vetëm një herë  

 Zbatohet udhëzuesi për shmangien e konflikteve të interesit siç është 
përcaktuar në këtë Manual për Përdoruesin dhe në Kodin e Sigurimit ISEAL, 
duke përfshirë kërkesën ndaj anëtarëve që të tërhiqen nga vendimet në lidhje 
me disa juridiksione ose zona  

 Anëtarësimi i Komitetit, me informacionin e shkurtër biografik, do të bëhet 
publikisht i disponueshën nga Ekipi Operativ  

 Një prej Bashkë-Kryetarëve të Komitetit të Standardit mund të ndjekë takimet 
e Komitetit të Listës së Gjelbër me një kapacitet pa të drejtë vote për të 
përcjellë rekomandimet dhe për të siguruar këshillimin në lidhje me ruajtjen e 
Standardit dhe përshtatjen e tij.  

Kandidatët për anëtarësimin në Komitetin e Listës së Gjelbër përmbushin 
kriteret e mëposhtme të kompetencave: 

1. Të paktën 15 vjet përvojë pune ndërkombëtare për ruajtjen, e preferueshme 
puna me ZM-të publike ose private me kapacitet profesional, të tilla si: 

 Menaxhimi dhe praktika e ZM-ve 

 Kërkimi akademik brenda ZM-së ose përreth saj, duke përfshirë 
shkencat sociale ose planifikimin e përdorimit të tokës 

 Zhvillimi i qëndrueshëm ose çështjet mjedisore në një nivel menaxhues, 
operativ, teknik, politikëbërës ose qeverisës  

 Zhvillimi dhe menaxhimi i lartë i sistemeve të standardeve vullnetare 
sociale dhe mjedisore  

2. Drejtim (lidership) i njohur brenda komunitetit mjedisor global  

3. Lidhje ose përvojë me komunitetin ose organizatat autoktone të aktorëve të 
përfshirë 

4. Rrjet i mirë i kontakteve ndërkombëtare për të qenë në gjendje për të arritur 
aktorët kyç 

5. Aftësia për të analizuar dhe integruar informacionin e larmishëm nga burime 
të ndryshme dhe për të nxjerrë një përfundim nga ky informacion  

6. Aftësi të forta komunikimi me shkrim dhe me gojë, aftësi për të krijuar dhe 
përcjellë mesazhe në një mënyrë të artikuluar  

7. Përvetësim i mirë i gjuhës angleze të folur dhe të shkruar, preferohet 
rrjedhshmëri edhe në gjuhë të tjera  

Procesi i Punës: 

Programi Global i IUCN-së për Zonat e Mbrojtura (PGZM ) siguron Sekretariatin. 

Pjesëmarrja në Komitet dhe veprimtaritë e tij nuk shpërblehen, përveç mbulimit të 
kostove të udhëtimit në (a) takimet e Komitetit, (b) ose nëse emërohen nga Komiteti i 
Menaxhimit ose Ekipi Operativ për të përfaqësuar Programin e Listës së Gjelbër në 
shkallë të tjera.  

Komiteti takohet në intervale të mjaftueshme për qëllimet e Listës së Gjelbër, 
qoftë personalisht qoftë në distancë. Ata mund të ftojnë vëzhgues në seanca të 
takimeve specifike nëse është e nevojshme. Vëzhguesit mund të jenë anëtarë të 
Komitetit të Menaxhimit, këshillues ekspertë, aktorë të përfshirë, Recensues anëtarë 
të EVLGJ-së, Menaxherë të ZM-ve/agjenci të ZM-ve ose Mentorë. Roli i tyre është i 
kufizuar për të vëzhguar dhe ofruar shpjegime nëse kërkohet nga Komiteti. 

Kryetari i Komitetit hap dhe mbyll takimet e Komitetit, drejton diskutimet, siguron 
vëzhgimin e procedurave operative të Komitetit, jep të drejtën e fjalës, dërgon 
çështjet për votim dhe njofton vendimet. Kryetari vendos për pikat e rendit dhe 
kontrollon përmbajtjen ndaj tyre.  

Në secilin prej takimeve të tyre, Komiteti emëron një Raportues dhe Kryetari 
siguron që Raportuesi të regjistrojë saktësisht diskutimet dhe vendimet e Komitetit.  

Komiteti bazon vendimet e Listimit të Gjelbër në ZM-të e nominuara mbi: 

 Objektivitetin dhe trajtimin e barabartë të të gjithë ZM-ve aplikuese 

 Konsiderimet shkencore  

 Raportet e EVLGJ-së dhe të Recensuesit, përmbledhjen përshkruese të 
ZM-së  

Vendimet për miratimin e Treguesve të Përshtatur bazohet në: 

 Objektivitetin dhe trajtimin e barabartë të të gjithë juridiksioneve  

 Raportet e Recensuesit për procesin e përshtatjes  

 Raportin teknik nga Komiteti i Standardit për përputhshmërinë e Treguesve 
të Përshtatur me pikën e referimit të vendosur nga standardi i Listës së 
Gjelbër.  

Kuorumi është 5 anëtarë votues plus Kryetari. Të gjithë vendimet e Komitetit të 
Listës së Gjelbër merren me koncensus, me përpjekjet e bëra për të kuptuar dhe 
adresuar opinionet e kundërta, ose për t´i referuar ato sërish tek Komiteti i Standardit 
ose EVLGJ-ja përkatëse për shqyrtim. Në situatat ku konsensusi nuk mund të arrihet, 
vendimet merren nga shumica e thjeshtë e anëtarëve të lejuar për të votuar, të 
pranishëm ose të përfaqësuar përmes deklaratave të tyre të shkruara paraprakisht. 
Në rastet ku anëtarët nuk mund të marrin pjesë drejtpërdrejt, ata ia bëjnë vendimet 
e tyre të njohura paraprakisht Kryetarit përmes një deklarate me shkrim. 

Anëtarët abstenojnë nga vendimet në rastet ku ata kanë një Konflikt Interesi, 
p.sh. për ZM-të e pozicionuara në atdheun e tyre ose me të cilat kanë ose kanë 
pasur marrëdhënie kontraktuale ose të ngushta. Megjithatë, ata mund të ofrojnë 
anëtarë të tjerë të Komitetit me informacionin përkatës për ZM-të. Udhëzuesi për 
Konfliktet e Interesit (KI) mund të gjendet në Shtojcën e këtij dokumenti. 

Gjuha e punës e Komitetit është gjuha angleze dhe të gjithë dokumentet e 
Komitetit përpilohen në gjuhën angleze.  

Raportet e takimeve të Komitetit postohen në COMPASS. Ato gjithashtu 
paraqitetn ndaj të gjithë organizatave dhe individëve që ndoqën seancën përkatëse. 
Informacioni për ZM-të që ishin shtuar në Listën e Gjelbër të takimeve të 
Komitetit botohen nga IUCN-ja dhe postohen në COMPASS nga Ekipi Operativ.  

5.4 Komiteti i Listës së Gjelbër të Standardit  

Në bazë të mandatit, dhe në rastet kur kërkohet nga Komiteti i Listës së Gjelbër të 
IUCN-së për Zonat e Mbrojtura dhe të Ruajtura (Komiteti i Listës së Gjelbër), 
Komiteti i Standardit të Listës së Gjelbër kryeson në mënyrë periodike konsultimin 
dhe shqyrtimin për të përditësuar Standardin për Listën e Gjelbër të IUCN-së për 
Zonat e Mbrojtura dhe të Ruajtura (Standardi i Listës së Gjelbër të IUCN-së), për të 
siguruar që ai pasqyron praktikën aktuale më të mirë teknike dhe shkencore dhe 
mbetet relevant. Komiteti i Standardit gjithashtu siguron shqyrtimin teknik të çdo 
përshtatjeje të Treguesve të Përgjithshëm të propozuar nga EVLGJ-ja në 
pjesëmarrjen në juridiskionet e Listës së Gjelbër dhe bën rekomandime ndaj 
Komitetit të Listës së Gjelbër për miratim.  

Funksionet kryesore: 

 Vlerëson përshtatjet e propozuara të Treguesit nga juridiksionet dhe bën 
rekomandimet ndaj Komitetit të Listës së Gjelbër.  

 Ndërmerr shqyrtimin teknik dhe ruajtjen e Standardit të Listës së Gjelbër të 
IUCN-së për të siguruar integritetin shkencor dhe bën rekomandimet ndaj 
Komitetit të Listës së Gjelbër 

 Mbledh grupet teknike të punës kur është e nevojshme dhe ofron udhëzime 
dhe trajnime  

Përgjegjësitë: 

Ruan Standardin e Listës së Gjelbër  

1. Rekomandon redaktimin e Standardit të Listës së Gjelbër, siç kërkohet  

2. Rekomandon redaktimet e Treguesve të Përgjithshëm dhe Mjeteve të 
Përgjithshme të Verifikimit për zbatimin e Standardit të Listës së Gjelbër, 
përmes krijimit të grupeve të punës 

3. Shqyrton përshtatjet e propozuara ndaj Treguesve të Përgjithshëm dhe 
siguron feedback ndaj EVLGJ-së përkatëse në juridiksionet partnere  

4. Shqyrton përshtatjet e propozuara të Treguesve të Përgjithshëm në 
juridiksione dhe rekomandon përshtatjet ndaj Komitetit të Listës së Gjelbër 
për miratim  

5. Mbledh grupet teknike të punës në rastet e nevojshme. 

Udhëzimi dhe trajnimi  

6. Zhvillon të kuptuarin e Standardit të Listës së Gjelbër të IUCN-së, Treguesit e 
saj të Përgjithshëm, Manualin shoqërues për Përdoruesin, dhe proceset e 
Listës së Gjelbër duke përfshirë menaxhimin e të dhënave. 

7. Ofron trajnim sipas kërkesave për të kuptuarin më të mirë të Standardit dhe 
Treguesve të Përgjithshëm.  

8. Ofron udhëzim ndaj EVLGJ-së për mënyrën se si të ndërmerren redaktimet 
dhe përshtatjet e Treguesve të Përgjithshëm në kontekstet specifike.  

9. Ofron këshilla teknike ndaj Komitetit të Listës së Gjelbër.  

10. Ofron këshilla teknike ndaj Komisionit Botëror për Zonat e Mbrojtura (KBZM) 
dhe çdo grupi specialist (të tillë si Grupi i Specialistëve për Efektshmërinë e 
Menaxhimit të Zonave të Mbrojtura) për të promovuar zbatimin e Standardit.  

Anëtarësimi: 

 Kryetari/ët emërohet nga Kryetari i KBZM. 

 8-10 Anëtarë të tjerë emërohen nga Kryetari/ët, me një kuorum prej 7 
anëtarësh.  

 Anëtarët merren nga Komisionet e IUCN-së dhe organizatat anëtare të IUCN-
së përmes një procesi transparent të nominimit, duke shmangur çdo konflikt 
të interesit në përputhje me Kodin e Sigurimit ISEAL, dhe në udhëzuesin e 
Konfliktet e Interesit (KI) në Shtojcën e këtij dokumenti.  

 Anëtarët emërohen në kapacitetin e tyre individual sipas ekspertizës së tyre 
dhe duhet të përmbushin kriteret e mëposhtme të kompetencave. 

 Afati për secilin anëtar është katër vjet, i rinovueshëm vetëm një herë.  

 Anëtarësimi balancohet në lidhje me gjininë, aftësitë, gjeografinë dhe 
diversitetin kulturor.  

Kandidatët për anëtarësim në Komitetin e Standardit përmbushin kriteret e 
kompetencave të mëposhtme: 

 Të paktën 10 vjet përvojë përkatëse në qeverisjen dhe/ose menaxhimin e 
zonave të mbrojtura, ose përdorimin e standardeve  

 Të kuptuarit e Standardit dhe proceseve të Listës së Gjelbër të IUCN-së 

 Të kuptuarit e kushtit ekologjik dhe mënyrës se si ai mund të vlerësohet  

 Përvojë në menaxhimin qoftë të ZM-ve tokësore ashtu edhe të atyre detare, 
në rang global 

 Ekspertizë kërkimore për Zonat e Mbrojtura në lidhje me ruajtjen, si edhe me 
çështjet sociale  

 Përvojë në ruajtjen e natyrës në nivelin menaxherial, operativ, teknik, 
politikëbërës ose qeverisës 

 Njohuri për të drejtat dhe çështjet e qeverisjes së Popujve Autoktonë dhe 
komunitetit  

 Përvojë në zhvillimin e standardeve dhe zbatimin e tyre, veçanërisht për 
Zonat e Mbrojtura 

 Aftësi të tjera relevante ndaj ZM-ve (kulturë, biznes, turizëm, arsim ose 
komunikacion). 

Procesi i punës: 

 PGZM i IUCN-së i siguron sekretariatit Komitetin e Standardit të Listës së 
Gjelbër 

 Komiteti i Standardit mund të takohet personalisht ose në distancë. 
Shpeshtësia e takimeve vendoset nga kërkesat e Komitetit të Listës së 
Gjelbër.  

 Në rastet ku anëtarët nuk mund të marrin pjesë drejtpërdrejt, ata mund t´ia  
bëjnë të njohura vendimet e tyre Kryetarit paraprakisht përmes një deklarate  
me shkrim 

 Vendimet e Komitetit të Standardit merren, aty ku është e mundur, me 
konsensus, me përpjektjet e bëra për të kuptuar dhe adresuar opinionet e 
kundërta. Në situatat ku konsensusi nuk është në gjendje të arrihet, vendimet 
do të merren nga shumica e thjeshtë e anëtarëve që lejohen për të votuar, të 
pranishëm ose të përfaqësuar përmes deklaratave të tyre me shkrim të 
përgatitura më parë 

 Kryetari/ët e Komitetit të Standardit mund të ftojnë ekspertët shtesë në 
diskutimet e Grupit sipas kërkesës. Kjo mund të përfshijë anëtarët e organeve 
të tjera të Listës së Gjelbër. Ekspertët shtesë të cilët nuk janë anëtarë të 
Komitetit të Standardit nuk angazhohen në votim 

Pjesëmarrja në Komitetin e Standardit dhe veprimtarive të tij nuk paguhet, 
përveç rasteve të mbulimit të kostove të udhëtimit në (a) takimet e Komitetit të 
Standardit, (b) ose nëse emërohen nga Komiteti i Listës së Gjelbër, Komiteti i 
Menaxhimit ose Ekipi Operativ për të përfaqësuar Programin e Listës së Gjelbër në 
shkallë të tjera. 

Komiteti i Menaxhimit Shtesë ose anëtarët e Ekipit Operativ mund të ndjekin takimet 
e Komitetit të Standardit për të kontribuar në diskutime dhe ndihmojnë për të 

moderuar takimin. Nëse ata nuk janë renditur në listë si anëtarë të Komitetit, ata nuk 
angazhohen në vendim-marrje.  

Komiteti i Standardit boton dokumentacionin e kërkuar dhe e poston atë në 
COMPASS përmes Ekipit Operativ.  

5.5 Komiteti i Menaxhimit të Listës së Gjelbër  

Komiteti i Menaxhimit të Listës së Gjelbër (në vijim Komiteti i Menaxhimit) mikëqyr 
zhvillimin strategjik dhe menaxhimin e Programit të Listës së Gjelbër të IUCN-së, dhe 
siguron që ai të arrijë dhe të ruajë përputhshmërinë me Kodet ISEAL të Praktikës së 
Mirë për vendosjen e standardit, sigurimin dhe vlerësimin e ndikimit.   

Funksionet kryesore: 

 Vendos një strategji për Programin e Listës së Gjelbër të IUCN-së për Zonat 
e Mbrojtura dhe të Gjelbra  

 Miraton juridiksione të reja në Programin e Listës së Gjelbër të IUCN-së siç 
rekomandohet nga Ekipi Operativ  

 Siguron që procedurat globale për vendosjen e standardit, sigurimin, dhe 
vlerësimin e ndikimit  të jenë në përputhje me ISEAL  

 Miraton Manualin për Përdoruesin dhe siguron që ai t´i përshtatet qëllimit, 
duke përfshirë çdo përkthim  

 Drejton Ekipin Operativ për zbatimin e Programit të Listës së Gjelbër të IUCN-
së 

 Mbikëqyr zhvillimin e platformës COMPASS nga ana e eskpertëve të TI-së 
(Teknologjia e Informacionit) për Listën e Gjelbër të IUCN-së  

 Raporton në mënyrë të përvitshme ndaj Drejtorit të Përgjithshëm të IUCN-së. 

Përgjegjësitë: 

Zhvillimi Strategjik  

1. Vendos dhe shqyrton periodikisht objektivat dhe teorinë e ndryshimit për 
Programin e Listës së Gjelbër të IUCN-së 

2. Siguron që Programi të operojë brenda  kuadrit të Politikave dhe Procedurave 
të IUCN-së, dhe arrin dhe ruan përputhshmërinë me Kodet ISEAL të 
Praktikës së Mirë 

3. Miraton juridiksionet e reja për pjesëmarrje në Programin e Listës së Gjelbër 
të IUCN-së 

Menaxhimi i Programit 

4. Drejton zbatimin e Programit përmes Ekipit Operativ. 

5. Miraton Manualin për Përdoruesin për Listën e Gjelbër të IUCN-së dhe 
siguron që ai të përditësohet periodikisht  

6. Siguron që dokumentacioni në lidhje me përshtatjen e Standardit të Listës së 
Gjelbër të IUCN-së dhe nominimet për listimin të paraqiten në mënyrën e 
duhur në Komitetin e Listës së Gjelbër 

7. Siguron trajnim dhe zhvillime të kapaciteteve të tjera për zbatimin e Programit 

8. Miraton një plan komunikimi për Listën e Gjelbër të IUCN-së duke përfshirë 
udhëzimet e markës  

9. Adreson çështjet e shqetësimit të ngritura nga Ofruesi Ndërkombëtar i 
Sigurimit  

10. Siguron që ankimimet dhe apelimet të adresohen në mënyrë gjithëpërfshirëse 
në nivelet e duhura, sipar Kreut 9 në këtë dokument  

11. Raporton çdo vit për veprimtaritë ndaj Drejtorit të Përgjithshëm të IUCN-së 
(DP) 

12. Mbikëqyr ndërfutjen e metrikës përkatëse të Listës së Gjelbër në portalin e 
Planetit të Mbrojtur dhe integrimin me produktet e tjera të njohurive të IUCN-
së kur është e përshtatshme  

13. Ofron përditësimin e përvitshëm ndaj Komitetit të Përbashkët të Programit për 
Planetin e Mbrojtur të drejtuar nga IUCN-ja dhe Qendra Botërore e Kombeve 
të Bashkuara për Mjedisin për Monitorimin e Ruajtjes. 

Anëtarësimi: 

 Komiteti i Menaxhimit, i përbërë nga 9-12 anëtarë dhe Kryetari i tij, emërohet 
nga DP pas procesit të nominimit për pozicionet që nuk janë ex officio 

 Kuorumi ka 7 anëtarë, dhe vendimet merren kryesisht me konsensus përpara 
se t´i drejtohen votimit  

 Anëtarësimi përfshin Stafin përkatës të Sekretariatit të IUCN-së dhe anëtarët 
e nominuar për Kryetarë të KBZM që kanë përvojë të konsiderueshme me 
Programin e Listës së Gjelbër të IUCN-së ose standardeve të 
qëndrueshmërisë (duke përfshirë Kodet ISEAL të Praktikës së Mirë), dhe të 
paktën një përfaqësues të UNEP-WCMC (Qendra Botërore për Monitorimin e 
Ruajtjes). 

 Anëtarësimi ka balancimin e duhur gjinor, si dhe diversitetin rajonal dhe 
kulturor  

 Afati për secilin anëtar është katër vjet, i rinovueshëm vetëm një herë, përveç 
atyre anëtarëve të emëruar ex officio. 

Procesi i Punës: 

 Ekipi Operativ i siguron Sekretariatit Drejtuesin e Programit të PGZM si pikë 
kyçe 

 Takimet do të mbahen një herë në çdo tre muaj ose sipas kërkesave. 

5.6 Ekipi Operativ i Listës 

Ekipi Operativ i Listës së Gjelbër të IUCN-së (në vijim Ekipi Operativ) shërben si një 
Sekretariat për Listën e Gjelbër të IUCN-së dhe zbaton Programin e Listës së Gjelbër 
të IUCN-së (në vijim Programi), duke vepruar mbi vendimet e marra nga Komiteti i 
Menaxhimit. 

Funksionet kryesore: 

 Bashkërendon funksionet operative të Stafit të Sekretariatit të IUCN-së (globale 
dhe rajonale) dhe ato të partnerëve 

 Shërben si një Sekretariat për Komitetet dhe Programin e Listës së Gjelbër  

 Zbaton vendimet e marra nga Komiteti i Menaxhimit dhe Komiteti i Listës së 
Gjelbër 

 Zhvillon procedurat e zbatuara globalisht dhe planet tematike të punës  

 Mbledh grupet tematike të punës kur është e nevojshme  

 

Përgjegjësitë: 

Bashkërendimi Global 

1. Bashkërendon zbatimin e Programit, duke përfshirë përcaktimin e planeve 
dhe orareve të punës, duke menaxhuar projekte dhe buxhete mbështetëse, 
dhe duke përdorur staf dhe konsulentë  

2. Zhvillon procedurat e brendshme dhe planet tematike (p.sh. procedurat e 
menaxhimit të të dhënave, planit të komunikimit, planit të biznesit) që 
miratohen nga Komiteti i Menaxhimit, dhe më tej zbatohen vazhdimisht dhe 
globalisht  

3. Siguron ndërlidhjen periodike me Grupin Specialist të Listës së Gjelbër të 
KBZM (Kryetarin dhe Anëtarët), dhe Zëvendës – Kryetarët e KBZM.  

4. Drejton dhe menaxhon ‘Komunitetin e gjerë të Listës së Gjelbër’ përmes 
ndërlidhjes dhe partneritetit me përfaqësuesit e zyrave Rajonale të IUCN-së, 
Zyrat Kombëtare, Komitetet Kombëtare, Organizatat Anëtare, Komisionet dhe 
partnerët e tjerë dhe aktorët e interesuar në angazhimin, promovimin, 
mbështetjen, dhe/ose zbatimin e Programit.   

5. Organizon raportimin periodik dhe bashkërendon monitorimin e progresit të 
Listës së Gjelbër siç kërkohet nga Komiteti i Menaxhimit 

Zbatimi i programit  

6. Lexon versionet më të fundit të Standardit të Listës së Gjelbër të IUCN-së, 
rregullat dhe procedurat e Manualit për Përdoruesin, dhe njihet me 
COMPASS  

7. Rekomandon juridiksionet për miratimin e Komitetit të Menaxhimit  

8. Shërben si një Sekretariat për Komitetin e Menaxhimit, dhe Komitetin e Listës 
së Gjelbër, duke përfshirë Komitetin e Standardit  

9. Zbaton vendimet e Komiteteve siç kërkohet dhe raporton për ekzekutimin e 
tyre  

10. Siguron ndërlidhjen me Ofruesin e Pavarur të Sigurimit.  

11. Drejton dhe bashkërendon zhvillimin e mëtejshëm të portalit online të Listës 
së Gjelbër (COMPASS) 

12. Ruan dhe organizon informacionin e përditësuar për COMPASS dhe e bën 
atë të disponueshëm publikisht  

13. Zhvillon dhe zbaton planet periodike të biznesit për qëndrueshmërinë 
financiare të Programit që janë miratuar nga Komiteti i Menaxhimit  

14. Mbledh dhe menaxhon drejtpërdrejt Grupet e posaçme (ad-hoc) të Punës 
kurdo që të nevojiten nga organet vendimmarrëse të Programit dhe/ose kur 
është e nevojshme për funksionet përtej kapacitetit të Ekipit Operativ.  

15. Ndërton partneritete për të mbështetur përqafimin e Programit të Listës së 
Gjelbër globalisht 

16. Mbështet zbatimin e rregullave dhe procedurave siç përcaktohet në këtë 
dokument dhe siç drejtohet nga Komiteti i Menaxhimit  

17. Ruan një burim të referencave të versioneve të fundit, udhëzimeve dhe 
deklaratave për këshillim me të cilat duhet të pajtohen Treguesit e Përshtatur  

18. Kërkon mënyra për të rritur burimet dhe financimin e disponueshëm në 
Programin e Listës së Gjelbër  

19. Raporton ndaj Komitetit të Menaxhimit në mënyrë të përvitshme për 
veprimtaritë e tij  

Anëtarësimi: 

 Ekipi Operativ thërritet nga Drejtori i Programit Global të IUCN-së për Zonat e 
Mbrojtura (PGZM). 

5.7 Zëvendës Kryetarët Rajonalë të KBZM të IUCN-së 
  
Komisioni Botëror i IUCN-së për Zonat e Mbrojtura (KBZM) organizohet nga 12 
rajone6 me secilin rajon të përfaqësuar nga një Zëvendës-Kryetar Rajonal (ZKR). 
ZKR-të kanë një rol të rëndësishëm në formimin dhe mbikëqyrjen e Grupeve të 
Ekspertëve të Vlerësimit për Listën e Gjelbër (EVLGJ), me drejtimin dhe udhëzimin e 
Kryetarit të KBZM.  

Funksionet kryesore: 

 Ofrojnë ide për të cilat vendet në rajonin përkatës janë të gatshëm, dhe kanë 
kapacitetin dhe interesin e mjaftueshëm, për të krijuar programin e Listës së 
Gjelbër; dhe promovojnë Listën e Gjelbër në rajonin përkatës për vendet të 
cilat janë gati. 

 Informon anëtarët e KBZM në rajonin përkatës për programin e Listës së 
Gjelbër dhe veprimtaritë e Listës së Gjelbër duke përfshirë formimin e 
EVLGJ-së.  

 Shqyrton kandidatët e EVLGJ-së (në bashkëpunim me recensuesin e Listës 
së Gjelbër të caktuar për rajonin përkatës dhe në konsultim me Partnerin 
Zbatues), zgjedh anëtarët e EVLGJ-së dhe miraton përbërjen përfundimtare 
të EVLGJ-së rajonale/kombëtare/ndërshtetërore në përputhje të plotë me 
kërkesat e këtij dokumenti (shih seksionin vijues 5.7 EVLGJ dhe formimi i tij); 
dhe, shqyrton të gjithë kandidatët e EVLGJ-së dhe miraton të gjithë anëtarët 
e EVLGJ-së si anëtarë të KBZM për paraqitjen e anëtarësimit të tyre.  

 Mbikëqyr EVLGJ-në në rajonin përkatës për të siguruar që proceset e 
vlerësimit të Listës së Gjelbër po funksionojnë mirë.  

Përgjegjësitë: 

1. Lexon versionin më të fundit të Standardit të Listës së Gjelbër të IUCN-së, 
dhe rregullat dhe procedurat e Manualit për Përdoruesin. 

                                                 
6 https://www.iucn.org/commissions/world-commission-protected-areas/regions  

2. Përgjigjet ndaj kërkesave të konsultimit për vendet e interesuara për Listën e 

Gjelbër nga Zyrat Rajonale dhe/ose Qëndrore të Sekretariatit të IUCN-së. 
Mendimet e ZKR-ve janë të rëndësishme për të ndihmuar në përcaktimin se 
cilat vende janë të gatshme, dhe kanë kapacitet të mjaftueshëm dhe interes 
ndër ZM-të dhe profesionistët përkatës për të krijuar dhe kryer programin e 
Listës së Gjelbër.  

 
3. Shqyrton dhe zgjedh anëtarësimin përfundimtar të EVLGJ-së në juridiksionin 

e caktuar, të bazuar në listën e plotë dhe rekomandimet e partnerëve zbatues 
për aplikuesit. Formimi i EVLGJ-së mbështetet në një thirrje publike për 
shprehjet e interesit (me të cilën ZKR gjithashtu ndihmojnë për të promovuar 
rrjetet, organizatat dhe individët), dhe një shqyrtim dhe proces përzgjedhjeje 
që përfshin ZKR-në dhe një recensues të jashtëm (auditues) të menaxhuar 
nga Organi i Sigurimit të Listës së Gjelbër të IUCN-së (Shërbimet 
Ndërkombëtare të Sigurimit - SHNS). Kjo i jep mundësinë secilit anëtar të 
EVLGJ-së të jetë i kualifikuar, i angazhuar, të ketë deklaruar çdo Konflikt të 
Interesit, dhe në grup të kenë shprehi të gjera, të larmishme dhe shumë-
disiplinore (shih seksionin vijues për më shumë hollësi).  

 
4. Mbikëqyr në mënyrë të përgjithshme EVLGJ-në në rajonin përkatës të ZKR-

së. Meqenëse EVLGJ-të formohen dhe fillojnë punën e tyre, ZKR-të mund të 
‘kontrollojnë’ periodikisht dhe të sigurohen që gjithçka po ecën mirë. 
Transferimi i njohurive dhe shkëmbimi ndërmjet EVLGJ-së është një mënyrë 
për të ruajtur dhe siguruar pavarësinë, dhe për të ndihmuar në zhvillimin e një 
komuniteti të praktikuesve të KBZM, për të ndarë mjetet dhe qasjet. EVLGJ-të 
janë në thelb vlerësimi i KBZM dhe organet këshilluese për programin e 
Listës së Gjelbër.  

 
5. Përgatit anëtarët e rinj të KBZM. Lista e Gjelbër e IUCN-së është identifikimi, 

frymëzimi dhe aktivizimi i shumë anëtarëve të KBZM në botë. Ai është një 
mjet shumë i frytshëm për rekrutimin e KBZM dhe mund të ofrojë anëtarë të 
rinj të interesuar me një rol të menjëhershëm dhe ide për përfitimet e 
Komisionit. ZKR ka të ngjarë të marrin më shumë aplikime seç parashikohet 
për anëtarësimin nga vende pjesëmarrëse në programin e Listës së Gjelbër – 
Sekretariatit të IUCN-së dhe Grupit të Specialistëve të KBZM për Listën e 
Gjelbër (ose pjesëve të tjera përkatëse të KBZM) mund t´u kërkohet të ofrojnë 
mbështetje për të trajtuar përgatitjen e anëtarësimit në një mënyrë të përpiktë. 
 

6. Është një kanal për feedback-un dhe vlerësimin e programit të Listës së 
Gjelbër të IUCN-së. Si po funksionon? Si mund të përmirësohet? A po 
përfitojnë zonat? A janë të duhura ngarkesa e punës dhe përgjegjësitë për 
anëtarët e EVLGJ-së? Po për anëtarët e tjerë? Në çfarë mënyrash të tjera 
mund të përfshihen anëtarët e KBZM? Për shembull, shih rolin e Mentorit në 
Seksionin 5.12. 

7. Promovon Listën e Gjelbër në trajnimin rajonal dhe ngjarjet përkatëse, dhe 
zhvillimin e programit. Lista e Gjelbër e IUCN-së krijon një mundësi për të 
zhvilluar ngjarjet, trajnimet, promovimet dhe zhvillimin e programeve dhe 
financimin për ZM-të në rajonin përkatës.   
 

8. Promovon Grupin e Specialistëve të Listës së Gjelbër të KBZM. 
 

ZKR mund të vendosin për të deleguar të gjithë këto funksione dhe përgjegjësi 
ndaj Anëtarit të KBZM. Në rastin kur ZKR nuk është në gjendje të kryejë ose të 
delegojë këto funksione dhe përgjegjësi, Kryetari i Grupit të Specialistëve të 
KBZM në Listën e Gjelbër të IUCN-së mund t´i marrë përsipër ose t´i delegojë ato 
ndaj një Anëtari tjetër të KBZM. 

5.8 Grupi i Ekspertëve të Vlerësimit për Listën e Gjelbër 
(EVLGJ) dhe formimi i tij 

EVLGJ-të janë organe juridiksionale që mblidhen nga KBZM dhe miratohen nga një 
Recensues i caktuar. Juridiksioni i një EVLGJ-je është gjeografik (p.sh. një vend apo 
rajon brenda një vendi) dhe krijohet dhe operon brenda juridiksioneve që janë 
miratuar nga Komiteti i Menaxhimit (shih seksionin 3). Detyrat kryesore të një 
EVLGJ-je janë të sigurojnë që Standardi i Listës së Gjelbër të IUCN-së është i 
zbatueshëm në juridiksionin e tyre dhe për të vlerësuar ZM-të kundrejt Treguesve të 
Standardit.  

Për të përmbushur rolet dhe përgjegjësitë siç përshkruhet më poshtë, EVLGJ-të 
duhet të kuptojnë Standadrin e Listës së Gjelbër të IUCN-së dhe të ndjekin rregullat 
dhe procedurat. Duke nënshkruar  

Deklarata e Angazhimit dhe duke zbatuar dispozitat e saj, anëtarët e EVLGJ-së 
demonstrojnë se ky është rasti.  

Përgjegjësitë: 

 Merr trajnime për Standardin e Listës së Gjelbër të IUCN-së, Treguesit e 
saj Manualin shoqërues për Përdoruesin dhe COMPASS si të duhurit (të 
paktën në fillim të takimit dhe pas redaktimeve të programuara të Standardit, 
Treguesve dhe Manualit për Përdoruesin) 

 Krijon një Marrëdhënie pune me Recensuesin(t) e caktuar, anëtarët 
përkatës të Ekipit Operativ dhe Partnerët Zbatues (ku është e 
zbatueshme) për të mundësuar formimin e përshtatjeve të EVLGJ-së të 
Treguesve të Përgjithshëm dhe vlerësimeve të ZM-ve 

 Nëse është e nevojshme, përshtat Treguesit e Përgjithshëm sipas 
rregullave dhe procedurave të këtij Manuali për Përdoruesin për t´i bërë ato të 
zbatueshme në kontekstin përkatës juridiksional  

 Vlerëson ZM-të për përputhshmërinë me Treguesit e miratuar duke ndjekur 
rregullat dhe procedurat e Manualit për Përdoruesin dhe rekomandon ZM-të 
për shtesa në Listën e Gjelbër nëse ato nuk rezultojnë që të jenë në përputhje 
me të gjithë Treguesit 

 Trajton sinjalet e marra për Shtysat e mundshme për shqyrtime të 
paprogramuara të ZM-ve në Listën e Gjelbër  

 Bashkërendon punën e tij me përfaqësuesit më të afërt të Programit të 
Listës së Gjelbër, KBZM dhe, aty ku të jetë e mundur, me autoritetet 
përkatëse  

 Mbështet përpjekjet e komunikimit të Listës së Gjelbër të Ekipit Operativ 
dhe ZM-të e Listës së Gjelbër aty ku është e nevojshme dhe e 
përshtatshme. 

Procesi për krijimin e një EVLGJ-je është si më poshtë: 

Përpara se procesi i Listës së Gjelbër të mund të avancojë në një juridiksion të 
miratuar, duhet të krijohet një EVLGJ. Çdo ZM, agjenci e ZM-së ose çdo organizatë 
tjetër mund të ndërmarrë iniciativën për këtë duke kontaktuar ose: 

 Zëvendës Kryetarin përkatës Rajonal të Komisionit Botëror për Zonat e 
Mbrojtura të IUCN-së (KBZM) (shih: https://www.iucn.org/theme/protected-
areas/wcpa/where-we-work), ose 

 Ekipin Operativ të Listës së Gjelbër të IUCN-së me anë të email-it në 
greenlist@iucn.org.  

KBZM bashkërendon procesin për ngritjen e EVLGJ-së me mbështetjen e Ekipit 
Operativ.  

SHËNIM: Shih udhëzuesin në shtojcën për formimin e EVLGJ-së, i cili përfshin 
Formatin për Formati për Thirrje për Shprehjen e Interesit në Anëtarësimin në 

EVLGJ 
 
Për të krijuar një EVLGJ të re, Zëvendës Kryetari Rajonal i KBZM, së bashku me 
Ekipin Operativ, nxjerr një thirrje me shtrirje të gjerë për aplikimet për anëtarë në 
EVLGJ-në e juridiksionit përkatës, duke përdorur një format të siguruar në 
Shtojcë. Një numër i kanaleve të ndryshme përdoret për të arritur sa më shumë 
kandidatë të përshtatshëm që të jetë e mundur dhe përfshin anëtarët e ‘Grupit të 
Specialistëve të Listës së Gjelbër të IUCN-së’ (shih https://www.iucn.org/protected-
areas/wcpa/what-we-do/green-list) dhe Rrjetin e Trashëgimisë Botërore të KBZM 
(shih https://www.iucn.org/theme/protected-areas/wcpa/what-we-do/world-heritage-
network). Si një shtysë për aplikimet, thirrja duhet të ofrojë anëtarësimin n’ 
KBZM për të gjithë ata që aplikojnë për t´u bërë anëtarë të EVLGJ-së me kusht që 
ata të përmbushin kriteret e anëtarësimit të KBZM (shih 
https://www.iucn.org/theme/protected-areas/wcpa/membership). 

Anëtarët e IUCN-së në juridiksionin dhe/ose rajonin e zbatimit mund të jenë aktorë 
mjaft relevantë për tú angazhuar për aplikime për kandidatë të EVLGJ-së. Ata mund 
të identifikohen dhe angazhohen përmes këtyre burimeve:  
https://www.iucn.org/about/members/iucn-members 
https://www.iucn.org/about/members/national-and-regional-committees 
https://www.iucn.org/newsletters  
https://www.iucn.org/regions  

Thirrja duhet të jetë e hapur për të paktën 2 javë (preferohen 3 ose 4 javë) për t´iu 
dhënë individëve të interesuar kohë të mjaftueshme për të aplikuar online (shih 
http://iucn.force.com/EAGLapplication). Thirrja duhet të përfshijë detajet e kontakteve 
të Zëvendës Kryetarit Rajonal të KBZM dhe të Ekipit Operativ dhe përcakton 
mënyrën se si paraqiten aplikimet (shih Template for Call for Expressions of Interest 
në Shtojcë).  

Me mbështetjen e Ekipit Operativ, Zëvendës Kryetari i KBZM identifikon anëtarët 
e duhur për EVLGJ nga numri i aplikimeve të marra.  

Në procesin e përzgjedhjes, ata mbajnë parasysh si më poshtë:  

 Një EVLGJ zakonisht duhet të përbëhet nga 5 deri 15 vullnetarë ekspertë 
(juridiksione më të mëdha ose një numër më i madh i zonave kandidate për 
t´u vlerësuar mund të ketë nevojë për më shumë anëtarë në grupime prej 15 
deri 25; 25 është përmasa maksimale e rekomanduar dhe 5 minimalja)  

 Si një grup, ata duhet të jenë në gjendje për të vlerësuar siç duhet 
zbatueshmërinë e Treguesve të Përgjithshëm dhe, nëse është e nevojshme, 
të përshtaten në kontekstin juridiksional 

 Ata duhet të jenë kompetentë për të gjykuar nëse ZM-ja përmbush Treguesit 
e miratuar të Përshtatur 

 Çdo Konflikt real ose i mundshëm i Interesit duhet të identifikohet, kështu që 
ata mund të menaxhohen siç duhet (shih udhëzuesin në Shtojcë). 

Grupi i mundshëm i anëtarëve të EVLGJ-së duhet të ketë: 

 Një grup të balancuar të shprehive, me zotërimin e formimit profesional  

 Përfaqësimin gjithëpërfshirës dhe të balancuar demografik dhe gjeografik, 
duke përfshirë për shembull Popujt Autoktonë 

 Një balancim të arsyeshëm gjinor. Për udhëzime referojuni Politikës për 
Barazinë Gjinore dhe Fuqizimin e Vajzave dhe Grave të IUCN-së7. 

 Përvojë të mjaftueshme për të përmbushur kriteret e kompetencave të 
përcaktuara më poshtë, dhe duhet të përmbajë të paktën një Profesionist të 
Ri (sa i takon kritereve të IUCN-së, shih më poshtë) 

Përzgjedhja e anëtarëve të mundshëm të EVLGJ-së bazohet në:  

 CV-të e individëve  

 Deklaratën e tyre se përse ata janë të interesuar për t´u bërë pjesa e grupit të 
EVLGJ-së 

 Vetë-vlerësimin e tyre për nivelin e tyre të ekspertizës 

 Deklarimin e marrëdhënieve të tyre të drejtpërdrejta ose indirekte dhe 
interesat për ZM-të, agjencitë dhe financuesit e tyre  

 Konfirmimin e tyre që ata janë në gjendje të dedikojnë deri në 0.8 ditë të 
kohës vullnetare në muaj për detyrat e EVLGJ-së 

Zëvendës Kryetari Rajonal i KBZM-së ose Ekipi Operativ do të përcjellë emrat 
dhe dokumentet e aplikimit të anëtarëve të propozuar të EVLGJ-së ndaj 
Recensuesit përkatës për miratim, së bashku me një shënim se si ata po i 
propozojnë këto kandidatë. 

Recensuesi merr parasysh kandidatët e propozuar për anëtarësimin në EVLGJ 
bazuar në informacionin dhe rekomandimet e siguruara nga Zëvendës Kryetari 
Rajonal i KBZM. Nëse ata shohin që janë ndjekur të gjithë hapat e përcaktuar më lart 
dhe kandidatët janë të përshtatshëm dhe përmbushin kriteret e kompetencave të 
renditura më poshtë, ata informojnë Zëvendës Kryetarin Rajonal të KBZM dhe Ekipin 

                                                 
7https://www.iucn.org/sites/dev/files/annex_9_to_c_95_8_iucn_gender_equality_and_women
s_empowerment_policy.pdf  

Operativ sipas mënyrës së duhur. Nëse ky nuk është rasti, Recensuesi i kërkon 
Zëvendës Kryetarit Rajonal të KBZM të përcjellë dokumentacionin e kandidatëve më 
të përshtatshëm për t´i pyetur ato të nxjerrin një thirrje tjetër për aplikimet. Sapo 
Recensuesi të mbetet i kënaqur me përbërjen e EVLGJ-së, ata miratojnë 
anëtarësimin e EVLGJ-së dhe informojnë përkatësisht Zëvendës Kryetarin 
Rajonal të KBZM dhe Ekipin Operativ.  

Zëvendës Kryetari Rajonal i KBZM ose Ekipi Operativ arrijnë tek anëtarët e EVLGJ-
së, duke i ftuar ata në Programin e Listës së Gjelbër. Së bashku me Ekipin 
Operativ, Zëvendës Kryetari Rajonal i KBZM duhet të bashkërendojë takimin 
dhe trajnimin fillestar të EVLGJ-së për t´i ndihmuar që ata të marrin përsipër 
rolin e tyre. Në atë takim, Zëvendës Kryetari Rajonal i ZM-ve mund të asistojë 
EVLGJ-në e re për identifikimin dhe emërimin e një Kryetari të EVLGJ-së.  

Ekipi Operativ siguron që të gjithë anëtarët e EVLGJ-së të regjistrohen në 
COMPASS dhe të marrin një log-in në sistem.  

Anëtarët e EVLGJ-së sigurojnë që informacioni i mëposhtëm të jetë i 
disponueshëm në COMPASS: 

 Informacioni i tyre i plotë i kontaktit  

 Detajet e tyre për Anëtarët e EVLGJ-së  

 CV-ja e tyre  

 ‘Deklaratën e tyre të plotësuar dhe të nënshkruar të Angazhimit’ në 
COMPASS. 

Sapo ky proces të përmbyllet, Ekipi Operativ boton anëtarësimin e EVLGJ-së 
me detaje të shkurtra biografike dhe informon organizatat anëtare të IUCN-së brenda 
juridiksionit për formimin. Çdo anëtar i ri i propozuar i EVLGJ-së që do të bashkohet 
me grupin pas krijimit do të ftohet nga Kryetari i EVLGJ-së pas konsultimit me 
Zëvendës Kryetarin Rajonal të KBZM dhe miratohet nga Recensuesi sa i takon 
procedurës së mësipërme. Ata duhet të plotësojnë dhe të nënshkruajnë Deklaratën e 
Angazhimit dhe të marrin trajnimin për Programin e Listës së Gjelbër. E njëjta 
procedurë zbatohet ndaj anëtarëve shtesë që do të merren nëse do të lindë nevoja, 
për shembull për nën-grupe tematike të tilla si ruajtja e specieve.  

Të gjithë Anëtarët e EVLGJ-së inkurajohen fort që të bëhen anëtarë të Komisionit 
Botëror të IUCN-së për Zonat e Mbrojtura (KBZM), duke paraqitur aplikimin e tyre 
përpara se të ndodhë trajnimi8. Duke u bërë anëtarë të KBZM, të gjithë Anëtarët e 
EVLGJ-së duhet t´i binden Kodit të Praktikës së Komisioneve të Anëtarëve të IUCN-

                                                 
8 https://www.iucn.org/commissions/world-commission-protected-areas/get-involved/wcpa-
membership/become-a-wcpa-member  

së9 – i cili është hartuar për të siguruar që anëtarët e Komisioneve të IUCN-së 
kryejnë vazhdimisht punën dhe ndërveprimet e tyre në një mënyrë etike, 
profesionale, të paanshme, objektive dhe tolerante.  

  

Figura 10: Procesi për ngritjen e EVLGJ-së 

 
Kandidatët për anëtarësimin në EVLGJ përmbushin kriteret e mëposhtme të 
kompetencave: 

1. Një total prej të paktën dhjetë vjet përvojë pune me ZM-të publike ose 
private me një kapacitet profesional, të tillë si: 

 Menaxhimi i ZM-së dhe njohuritë specifike të ZM-ve në juridiksion, duke 
përfshirë ekspertizën në Zonat përkatëse të Trashëgimisë Botërore  

 Ministritë qeveritare ose agjenci të ZM-së 

 Zhvillimi komunitar ose ekonomik 

 Auditimi ose vlerësimi i pavarur i ZM-ve 

 Hulumtimi shkencor brenda ose përreth ZM-ve  

 Hulumtime të tjera akademike brenda ose përreth ZM-ve, duke 
përfshirë shkencat sociale  

                                                 
9 https://www.iucn.org/sites/dev/files/content/documents/code_of_conduct.pdf  

 Zhvillimi i qëndrueshëm ose çështjet mjedisore në nivelin menaxherial, 
operativ, teknik ose qeverisës  

 Komuniteti ose organizata të aktorëve autoktonë, nëse janë relevante 
në kontekst ose juridiksion  

Secila EVLGJ duhet të përfshijë gjithashtu një Profesionist të Ri me të 
paktën 5 vjet përvojë pune përkatëse 

2. Rrjet i mirë i kontakteve rajonale për të qenë në gjendje për të arritur tek 
aktorët kyç  

3. Aftësia për të analizuar dhe integruar informacion të shumëllojshëm nga 
burime të ndryshme dhe për të nxjerrë një përfundim nga ky informacion  

4. Shprehi të fuqishme të komunikimit verbal, aftësi për të krijuar dhe përcjellë 
mesazhet në një mënyrë të artikuluar  

5. Rrjedhshmëri në gjuhën(t) vendase të juridiksionit  

6. Përvetësimi bazë i gjuhës angleze të shkruar dhe verbale është i 
dëshirueshëm. 

Të paktën duhet të ketë një anëtar me më shumë se 15 vjet përvojë nga secila prej 4 
fushave kryesore të renditura sipas kriterit 1 të kompetencave.  

Kryetari i EVLGJ-së duhet të përmbushë kriteret e kompetencave 1-5 më lart dhe për 
më tepër duhet të ketë: 

1. Lidership të njohur rajonal në çështjet e ZM-ve  

2. Shprehi në  zgjidhjen e konflikteve dhe negocimit  

3. Aftësi të forta në komunikimin me shkrim 

4. Rrjedhshmëri në gjuhën e folur angleze. 

 

EVLGJ punon në bazë të procedurave të mëposhtme operative: 

Pjesëmarrja në EVLGJ është pro bono. Megjithatë, kostot e udhëtimit dhe ushqimit 
mbulohen nga një ZM në rastin e një vizite në zonë.  

Siç u përmend më lart, anëtarët e EVLGJ-së nënshkruajnë një   

Deklarata e Angazhimit përpara pranimit zyrtar në EVLGJ. Kryetari i EVLGJ-së 

siguron që Deklarata e Angazhimit dhe Deklarata e Interesave përditësohen dhe 
rishikohen rregullisht nga recensuesi.  

EVLGJ-ja takohet në distancë ose personalisht sipas kërkesës për të 
përmbushur rolet dhe përgjegjësitë e tij dhe përcakton mënyrat e punës së 
bashku.  

Rekomandimet dhe vendimet e EVLGJ-së merren me konsensus. Në rastet ku 
konsensusi nuk mund të ndikohet, të paktën 80% e anëtarëve të EVLGJ-së duhet të 
bien dakord për një rekomandim ose vendim në mënyrë që të bëhet i efektshëm. 
Recensuesi jep pëlqimin e tij që një rekomandim ose një vendim është marrë në 
mungesë të konsensusit. Arsyet për mosmarrëveshje dokumentohen në raportet e 
EVLGJ-së. Nëse një anëtar i EVLGJ-së nuk mund të marrë pjesë në një takim, ata 
informojnë paraprakisht anëtarët e tjerë të EVLGJ-së për rekomandimet dhe 
vendimet e tyre.  

Baza për rekomandimet dhe vendimet e EVLGJ-së është: 

 Objektiviteti dhe trajtimi i barabartë i të gjithë ZM-ve aplikuese  

 Konsiderimet shkencore 

 Dokumentacioni i ZM-ve që përbëhet nga vetë-vlerësimet e tyre, planet e 
zbatuara të veprimit (në rastet ku zbatohet), provat siç përcaktohet në 
verifikimet e treguesve, paraqitjet e materialeve të aktorëve dhe vizitat në 
zonë të kryera nga EVLGJ-ja. 

Në rastet ku ekzistojnë nën-grupe, ata nuk marrin vendime për Treguesit e 
Përshtatur ose bëjnë rekomandime për aplikimet në ZM. Ata gjithashtu duhet të 
raportojnë shkurtimisht ndaj të gjithë grupit të EVLGJ-së për gjetjet dhe diskutimet e 
tyre gjatë njërit prej takimeve të EVLGJ-së ose me shkrim dhe EVLGJ-ja kolektive 
voton për ZM-të dhe Treguesit e Përshtatur. Diskutimet e EVLGJ-së dokumentohen.  

Anëtarët e EVLGJ-së abstenojnë nga vendimet në rastet ku ata kanë një 
Konflikt të Interesit, p.sh. për ZM-të me të cilat ata kanë ose kanë pasur një 
marrëdhënie kontraktuale ose të ngushtë. Megjithatë, ata mund të kontribuojnë në 
diskutimin për ZM-në. Udhëzuesi për Konfliktet e Interesit mund të gjendet në 
Shtojcën e Manualit për Përdoruesin e Listës së Gjelbër.  

Kur përshtaten Treguesit e Përgjithshëm të Standardit të Listës së Gjelbër, 
EVLGJ-ja ndjek procesin e përcaktuar në Kreun 2.  

5.9 Recensuesit  

Recensuesit janë auditues të pavarur ose individë me përvojë përkatëse pune në një 
juridiksion specifik ose përgjatë juridiksioneve të ndryshme. Roli i tyre kryesor është 
të sigurojë që rregullat dhe procedurat e këtij Manuali për Përdoruesin zbatohen me 

rigorozitet në procesin e Listës së Gjelbër. Ata e bëjnë këtë në një mënyrë 
bashkëpunuese e cila synon të ndërtojë kapacitete dhe të mundësojë një proces të 
pa penguar të Listës së Gjelbër.  

Përgjegjësitë: 

 Merr trajnime për Standardin e Listës së Gjelbër të IUCN-së, Treguesit e 
saj të Përgjithshëm, Manualin shoqërues për Përdoruesin dhe 
platformën online COMPASS kur të jetë e mundur (të paktën në fillimin e 
takimit dhe pas redaktimeve të programuara të Standardit të Listës së Gjelbër 
të IUCN-së, Treguesve dhe Manualit për Përdoruesin) 

 Zhvillon marrëdhënie pune me EVLGJ-në përkatëse, anëtarët e Ekipit 
Operativ, Partnerët Zbatues dhe Recensuesit e tjerë, të cilët përfshijnë 
kontrolle të rregullta për të siguruar që të gjithë palët janë të 
harmonizuara  

 Këshillon EVLGJ-në përkatëse, anëtarët e Ekipit Operativ, Partnerët Zbatues 
dhe ZM-të për procedurat e përcaktuara në këtë dokument  

 Në rastet ku Recensuesit punojnë si një ekip në një juridiksion, 
bashkërendojnë veprimtaritë për t´u siguruar që rolet dhe përgjegjësitë e 
tyre përmbushen tërësisht dhe që ata veprojnë njëzëri 

 Rishikojnë anëtarësimin e propozuar të EVLGJ-së për kompetencat e 
kërkuara, pavarësinë dhe angazhimin, dhe diskutojnë përbërjen e EVLGJ-së 
me Zëvendës Kryetarin Rajonal të KBZM sipas nevojës  

 Miraton anëtarësimin e propozuar të një EVLGJ-je, duke siguruar që ai të 
ketë kompetencat, pavarësinë dhe angazhimin e kërkuar  

 Në rastet ku është e nevojshme, kryen trajnime për Manualin për 
Përdoruesin dhe COMPASS ndaj EVLGJ-së, Partnerëve Zbatues dhe 
ZM-ve për të siguruar që ata e kuptojnë rolin e tyre  

 Verifikon që çdo proces përshtatjeje për Treguesit e Përgjithshëm 
brenda një juridiksioni është në përputhje me politikat e IUCN-së, 
standardet, direktivat, udhëzimet dhe shënimet këshilluese, dhe i 
harmonizuar me standarde të tjera të ngjashme, bazuar në shënimet dhe 
regjistrimet e EVLGJ-së 

 Rishikimi i përkthimeve të Treguesve të Përshtatur në gjuhën(t) rajonale 
për të verifikuar saktësinë e përkthimeve  

 Verifikon që rregullat dhe procedurat në Manualin për Përdoruesin 
ndiqen përgjatë procesit të Listës së Gjelbër. Në veçanti: 

- Siguron përshtatje të plotë të Treguesve duke marrë pjesë personalisht 
ose në distancë në takimet përkatëse dhe duke rishikuar raportet 
përkatëse të EVLGJ-së  

- Vlerëson cilësinë e diskutimeve të EVLGJ-së për përshtatjet e 
treguesve dhe ZM-ve duke rishikuar raportet e tyre dhe duke marrë 
pjesë në takimet përkatëse personalisht ose në distancë. Takimet 
përkatëse të EVLGj-së janë, për shembull, ato ku EVLGJ-ja përshtat 
treguesit ose diskuton performancën e ZM-ve. Nëse është e nevojshme, 
ndihmon të ndërmjetësojë diskutimin e thelluar të EVLGJ-së për aplikimet 
e ZM-ve gjatë takimeve të EVLGJ-së 

- Siguron që çdo rekomandim për ZM-të nga EVLGJ të provohet me anë të 
provave të kuptimta  

- Nëse është e përshtatshme, pëlqimi ndaj një rekomandimi ose vendimi të 
EVLGJ-së i cili nuk bazohet në konsensus, ku të paktën 80% e anëtarëve 
të EVLGJ-së bien dakord për një rekomandim apo vendim të propozuar. 
Dokumenton pëlqimin – nëse jepet 

- Konfirmon që janë bërë të gjithë përpjekjet gjithëpërfshirëse për të 
angazhuar aktorët dhe kontributi i tyre është marrë parasysh në rastin e 
përshtatjeve të EVLGJ-së të Treguesve të Përgjithshëm dhe gjatë vizitave 
në zonë 

 Kontribuon dhe vlerëson hetimet e EVLGJ-së për Shtysat e mundshme  
për rishikimet e paprogramuara të ZM-ve të Listës së Gjelbër për të 
siguruar procese dhe vendime të logjikshme dhe të plota të bazuara në prova 
të kuptimta  

 Kërkon nga anëtarët e EVLGJ-së Deklaratat e përditësuara të 
Angazhimit dhe Deklaratat e Interesit, i rishikon ato dhe bën rekomandime 
ndaj Kryetarit të EVLGJ-së në rastet ku deklaratat duken se nuk janë ndjekur 
apo adresuar sipas mënyrës së duhur. 

 
Recensuesit duhet të përmbushin kriteret e mëposhtme të kompetencave: 
 

1. Përvojë në vlerësimin e proceseve të konsultimit të aktorëve  

2. Aftësi për të komunikuar mirë me individët në çdo nivel socio-ekonomik, 
profesional, politik, ose arsimor  

3. Shprehi të forta negocimi  

4. Aftësi për të analizuar dhe integruar informacionin e larmishëm nga burimet 
e ndryshme dhe nxjerrjen e një përfundimi nga ky informacion  

5. Shprehi të forta të komunikimit me shkrim dhe me gojë, aftësi për të hartuar 
dhe dërguar mesazhe në një mënyrë të artikuluar  

6. Të kuptuarit e ekosistemit, çështjeve kulturore dhe sociale përkatëse në 
rajonin ku është pozicionuar ZM-ja përkatëse  

7. Përvetësim i mirë i gjuhës angleze të shkruar dhe të folur. 

Recensuesit duhet të përmbushin kriteret e mëposhtme të kompetencave, 
përveç pikave 1-7 më lart: 

1. Krye-auditues trajnimesh ose kualifikimesh në ISO/IEC 19011, ISO 9000 
ose ISO 14001, ose menaxhimin e pyjeve në Këshillin e Administrimit të 
Pyjeve ose përvojë tjetër në lidhje me pozicionin 

2. Të paktën pesë vjet punë në vlerësimin e përputhshmërisë si një krye-
auditues ose në role të tjera përkatëse  

Recensuesit punojnë në bazë të procedurave të mëposhtme operative: 

Ata kontraktohen nga Ofruesi i Pavarur i Sigurimit dhe u raportojnë atyre. 

Recensuesit shpëblehen në bazë të termave të kontratës së tyre. Kostot e 
nevojshme të udhëtimit dhe të ushqimit e fjetjes rimbursohen, duke iu nënshtruar 
miratimit paraprak të Ofruesit të Pavarur të Sigurimit.  

Recensuesit plotësojnë dhe paraqesin një Deklaratë formale për Konfliktin e 
Interesit ndaj Ofruesit të Pavarur të Sigurimit përpara caktimit ndaj një EVLGJ-je. 

Recensuesit nuk ofrojnë këshilla ndaj ZM-ve dhe Mentorëve për mënyrën se si 
të jenë në përputhje me Treguesit e Përshtatur dhe të Përgjithshëm të 
Standardit të Listës së Gjelbër të IUCN-së. 

Kompetenca formale e vendim-marrjes për Listimin në Listën e Gjelbër i përket 
Komitetit të Listës së Gjelbër. Si të tillë, Recensuesit bëjnë rekomandimet për 
procesin e Listës së Gjelbër dhe procesin e përshtatjes së Treguesve në Listën 
e Gjelbër dhe Komitetet e Standardeve, EVLGJ-të, dhe mundësisht përfaqësuesin e 
ZM-ve dhe Mentorët. Pavarësisht se rekomandimet e tyre nuk do të jenë detyruese, 
çdo shmangie nga to justifikohet me shkrim nga grupi i ndikuar. Pavarësisht sa u tha 
më lart, nëse nuk ka asnjë justifikim të kënaqshëm, rekomandimet duhet të 
konsiderohen detyruese, dhe grupi/et e ndikuara duhet të marrin të gjithë veprimet e 
rekomanduara nga Recensuesi brenda periudhës së përcaktuar.  

Recensuesit mund të sfidohen nga një EVLGJ për arsye të justifikueshme. Në 
rastin e mosmarrëveshjeve të vazhdueshme, çështja duhet të sillet në vëmendjen e 
Komitetit të Menaxhimit për t´u zgjidhur. 

5.10 Ofruesi i Pavarur i Sigurimit  

Ofruesi i Pavarur i Sigurimit është një organ ekspertësh i caktuar nga Komiteti i 
Menaxhimit në emër të Drejtorit të Përgjithshëm. Ata japin këshilla për rregullat dhe 
procedurat e parashtruara në këtë Manual për Përdoruesin dhe për rrjedhojë 
sigurojnë pavarësinë e vendosjes së standarit dhe vlerësimit. Ofruesi i Pavarur i 
Sigurimit gjithashtu ndikon në kompetencat e pjesëmarrësve përkatës në procesin e 
Listës së Gjelbër. Funksioni i sigurimit për rrjedhojë luan një rol të rëndësishëm për 
besueshmërinë e Programit të Listës së Gjelbër. Ofruesi aktual i Pavarur i Sigurimit 
janë Shërbimet Ndërkombëtare të Sigurimit.  

Përgjegjësitë: 

 Këshillon për rregullat dhe procedurat e Manualit për Përdoruesin [ky 
dokument] dhe drejton hartimin e tij. Manuali për Përdoruesin përshkruan se 
nga kush, kur dhe si do të kryhen hapat e ndryshme të zhvillimit të standardit 
dhe procesit të Listës së Gjelbër  

 Këshillon Komitetin e Menaxhimit për pyetjet dhe çështjet e sigurimit  

 Trajton shkelje të mundshme të rregullave dhe procedurave të Manualit për 
Përdoruesin të sjella në vëmendjen e Ofruesit të Pavarur të Sigurimit si në 
kreun 6 të këtij dokumenti  

 Emëron Recensuesit sa i përket Termave të Referencës për këto role  

 Zhvillon dhe kryen trajnime dhe ngritje kapacitetesh, së bashku me 

Ekipin Operativ, për zbatimin e Listës së Gjelbër të IUCN-së dhe proceset e 
sigurimit dhe rregullat dhe procedurat a saj përkatëse për EVLGJ-në, 
Komitetet e Listës së Gjelbër dhe Standardit dhe Komitetet e Menaxhimit.  

 Zhvillon orientimin online për Manualin për Përdoruesin për ZM-të dhe 
Mentorët  

 Zhvillon dhe ofron trajnim të përshtatur për Recensuesit për rregullat dhe 
procedurat e Standardit të Listës së Gjelbër dhe Manualit për Përdoruesit, si 
edhe për aftësitë audituese për t´u siguruar që ata të jenë kompetentë dhe të 
qëndrueshëm në mënyrën se si ata kryejnë rishikimet  

 Siguron pjesëmarrësit e ndryshëm të Listës së Gjelbër që t´i 
nënshtrohen dhe të kalojnë trajnimin në bazë të rregullt  

 Kryen rishikime të rregullta për kompetencat dhe performancën e 
EVLGJ-së, Listën e Gjelbër dhe Komitetet e Standardit dhe Recensuesit. Kjo 

duhet të përfshijë intervistat me aktorët e përfshirë të procesit të Listës së 
Gjelbër. Nëse është e nevojshme, përshtat kuadrin e trajnimit sipas nevojave  

 Me kërkesën e Komitetit të Menaxhimit, kryen rishikimet periodike të 
rregullave dhe procedurave të Manualit për Përdoruesin për zbatimin e tij dhe 
kërkesat e tij për pjesëmarrësit në Programin e Listës së Gjelbër dhe 
sugjeron përshtatjen e nevojshme ndaj Komitetit të Menaxhimit për të 
përmbushur qëllimin e Programit të Listës së Gjelbër 

 Raporton në mënyrë të përvitshme ndaj Komitetit të Menaxhimit për 
veprimtaritë e tij.  

5.11 Menaxherët e ZM-ve / agjencitë e ZM-ve 

Aplikimet për në Listën e Gjelbër mund të paraqiten nga përfaqësuesi i ZM-së, i cili 
mund të jetë menaxhimi i ZM-së, stafi i ZM-së ose agjencia përkatëse e ZM-së. 
Kushdo që ta paraqesë formularin e aplikimit është përgjegjës për veprimtaritë e 
Listës së Gjelbër të ZM-së aplikuese.  

Përgjegjësitë: 

 Njihen me Standardin e Listës së Gjelbër të IUCN-së, rregullat dhe 
procedurat e Manualit për Përdoruesin dhe COMPASS përpara 
angazhimit në procesin e Listës së Gjelbër. d.m.th. studiojnë këtë dokument 
dhe marrin orientimin online të ofruar nga një Ofrues i Pavarur i Sigurimit  

 Emërojnë Mentorin(ët) nëse është e nevojshme  

 Përgatisin aplikimin për në Listën e Gjelbër me mbështetjen e Mentorit, 
nëse kërkohet. Kjo duhet të përfshijë zhvillimin e një plani të punës dhe orarit 
për plotësimin e aplikimit të ZM-ve, mbledhjen e provave të performancës së 
ZM-së dhe sigurimin e saktësisë së tyre, përcaktimin dhe zbatimin e planeve 
të veprimit, dhe angazhimin e aktorëve në proces   

 Nëse arrihet statusi i Listës së Gjelbër, demonstrojnë që niveli i 
performancës së kërkuar nga Treguesit ruhet përgjatë kohëzgjatjes së 
statusit të Listës së Gjelbër, i cili demonstohet nga një rishikim afatmesëm 

 Konsiderojnë aplikimin për rinovimin e statusit të Listës së Gjelbër i cili 
zgjat për pesë vjet (d.m.th. aplikojnë për rinovimin për katër vjet pasi të jenë 
shtuar në Listën e Gjelbër). 

5.12 Mentorët 

Mentorët asistojnë ZM-të për pjesëmarrjen në Programin e Listës së Gjelbër. 
Përdorimi i një Mentori nuk është i detyrueshëm për Listimin e Gjelbër. I takon 
përfaqësuesit të ZM-së të vendosë nëse ata duan të përdorin një Mentor apo jo.  

Mentorët emërohen nga një përfaqësues i ZM-së. Mentorët mund të jenë staf i IUCN-
së, ekspertë të KBZM (p.sh. anëtarë të Grupit të Specialistëve të Listës së Gjelbër të 
KBZM) ose çdo komponent tjetër individual. Megjithatë, ata nuk mund të jenë anëtar 
të EVLGJ-së, anëtarë të Listës së Gjelbër ose Komiteteve të Standardeve, Komitetit 
të Menaxhimit, Ekipit Operativ ose një Recensues për të shmangur Konfliktet e 
Interesit. 

Përgjegjësitë: 

 Të njohin Standardin e Listës së Gjelbër të IUCN-së, rregullat dhe 
procedurat e Manualit për Përdoruesin dhe COMPASS përpara 
angazhimit në procesin e Listës së Gjelbër. D.m.th. të studiojnë këtë 
dokument dhe të marrin orientim online të ofruar nga Ofruesi i Pavarur i 
Sigurimit  

 Këshillojnë përfaqësuesin e ZM-së për procesin e Listës së Gjelbër, 
kërkesat dhe rolet dhe procedurat 

 Mbështesin përfaqësuesin e ZM-së për mbledhjen e të dhënave për 
qëllime të Listimit të Gjelbër, në zhvillimin dhe zbatimin e planeve të 
veprimit të kërkuara për arritjen e Treguesve të miratuar të Përshtatur dhe 
për angazhimin e aktorëve  

 Promovojnë Programin e Listës së Gjelbër ndaj ZM-ve në juridiksion. 

 Angazhohen për t´u bërë Anëtarë të KBZM10 dhe i bashkohen Grupit të 
Specialistëve të Listës së Gjelbër të KBZM11 

Është e këshillueshme që Mentorët të përmbushin kriteret e mëposhtme: 

1. Njohuri për menaxhimin e ZM-ve dhe njohuri specifike të ZM-ve për aplikimin 
në Listimin e Gjelbër  

2. Lidhje të demonstruara me menaxherët e ZM-ve, funksionarët dhe aktorët në 
zonën e ZM-ve 

3. Shprehi të mira negociuse dhe aftësi për të arritur konsensus ndërmjet 
grupeve konfliktuale të interesit  

4. Shprehi të mira shkrimi dhe analitike  

5. Përvetësim të mirë të gjuhës së folur në zonën e ZM-ve  

                                                 
10 https://www.iucn.org/commissions/world-commission-protected-areas/get-involved/wcpa-
membership/become-a-wcpa-member  

11 https://www.iucn.org/commissions/world-commission-protected-areas/our-work/green-list  

Në rastet ku është e nevojshme për të mbështetur aplikimin e ZM-ve për në 
Listën e Gjelbër, përvetësim të mirë të gjuhës së shkruar dhe të folur angleze 

Shpërblimi i mundshëm për rolin e tyre dhe mbulimin e kostove të udhëtimit 
diskutohen dhe dakordësohen ndërmjet Mentorit dhe përfaqësuesit të ZM-ve ose 
agjencisë përkatëse të ZM-ve. 

 

5.13 Partnerët Zbatues  

Partnerët zbatues janë organizatat, agjencitë ose shoqatat që ndihmojnë në zbatimin 
e Programit të Listës së Gjelbër të IUCN-së në juridiksione. Përveç zyrave rajonale 
ose kombëtare, ata mund të përfshijnë komitete Kombëtare të IUCN-së, ose 
organizata anëtare të IUCN-së. Ata gjithashtu mund të jenë agjenci qeveritare, 
institucione akademike, organizata të shoqërisë civile ose organizata të sektorit 
privat. Në thelb, çdo organizatë është e interesuar për mbështetjen e zbatimit të 
Programit të Listës së Gjelbër në një juridiksion përkatës, ndërsa respekton të gjithë 
rregullat dhe i kushton vëmendje të gjithë udhëzimeve në këtë udhëzues të Manualit 
për Përdoruesin, duke përfshirë udhëzimet për Konfliktet e Interesave. Koalicionet 
janë gjithashtu të mundshme.  

Partnerët Zbatues duhet të veprojnë si ‘mikpritësi’ i procesit të Listës së Gjelbër dhe 
ofrojnë ndërmjetësimin dhe mbështetje logjistike për të siguruar zhvillimin e 
Programit të Listës së Gjelbër. Partnerët Zbatues mbështeten nga Ekipi Operativ dhe 
Komiteti i Menaxhimit. 

Partnerët Zbatues nuk kanë asnjë rol të drejtpërdrejtë në vlerësimin ose sigurimin e 
procesit të Listimit të Gjelbër. Ata, ndihmojnë më së miri për të promovuar dhe 
inkurajuar pjesëmarrjen e plotë në Programin e Listës së Gjelbër nga një gamë e 
gjerë e aktorëve.  

Përgjegjësitë: 

 Mbështesin zhvillimin dhe zbatimin e Programit të Listës së Gjelbër për ta 
bërë atë relevant dhe kuptimplotë, veçanërisht përmes takimit, mbledhjes, 
orientimit dhe ndërmjetësimit të EVLGJ-së gjatë detyrave dhe veprimtarive 
të tij fillestare, në bashkëpunim të ngushtë me KBZM, Recensuesit dhe Ekipin 
Operativ  

 Kryejnë hartëzimin e aktorëve dhe përfshirjen aktive për të siguruar që 
Programi i Listës së Gjelbër të promovohet dhe të jetë gjithëpërfshirës për 
individët dhe/ose organizatat që përfaqësojnë gamën e plotë të rajoneve 
gjeografike dhe konteksteve teknike në të cilat do të zbatohet Standardi i 
Listës së Gjelbër  

 Ndihmojnë për të harmonizuar dhe organizuar përpjekjet për Listën e 
Gjelbër me iniciativa të tjera të ngjashme dhe relevante në juridiksion 

 Mbështesin zbatimin dhe promovimin e vazhdueshëm të Programit të 
Listës së Gjelbër përmes komunikimit dhe përfshirjes së ZM-ve të 
mundshme aplikuese, aktorëve publikë dhe të tjerë, të cilët mund të 
përfshijnë ngritjen e fondeve dhe kontributet financiare  

 Mbështesin përpjekjet e Listës së Gjelbër të zonave dhe agjencive, të 
cilat mund të përfshijnë ngritjen e fondeve dhe kontributet financiare  

 Ndihmojnë të krijojnë dhe ruajnë bashkëpunim të fortë me entitetet 
kyçe, institucionet dhe partnerët në juridiksion, të cilët mund të përfshijnë: 

- Agjencitë dhe departamentet qeverisëse  

- Rrjetet e shoqërisë civile dhe grupet dhe interesat e aktorëve, veçanërisht 
ato në lidhje me të drejtat e komunitetit dhe popujt autoktonë 

- Forumet përkatëse të biznesit dhe programet e qëndrueshmërisë së 
korporatave  

- Programet përkatëse të certifikimit aktive në juridiksion (duke përfshirë 
pyjet, detare dhe bregdetare, jetesën dhe prodhimin e qëndrueshëm, 
turizmin, hapësirat e gjelbra dhe qëndrueshmërinë urbane) 

- Donatorët dhe financuesit, veçanërisht ata me programe të lidhura me 
ruajtjen e menaxhimit të zonave  

- Pikat kombëtare të KDB, veçanërisht për rolin e Programit të Listës së 
Gjelbër në promovimin e elementëve të cilësisë të Objektivit 11 Aichi dhe 
komponentëve të tjerë të Planit Strategjik të KDB 2011 deri 2020. 

- Agjencitë dhe organizatat në lidhje me Konventën e Trashëgimisë 
Botërore, Konventën Ramsar, dhe Objektivat Globale për Zhvillimin e 
Qëndrueshëm.  

 

6 Përputhshmëria me rregullat dhe procedurat dhe 
variacionet  

Të gjithë pjesëmarrësit në Programin e Listës së Gjelbër operojnë sipas 
rregullave dhe procedurave të Manualit për Përdoruesin. Në rastet ku 
pjesëmarrësit ose aktorët e përfshirë janë të vetëdijshëm për shkeljet e mundshme të 
rregullave dhe procedurave, ata njoftojnë Ofruesin e Pavarur të Sigurimit i cili do të 
shikojë çështjen dhe do të vendosë për një rrugë të përshtatshme të veprimit.  

Variacionet ndaj rregullave dhe procedurave për zhvillimin e Standardit të 
Listës së Gjelbër të IUCN-së (Kreu 1 i këtij dokumenti) miratohen nga Komiteti i 
Menaxhimit në rrethana të jashtëzakonshme. Këto mund të përfshijnë: 



  

 

 

 89 

 Përputhja nuk është e mundur për arsye përtej kontrollit të Komitetit të 
Menaxhimit dhe/ose Komitetit të Standardit  

 Komiteti i Menaxhimit përcakton që një proces alternativ i mirë do të arrinte 
objektivat e Programit të Listës së Gjelbër.  

Komiteti i Menaxhimit dokumenton çdo variacion të tillë të dhënë me shkrim dhe e 
përfshin atë në raportin e paraqitur ndaj Komitetit të Listës së Gjelbër për miratim të 
Standardit përfundimtar të Listës së Gjelbër të IUCN-së. 

Variacionet ndaj të gjithë rregullave dhe procedurave të Manualit për 
Përdoruesin (d.m.th të gjitha përveç Kreut 1 të këtij dokumenti) mund të 
kërkohen nga një ZM ose një EVLGJ. Ata duhet të miratohen nga Recensuesi 
përkatës me anë të një justifikimi formal, të arsyetuar. Në rastin e një ZM-je që 
kërkon një variacion, EVLGJ-ja e caktuar rishikon kërkesën dhe e referon atë ndaj 
Recensuesit nëse ai bie dakord me variacionin.  

 

  

Standardi i miratuar i Listës së Gjelbër të IUCN-së dhe Manuali për Përdoruesin e 
Listës së Gjelbër përmbajnë një emërtim në krye dhe në fund që tregojnë emrin e 
dokumentit dhe numrin e versionit, dhe tregojnë qëllimin (shih nën emërtimin 
'Manuali për Përdoruesin e Listës së Gjelbër të IUCN-së') dhe datën e efektshme.  

Dokumente të tjera përmbajnë emërtimin në krye dhe atë në fund që tregon emrin, 
datën, autorin(ët), dhe nëse ai është dokument publik ose konfidencial. 

Përkthimet e Standardit(eve) të miratuara, mjetet e përgjithshme dhe të 
mundshme të verifikimit kanë nevojë të miratohen nga Komiteti i Menaxhmit (i 
cili ia delegon këtë detyrë një organi tjetër të përshtatshëm). Përkthimet në gjuhën 
angleze të Treguesve të përshtatur të zhvilluar në gjuhë të tjera kanë nevojë të 
miratohen nga Komiteti i Standardit dhe Recensuesi përpara se të miratohet Versioni 
në Gjuhën Angleze nga Komiteti i Listës së Gjelbër. Emrat dhe pozicionet e 
përkthyesve përfshihen në raportet përkatëse. Përkthyesit ndjekin udhëzuesin e 
disponueshëm nga Ekipi Operativ për të siguruar që përkthimet të jenë të sakta.  

 

8 Regjistrimi dhe botimi i informacionit  

Ekipi Operativ mban në COMPASS dosjet e mëposhtme: 

 Manualin për Përdoruesin e Listës së Gjelbër  

 Një version të përditësuar të Fjalorthit  

Në lidhje me zhvillimin e Standardit të Listës së Gjelbër të IUCN-së dhe 
Treguesve të tij të Përgjithshëm, Ekipi Operativ siguron që regjistrimet e 
mëposhtme të ruhen në COMPASS dhe të bëhen të disponueshme për rishqyrtim 
me kërkesë të çdo aktori: 

 Standardin(et) e miratuara të Listës së Gjelbër dhe Treguesit e tij të 
përgjithshëm me shënimet e udhëzuesit  

 Mjetet e Mundshme të Verifikimit  

 Kopjet e Standardit të Listës së Gjelbër të IUCN-së dhe treguesit e 
Përgjithshëm të qarkulluar për rishikim formal  

 Emrat dhe pozicionet e organizatave, grupeve dhe/ose individëve të ftuar 
për të komentuar për Standardin e Listës së Gjelbër të IUCN-së dhe 
Treguesve të tij të Përgjithshëm gjatë secilës fazë të zhvillimit dhe redaktimit 
të tij  

 Emrat dhe pozicionet e anëtarëve të Komitetit të Standardit dhe ekspertëve 
të ftuar që morën pjesë në rishikimin dhe redaktimin e secilit draft të 
Standardit dhe Treguesve të tij të Përgjithshëm  

 Kopjet e të gjithë dokumenteve të marra për draftet e Standardit të Listës së 
Gjelbër të IUCN-së dhe Treguesve të Përgjithshëm të qarkulluar për rishikim 
formal  

 Një përmbledhje të komenteve të marra në përgjigje të secilit draft të 
Standardit të Listës së Gjelbër të IUCN-së dhe Treguesve të tij të 
përgjithshëm të qarkulluar për rishikim formal nga Komiteti i Listës së 
Gjelbër, së bashku me një shpjegim se si janë marrë për rrjedhojë parasysh 
komentet  

 Një përshkrim dhe shpjegim për çdo variacion nga rregullat dhe procedurat 
e efektshme të Manualit për Përdoruesin për Standardin e Listës së Gjelbër 
të IUCN-së dhe zhvillimin e Treguesve të Përgjithshëm  

 Raportin e Ekipit Operativ për zbatimin e procedurës së zhvillimit të 
Standardit të Listës së Gjelbër të IUCN-së duke treguar mënyrën se si ishin 
zbatuar rregullat dhe procedurat e Manualit për Përdoruesin  

 Të gjithë vendimet formale të Listës së Gjelbër, Komiteteve të Menaxhimit 
dhe Standardit, dhe Këshillit të IUCN-së në lidhje me zhvillimin dhe 
miratimin e Standardit të Listës së Gjelbër të IUCN-së, në lidhje me 
miratimin e Treguesve të Përgjithshëm dhe të çdo juridiksioni të ri të Listës 
së Gjelbër të IUCN-së nga Komiteti i Menaxhimit, si të zbatueshëm.  

 Çdo ankesë të marrë për Standardin e Listës së Gjelbër të IUCN-së, 
Treguesve të saj të Përgjithshëm dhe Manualit për Përdoruesin e Listës së 
Gjelbër. 

Në lidhje me përshtatjen e Treguesve të Përgjithshëm dhe aplikimeve në Listën 
e Gjelbër nga ZM-të, informacioni i mëposhtëm ruhet në COMPASS, është i 
aksesueshëm nga të gjithë pjesëmarrësit në procesin e Listës së Gjelbër dhe ofrohet 
ndaj aktorëve në bazë të kërkesës: 

Për t´u postuar nga EVLGJ-të: 

 Treguesit e miratuar të përgjithshëm dhe të Përshtatur  

 Mjetet e mundshme të verifikimit  

 Kontributi i aktorëve për performancën e ZM-ve  

 Rekomandimet e EVLGJ-së për ZM-të në gjuhën angleze  

 Përgjigjet dhe vendimet mbi sinjalet e marra për Shtysat e mundshme për 
rishikime të paprogramuara të ZM-ve të Listës së Gjelbër  

 Biografi të shkurtra, kualifikime përkatëse dhe detaje të kontakteve të 
anëtarëve të EVLGJ-së (në gjuhën e rajonit) 

 

Për t´u postuar nga Recensuesit: 

 Miratimi i EVLGJ-ve juridiksionale  

 Verifikimet e proceseve të përshtatjes së Treguesve  

 Verifikimet e Recensuesit për proceset e vlerësimit të ZM-ve në gjuhën 
angleze dhe rekomandimet në lidhje me to  

 Variacionet e dhëna nga rregullat dhe procedurat e Manualit për Përdoruesin  

 Ankesat dhe komentet e marra për Treguesit e Përshtatur, pjesëmarrësit e 
Listës së Gjelbër dhe zbatimi i Manualit për Përdoruesin me një përshkrim të 
mënyrës se si ato janë adresuar  

 Përshkrimi i ankesave të pazgjidhura  

 Përgjigjet dhe vendimet për sinjalet e marra për Shtysat e mundshme për 
rishikime të paprogramuara të ZM-ve të Listës së Gjelbër  

Për t´u postuar nga ZM-të: 

 Emrat, vendndodhjet, vlerat e ruajtjes, informacioni për kontaktin e të gjithë 
ZM-ve aplikuese, kanë qenë një vlerë e shtuar ose janë hequr nga Lista e 
Gjelbër  

 Një përmbledhje përshkruese për secilën ZM në gjuhën angleze dhe në 
gjuhën rajonale  

 Vetë-vlerësimi përfundimtar i një ZM-je  

 Çdo e dhënë (p.sh. planet e menaxhimit, fotot, hartat) që mbështet aplikimin e 
ZM-së 

 Hartëzimi i aktorëve të ZM-së  

 

Për t´u postuar nga Ekipi Operativ: 

 Vendimet e Komitetit të Listës së Gjelbër për ZM-të në gjuhën angleze  

 Biografitë e shkurtra, kualifikimet përkatëse dhe detajet e kontaktit të Komitetit 
të Menaxhimit dhe anëtarëve të Komitetit të Standardit dhe të Listës së 
Gjelbër (në gjuhën rajonale) 

 Përmbledhjet e diskutimeve të Komitetit të Listës së Gjelbër në gjuhën 
angleze  

 Çdo sinjalizim ndaj Shtysave të marrë në lidhje me performancën dhe 
veprimet e ZM-ve që marrin pjesë në Programin e Listës së Gjelbër 

Informacioni i mëposhtëm është i disponueshëm në COMPASS por me akses të 
kufizuar (përveç rasteve ku autoritetet duhet të njoftohen me ligj): 

I aksesueshëm nga ZM-të përkatëse, Partneri Zbatues, EVLGJ, Recensuesi dhe 
Komiteti i Listës së Gjelbër: Sinjalet për Shtysat e mundshme dhe komentet negative 
nga aktorët e ZM-ve që kërkojnë besueshmëri  

Të aksesueshme nga ZM-të përkatëse, Partnerët Zbatues, Mentori, EVLGJ-ja, 
Recensuesi dhe Komiteti i Listës së Gjelbër: 

 Përmbledhjet në gjuhën angleze të diskutimeve të EVLGJ-së dhe Komiteteve 
të Listës së Gjelbër dhe Standardit, kur një shumicë e anëtarëve vendosin të 
kufizojnë aksesin ndaj procesverbaleve në rastet e jashtëzakonshme  

 Informacioni i mbuluar nga marrëveshjet e ZM-ve për besueshmërinë  

 Informacioni që i nënshtrohet privatësisë përkatëse kombëtare ose 
legjislacionit për mbrojtjen e të dhënave  

 Informacioni që, nëse botohet, mund të vërë në rrezik misionin e ruajtjes së 
ZM-ve (p.sh. veprimet e ZM-ve për luftën kundër gjuetisë së paligjshme) 

Informacioni i mëposhtëm do të bëhet i disponueshëm publikisht: 
 

 Shënime të miratuara për Standardin(et) e IUCN-së dhe udhëzuesit  

 Treguesë të Miratuar të Përgjithshëm dhe të Përshtatur  

 Mjete të Mundshme të Verifikimit  

 Manual i Efektshëm i Përdorimit të Listës së Gjelbër  

 Emrat, vendodhjet, vlerat e ruajtjes, informacioni i kontakteve i të gjithë ZM-ve 
që aplikojnë, janë shtuar ose janë hequr nga Lista e Gjelbër  

 Një përmbledhje përshkruese e secilës ZM në gjuhën angleze dhe në gjuhën 
rajonale  

 Rekomandimet e EVLGJ-së dhe të Recensuesit për ZM-të në gjuhën angleze  

 Vendimet e Komitetit të Listës së Gjelbër për ZM-të në gjuhën angleze  

 Biografitë e shkurtra të EVLGJ-së, Komitetit të Menaxhimit dhe anëtarëve të 
Listës së Gjelbër dhe të Standardit  

Aktorët mund të kërkojnë informacion të mëtejshëm dhe dokumentacion nga Ekipi 
Operativ nëse ata dëshirojnë. 

I gjithë informacioni i renditur më lart do të jetë i disponueshëm pa pagesë. 

9 Ankesat dhe zgjidhjet  

Çdo aktor ka të drejtën të ngrejë shqetësime dhe të paraqesë ankesa me 
shkrim për çdo aspekt të Programit të Listës së Gjelbër.  

IUCN, pronari i Standardit të Listës së Gjelbër të IUCN-së, do të ketë një mekanizëm 
të aksesueshëm për faqen e web-it të IUCN-së për të identifikuar, dëgjuar dhe 
zgjidhur ankesat për: 

 Përmbajtjen e Standardit të Listës së Gjelbër të IUCN-së dhe Treguesve të tij 
të Përgjithshëm  

 Përmbajtjen e rregullave dhe procedurave të përshkruara në Manualin për 
Përdoruesin e Listës së Gjelbër  

Ankesat e marra dokumentohen dhe ruhen nga Ekipi Operativ për referencë kur 
Standardi i Listës së Gjelbër të IUCN-së, Treguesit e Përgjithshëm dhe Manuali për 
Përdoruesin e Listës së Gjelbër i nënshtrohen shqyrtimit të radhës. 

Recensuesi përgjegjës për juridiksionin përkatës kontaktohet për t´i dhënë zë 
ankesave për: 

 Zbatimin e rregullave dhe procedurave të Manualit për Përdoruesin e Listës 
së Gjelbër  

 Veprimet ose mosveprimet e çdo pjesëmarrësi në Programin e Listës së 
Gjelbër meqenëse ata lidhen me Programin e Listës së Gjelbër në juridiksion  

 Përmbajtjen e Treguesve të Përshtatur. 

Recensuesi ndërmjetëson pjesëmarrësin/t që kanë ngritur ankesën dhe gjen mënyra 
për të adresuar ankesën në konsultim me palën ankimuese dhe pjesëmarrësin/t.  

Në rastet ku ankesa sugjeron që ZM-ja e Listuar e Gjelbër nuk është në përputhje 
me kërkesat e Tregueve të Përshtatur, Recensuesi dhe EVLGJ-ja diskutojnë 
çështjen se si ta adresojnë atë. Kjo përfshin sinjalet ndaj ‘Shtysave’ (shih kreun 4.3) 
që mund të vënë në lëvizje një rishikim të statusit të Listës së Gjelbër të ZM-ve, 
përtej rishikimit normal dhe ciklit të rinovimit.  

Ankesat e çdo lloji, duke përfshirë rishikimet e paprogramuara të ZM-ve të 
Listës së Gjelbër, dhe mënyra si ato adresohen dokumentohet në COMPASS. 

 

Shtojca: Udhëzuesi i Listës së Gjelbër  
 
Udhëzuesi më poshtë ofron drejtimin për aspektet e ndryshme të Programit të Listës 
së Gjelbër: 

 COMPASS 
 Listën e Gjelbër të IUCN-së dhe platformën Panorama  
 Listën e Gjelbër të IUCN-së dhe zonat e Trashëgimisë Botërore  
 Planet e veprimit  
 Angazhimin e aktorëve  
 Vizitat në zonë  
 Konfliktet e Interesit (KI) 
 Ngritjen e një EVLGJ-je 

Ku gjendet Standardi i Listës së Gjelbër të IUCN-së në 
COMPASS 
 
COMPASS përmban Komponentët, Kriteret, Treguesit dhe Mjetet Kampione të 
Verifikimit për Standardin e Listës së Gjelbër të IUCN-së, në shumë gjuhë. Ato mund 
të aksesohen përmes ‘Komponentëve dhe Kritereve’ dhe butonave të Treguesve të 
Përgjithshëm’. 
 



  

 

 

 95 

 

Si të ngarkohet informacioni për Treguesit e Përshtatur në 
COMPASS 
(Udhëzues për anëtarët e EVLGJ-së) 

Treguesit e Përshtatur mund të shtohen në COMPASS përmes butonit ‘Treguesit e 
Përgjithshëm’: shkoni tek një Tregues specifik i Përgjithshëm dhe zgjidhni ‘Treguesi i 
Ri i Përshtatur’ për të kapur detajet e tij. Ose, përdorni butonin ‘Treguesit e 
Përshtatur’ dhe klikoni tek ‘I ri’ për të shtuar një Tregues të Përshtatur.  
Informacioni i duhur për procesin e përshtatjes që tregon se si janë marrë parasysh 
ligjet, si janë konsultuar aktorët, etj. ngarkohen në COMPASS përmes butonit 
‘EVLGJ’: Shkoni tek EVLGJ-ja juaj përkatëse dhe plotësoni seksionet e duhura duke 
shtuar tekstin, duke kontrolluar kutinë, duke ngarkuar dokumente, duke paraqitur 
Treguesit tuaj të Përshtatur për rishikim nga Komiteti i Standardit.  

Si të verifikohet procesi i përshtatjes së Treguesve në 
COMPASS 
(Udhëzuesi për Komitetet e Standardit dhe Listës së Gjelbër dhe për 
Recensuesit) 

Sapo një EVLGJ të ketë paraqitur për miratim Treguesit e Përshtatur, ato mund të 
rishqyrtohen në butonin ‘Treguesit e Përshtatur’. Nëse zbulohet që janë të duhurit, 
ato miratohen përmes butonit ‘EVLGJ’ duke shkuar tek EVLGj-ja përkatëse dhe duke 
plotësuar seksionet e duhura: 
 

 

Si të përmblidhen vizitat në zonë në COMPASS 
(Udhëzues për EVLGJ-të) 

Kur përfaqësuesi(t) e EVLGJ-së kanë kryer vizita në zonë, ata futen (log in) në 
COMPASS, shkojnë në butonin ‘Zonat’ dhe lëvizin kursorin në drejtim të seksionit 
‘Vizitat në Zonë’. Ata shtojnë detaje për vizitat në zonë dhe ngarkojnë dokumentet e 
duhura duke klikuar tek ‘I ri’ dhe duke plotësuar të gjithë fushat në ekranin që 
shfaqet.  
 

 

Lista e Gjelbër e IUCN-së dhe PANORAMA – Zgjidhjet për një 
platformë të Planetit të Shëndetshëm  
 
Iniciativa ‘PANORAMA’ dokumenton dhe promovon shembujt e zgjidhjeve 
frymëzuese, të replikueshme përgjatë një game të çështjeve të ruajtjes dhe zhvillimit 
të qëndrueshëm, duke mundësuar të nxënit ndër-sektorial dhe frymëzimin. Zgjidhjet 
janë shembujt e proceseve ose qasjeve të suksesshme. Ato mund të jenë projekte të 
tëra ose aspekte të një projekti dhe përfshijnë në mënyrë tipike faza të shumta të 
veprimtarive.  

Programi Global i IUCN-së për Zonat e Mbrojtura dhe Programi për Zhvillim i 
Kombeve të Bashkuara (UNDP), janë koordinatorët e komunitetit tematik të “zonave 
të mbrojtura” të PANORAMA (të pasqyruara në portalin “ZM” në platformën në web) 
dhe çojnë në mbledhjen e zgjidhjeve ndaj një sërë sfidash, të tilla si ndryshimet 
klimatike, sigurimi i ushqimit dhe ujit.  

Duke ofruar të paktën një zgjidhje tek PANORAMA do të ndihmojë në të treguarin e 
histrorisë se përse një ZM arrin rezultatet e ruajtjes. Iniciativa ekziston për të 
mundësuar të nxënit dhe ndarjen e praktikave më të mira dhe për rrjedhojë 
bashkëplotëson qëllimet e Programit të Listës së Gjelbër të IUCN-së.  

Vizitoni platformën PANORAMA në adresën www.panorama.solutions për të mësuar 
se si të hartohet dhe të paraqitet një zgjidhje (vetëm e plotë, jo fragment vetëm nëse 
ajo ofrohet si ndërmjetëse ndërkohë që po zhvillohet një zgjidhje tjetër) dhe për të 
zbuluar për zgjidhjet e ZM-ve të tjera. 

Për më tepër, ju lutemi vëreni këshillën e mëposhtme specifike për zgjidhjet që 
paraqiten nga Lista e Gjelbër: 

- Zgjidhjet mund të paraqiten në Aplikim ose në Fazën e Kandidatit në procesin 
e Listës së Gjelbër. Nëse zona ka paraqitur një rast studimor për zgjidhje 



  

 

 

 98 

përpara procesit të Listës së Gjelbër, shtoni një referencë me të cilën lidhet 
zgjidhja e komponentit, kritereve ose treguesit të standardit të LGJ (ose 
paraqisni një zgjidhje të re nëse ajo është më e përshtatshme).  

- Ndërkohë që kandidatët e suksesshëm të LGJ do të duhet të përmbushin të 
gjithë kriteret dhe treguesit e standardit, rasti juaj studimor për zgjidhjen 
përqendrohet në një aspekt specifik të menaxhimit dhe/ose qeverisjes së 
zonës i cili është veçanërisht model, në lidhje me një ose disa komponentë, 
kritere dhe treguesë të LGJ. 

- Në rastin studimor të zgjidhjes, ju lutemi theksoni specifikisht se cilat aspekte 
të standardit të LGJ ilustrohen nga zgjidhja. Kjo mund të shtjellohet edhe më 
mirë në seksionin për “Ndikimet” dhe/ose “historia”, dhe gjithashtu mund të 
përmendet në “Përmbledhje” dhe seksioni “Si ndërveprojnë komponentët 
themelorë”.  

- Zgjidhjet e paraqitura nga zonat kandidate të Listës së Gjelbër do t´i 
nënshtrohen të njëjtit proces të rishikimit dhe redaktimit si zgjidhjet e tjera të 
paraqitura tek PANORAMA. Për më tepër, recensuesit do t´i kushtojnë 
vëmendje të veçantë përshkrimit të linkut me LGJ.  

Lista e Gjelbër e IUCN-së dhe Trashëgimia Botërore  
 
Programi i IUCN-së për Trashëgiminë Botërore mbështet rolin e Konventës për 
Trashëgiminë Botërore për mbrojtjen e biodiversitetit të planetit dhe promovon 
përdorimin e efektshëm të mekanizmave të saj për të forcuar ruajtjen e zonave të 
Trashëgimisë Botërore.  
 
IUCN-ja ishte kryesorja në themelimin e Konventës për Trashëgiminë Botërore në 
vitin 1972 si një nga organizatat ndërkombëtare që propozoi fillimisht konceptin dhe u 
njoh në mënyrë eksplicite nga Konventa si Organi Këshillues teknik për natyrën në 
Komitetin e Trashëgimisë Botërore.  
 
Pikëpamja e IUCN-së për Trashëgiminë Botërore ofron Vlerësime për Pikëpamjen 
e Ruajtjes për të gjithë zonat e Trashëgimisë Botërore. Këto vlerësime tregojnë 
nëse një zonë e Trashëgimisë Botërore ka të ngjarë të ruajë vlerat e saj me 
kalimin e kohës, bazuar në vlerësimin hulumtues të: 
 

 Gjendjes aktuale dhe prirjeve të vlerave  
 Kërcënimeve që ndikojnë në ato vlera  
 Efektshmërinë e mbrojtjes dhe menaxhimit  

 
Vlerësimet e Pikëpamjeve të Ruajtjes gjithashtu përpilojnë informacionin shtesë për 
çështjet e ruajtjes, përfitimet dhe projektet e mundshme në lidhje me një zonë. 
Procesi i Listës së Gjelbër të IUCN-së do të informojë këto Vlerësime për të gjithë 
zonat pjesësmarrëse të Trashëgimisë Botërore.  

Për më tepër, IUCN këshillon zonat e Trashëgimisë Botërore me vlera natyrore që të 
angazhohen për të punuar me Standardin e Listës së Gjelbër të IUCN-së. Vlerësimet 
për Pikëpamjet për Ruajtjen ofrojnë një grup fillestar të provave dhe të dhënave 
për zonat e Trashëgimisë Botërore që angazhohen për të punuar me 
Standardin e Listës së Gjelbër të IUCN-së, veçanërisht në Fazën e Aplikimit.  
 
Në mënyrë që një Zonë e Trashëgimisë Botërore të arrijë statusin e Listës së 
Gjelbër, procesi i Listës së Gjelbër të IUCN-së duhet të adresojë siç duhet të gjithë 
çështjet e ngritura nga IUCN-ja gjatë Vlerësimit të Pikëpamjeve për Ruajtjen për një 
zonë. Nga ana tjetër, zonat me një klasifikim pozitiv të Vlerësimit të Pikëpamjeve për 
Ruajtjen do të jenë në gjendje të ofrojnë prova të mira për suksesin e ruajtjes gjatë 
aplikimit të tyre dhe kandidaturës për njohjen në Listën e Gjelbër. Shih 
www.worldheritageoutlook.iucn.org për më shumë informacion. 

Planet e Veprimit  
 
Planet e veprimit përshkruajnë se si menaxhimi i ZM-ve do të adresojë çështjet e 
identifikuara. Masa(t) dhe veprimatirë e përcaktuara në planet e veprimit duhet të 
jenë specifike, të verifikueshme, me afat kohor dhe të realizueshme. Ato gjithashtu 
duhet të specifikojnë njësitë matëse për të treguar nëse është bërë progres i duhur 
në adresimin e çështjeve.  

I përket përfaqësuesit të ZM-së për të përcaktuar se cilat masa dhe veprimtari janë 
më të përshtatshme për adresimin e çështjeve. Megjithatë, nga stafi i IUCN-së 
ofrohet këshillim dhe mbështetje teknike për zhvillimin dhe zbatimin e planeve të 
veprimit dhe mund të nxirren mësime për ZM-të përmes COMPASS ose aktorëve. 

Angazhimi i aktorëve  
 
Një aktor është një individ ose organizatë e cila zotëron interesa dhe shqetësime 
reale dhe të vazhdueshme direkte dhe indirekte për zonën, por jo domosdoshmërisht 
gëzon të drejta ligjore ose zakonore. Shembujt e aktorëve janë komunitetet e nivelit 
vendor dhe Popujt autoktonë, OJQ-të për ruajtjen dhe aspektet sociale, organizatat 
komunitare, bizneset turistike, sipërmarrës të tjerë të nivelit vendor, ose autoritetet të 
pushtetit vendor.  

Në mënyrë që një zonë të realizojë rezultatet më të mira të ruajtjes dhe barazisë 
sociale, është e rëndësishme të angazhohen aktorët në veprimtari përkatëse 
meqenëse shumë prej tyre do të marrin njohuri dhe mendime të informuara dhe të 
detajuara si edhe sugjerime për përmirësim.  

Standardi i Listës së Gjelbër të IUCN-së promovon angazhimin e aktorëve si një 
mjet për forcimin e rigorozitetit dhe besueshmërisë së procesit të vlerësimit. 
Duke kërkuar kontributin e aktorëve do të sigurohet që i gjithë informacioni përkatës 
të merret në konsideratë dhe do të ndihmojë në marrjen e mbështetjes së aktorëve 
për përmirësimet e nevojshme.  

Në mënyrë ideale, konsultimi me aktorët për qëllime të Listës së Gjelbër integrohet 
në veprimtaritë e angazhimit të vazhdueshëm të aktorëve në ZM.  

Parimet e mëposhtme udhëzuese pasqyrojnë praktikën e pranueshme më të 
mirë në angazhimin e aktorëve dhe do të ndihmojë ZM-të në përcaktimin e qasjeve 
të tyre në punën me aktorët.  

Si hap i parë, përfaqësuesi i ZM-së ka nevojë të identifikojë dhe analizojë 
aktorët e tyre. Ata duhet të kuptojnë: 

 Cilët janë aktorët (individë ose organizata të lidhura me ZM) 

 Brenda gamës së aktorëve, cilat demografi (gjinia, grupet etnike ose autoktone, 
segmentet e përfaqësuara keq të një komuniteti, etj.) duhet të prioritizohen për të 
siguruar përfshirjen e tyre aktive në proceset e Listës së Gjelbër  

 Cili është interesi i tyre në ZM 

 Çfarë ndikimi kanë ata ndaj ZM-ve dhe procesit të Listës së Gjelbër  

 Nëse ata kanë të ngjarë të mbështesin përpjekjet e zonës për në Listën e 
Gjelbër.  

Disa aktorë do të kenë të bëjnë me Listën e Gjelbër ndërsa disa të tjerë mund të mos 
tregojnë interes të drejtpërdrejtë. Kombinimi i ndikimit, interesit dhe mbështetjes së 
mundshme do të përcaktojë se sa vëmendje u duhet dhënë grupeve, 
organizatave dhe individëve të aktorëve. Përpjekja për konsultime të 
suksesshme dhe të kuptimta me aktorët do të variojë në varësi të ZM-ve. Një 
plan konsultimi me aktorët duhet të përshkruajë se kush do të qaset dhe konsutohet, 
kur, si dhe çfarë rezultatesh do të arrihen nga konsultimi.  

Anëtarët e IUCN-së në juridiksionin dhe/ose rajonin e zbatimit mund të jenë aktorët 
më të duhur për t´u angazhuar. Ata mund të identifikohen dhe angazhohen përmes 
këtyre burimeve:  
https://www.iucn.org/about/members/iucn-members 
https://www.iucn.org/about/members/national-and-regional-committees 
https://www.iucn.org/newsletters  
https://www.iucn.org/regions  

Kontributi i aktorëve duhet të kërkohet në mënyrë aktive, jo vetëm të ftohen, për 
ta bërë të kuptimtë konsultimin. Për më tepër, të qenurit reagues ndaj pyetjeve 
dhe nevojave të aktorëve është kritik, dhe mund të kërkojë përshtatjen e planit të 
angazhimit. 

Duke marrë parasysh normat kulturore dhe aftësitë teknologjike të atyre që do 
të konsultohen do të ndihmojë në hartimin dhe zbatimin e procesit të kuptimtë të 
konsultimit.  

Mund të ketë mjete të ndryshme për t´u qasur ndaj aktorëve. Këto mund të 
variojnë nga kontaktet e drejtpërdrejta përmes email-it ose telefonatave për të 
sinjalizuar postimet për ZM-të ose njoftimet në dyqanet e fshatrave. 

Të qenurit të përgatitur mirë për konsultimet me aktorët do të ndihmojë në 
mbledhjen e kontributit të nevojshëm për një proces të plotë të Listës së Gjelbër. Në 
këtët drejtim këshillohet të hartohet një pyetësor konsultimi.  

Kohë e mjaftueshme nevojitet për angazhimin e aktorëve. Një afat kohor jo 
realist do të bënte që aktorët të ndiheshin të ndrydhur dhe të privuar nga të drejtat, 
do të kishin kontribut të vakët si aktorë dhe rënie të besueshmërisë së ZM-ve. 
Kontaktimi i aktorëve kërkon kohë. Po ashtu edhe organizimi dhe kryerja e 
konsultimeve dhe procesi i mundshëm i ndjekjes se si janë përmbushur nevojat e 
ZM-së dhe të aktorëve. Aktorë shtesë kyç mund të identifikohen meqenëse procesi 
shpaloset dhe do të ketë nevojë të konsultohet. Disa grupe të aktorëve kanë burime 
të kufizuara dhe mund të mos jenë në gjendje për t´u përgjigjur shpejt.  

Transparenca është kyçe. Përfaqësuesi i ZM-së duhet të komunikojë rregullisht 
dhe qartë me aktorët e tyre dhe duhet të jenë të aksesueshëm dhe reagues. Për 
të shmangur pasigurinë dhe konfuzionin, përfaqësuesi i ZM-së duhet të komunikojë: 

 Se ku ata janë në procesin e Listës së Gjelbër  
 Çfarë do të bëjnë për të angazhuar aktorët  
 Çfarë do të bëjnë me kontributin e aktorëve 
 Cilat çështje dhe shqetësime u ngritën gjatë procesit  
 Si u adresuan këto nga ZM-të 

 

SHËNIM: Rëndësia e angazhimit të komuniteteve të nivelit vendor dhe aktorëve 
të tjerë theksohet në Kornizën dhe Parimet e Sistemit të Menaxhimit Mjedisor 
dhe Social të IUCN-së (SMMS), veçanërisht në Seksionet 2.1 dhe 2.1.4 të Manualit 
të SMMS të IUCN-së. Për rrjedhojë, SMMS kërkon një barazpeshë të fortë gjinore në 
lidhje me identifikimin dhe angazhimin e aktorëve.  

(Burimi: Përshtatur nga MSC Guidance to Stakeholder Consultation in Fishery 
Assessments and FSC-STD-20-006 (V3-0) EN Stakeholder consultation for forest 
evaluations, August, 2009, https://ic.fsc.org/preview.fsc-std-20-006-v3-0-en-
stakeholder-consultation-for-forest-evaluations.a-523.pdf) 
(Gjithashtu shih: Convention on Biological Diversity, Article 8(j) - Traditional 
Knowledge, Innovations and Practices, https://www.cbd.int/traditional) 

 

Vizitat në zonë  
 
Secilit aplikues të ZM-së duhet t´i jepet një nivel i përshtatshëm i vizitimit dhe 
kohës së shpenzuar në zonë. Nivelet e përshtatshme do të jenë: 

 ZM-të e vogla për t´u vizituar nga 1 anëtar i EVLGJ-së  

 ZM-të më të mëdha dhe më të ndërlikuara që do të vizitohen nga 2 anëtarë të 
EVLGJ-së  

 ZM-të me një historik mosmarrëveshjesh në lidhje me kontekstin e tyre, 
përdorimin dhe/ose aksesin, që do të vizitohen nga 2 anëtarë të EVLGJ-së, të 
shoqëruar nga Recensuesi  

Meqenëse shpenzimet për vizitat në zonë do të mbulohen nga ZM-të përkatëse, 
duhet të ketë një arsye të mirë për pamundësinë që EVLGJ të dëshirojë të dërgojë 
më shumë se 2 prej anëtarëve të tij në një vizitë në zonë. Në çdo rast, përfaqësuesi 
i ZM-së duhet të bjerë dakord për një numër më të madh të vizitorëve në zonë.  

Vizita në zonë duhet të planifikohet dhe organizohet mirë paraprakisht për të 
lejuar kohë të mjaftueshme për njoftimin dhe fitimin e aktorëve dhe për të siguruar 
elasticitet për ndryshimin e marrëveshjeve për vizitën në zonë për të përshtatur 
nevojat e tyre. Përfaqësuesi i ZM-së dhe EVLGJ kanë gjithashtu nevojë për t´u 
angazhuar në përgatitjen e duhur të vizitës në zonë. Përfaqësuesi i ZM-së duhet 
të mbledhë të gjithë provat për të mbështetur aplikimin për në Listën e Gjelbër dhe 
anëtarët vizitues nga EVLGJ duhet të studiojnë informacionin e ZM-së në 
COMPASS. 

Kur përgatitet konsultimi me aktorët, të gjithë palët e angazhuara në vizitën e zonës 
duhet të konsultojnë udhëzuesin e aktorëve në këtë dokument dhe së bashku 
planifikojnë vizitën dhe konsultimin. 

Nëse një ZM nuk mund të mbulojë shpenzimet për vizitën në zonë, mbështetja 
financiare duhet kërkuar nga donatorët e mundshëm ose të kërkohet këshillë 
nga IUCN-ja për mënyrën se si të ngrihen fonde për vizitën në zonë.  

Në rrethana të jashtëzakonshme, vizita në zonë mund të pezullohet. Në rast se 
EVLGJ dëshiron të pezullojë vizitën në zonë, ai paraqet justifikimin e tij me shkrim 
ndaj Recensuesit për miratim. Vendimi i Recensuesit duhet të regjistrohet në 
COMPASS dhe duhet të botohet nëse ZM është faktikisht e shtuar në Listën e 
Gjelbër. Në rast se një vizitë në zonë pezullohet, velrësimi i EVLGJ-së duhet të jetë 
edhe më i plotë nga sa do të ishte me vizitën në zonë, p.sh. përmes paraqitjes së 
fotove dhe videove të zonës dhe/ose krijimit të hartave shtesë për të dëshmuar 
aplikimin e tyre. Gjithashtu, duhet të kryhet edhe një konsultim i plotë dhe 
gjithëpërfshirës me aktorët në mungesë të një vizite në zonë. 

SHËNIM: Përveç këtij udhëzuesi të shkurtër, EVLGJ-ja duhet të marrë në 
konsideratë udhëzime më të detajuara për vizitën në zonë në bibliotekën e 
COMPASS të quajtur ‘Dokumentet Qendrore të Listës së Gjelbër’. Ajo përmban 
detaje për planifikimin e vizitës, agjendën, buxhetin dhe raportimin.  

Konfliktet e Interesit (KI) 
 
Udhëzuesi i mëposhtëm ka për qëllim të ndihmojë pjesëmarrësit në programin e 
Listës së Gjelbër që të identifikojnë dhe adresojnë Konflikte të mundshme dhe reale 
të Interesit. Konfliktet e Interesit (KI) shfaqen kur besnikëritë konkurruese mund të 
ndikojnë në gjykimin ose objektivitetin e një individi, ose të perceptohen të tilla nga të 
tjerët.  

Si të identifikohen KI 
 
Grupet e mëposhtme bëjnë rekomandimet ose vendimet për ZM-të që aplikojnë për 
t´u shtuar në Listën e Gjelbër: EVLGJ-të, Komiteti i Listës së Gjelbër dhe 
Recensuesit. Pikërisht brenda këtyre grupeve mund të identifikohen dhe adresohen 
KI. 
 
Është përgjegjësia e secilit anëtar të këtyre grupeve që të kalojë përmes 
marrëdhënieve direkte ose indirekte për të identifikuar KI ekzistuese ose të 
mundshme meqenëse ato kanë njohuritë e plota të punëve të tyre dhe do të jenë në 
pozicionin më të mirë për të kuptuar nëse dhe kur diçka në lidhje me Listën e Gjelbër 
ka lidhje me një tjetër interes të tyre. 
 
Për të identifikuar KI-të e mundshme, pyetjet e mëposhtme mund të jenë të 
dobishme: 

 A do të besojnë të tjerët në gjykimin tuaj dhe të kenë besim në integritetin tuaj 
nëse do të dinin që jeni në këtë pozicion? 

 Sa të gatshëm do të jeni për të mbrojtur këtë pozicion nëse përballeni me 
mbikëqyrjen publike?  

 A ka ndonjë lidhje ndërmjet ZM-së dhe interesave tuaja? Si mund të lidhen 
ato? 

Shumë situata nuk janë të qarta dhe nëse ka pasiguri ose nëse diçka përbën një KI, 
është më e sigurt dhe më transparente për të zbuluar interesin. Çështja më tej është 
e hapur dhe mund të gjykohet nëse situata kërkon marrjen e ndonjë veprimi.  
 
Për shembull, një KI mund të lindë nga situatat e mëposhtme: 

 Punësimi aktual dhe punësimi i mëparshëm  

 Marrëdhënie kontraktuale me ZM-të, agjencitë e ZM-ve ose vartësit e tyre  

 Lidhje me entitetet që kanë një marrëdhënie financimi me ZM-të e juridiksionit 

 Financimi për hulumtimin në lidhje me ZM-në ose grante për arsimimin vetjak  

 Takime përkatëse të tilla si marrje pjesë në truste, drejtime, anëtarësim në 
autoritetin vendor, etj. në lidhje me ZM-të në juridiksion  

 Anëtarësime në organe përkatëse profesionale, grupe të veçanta të interesit 
ose organizata të mbështetjes së ndërjelltë në lidhje me ZM-të 

 Marrëdhënie ose status tjetër i cili mund ose pereceptohet të ndikojë në 
objektivitetin tuaj  

 

Kur identifikohen KI-të, çështja nuk kufizohet nëse individi në fjalë ka të ngjarë të 
veprojë në mënyrë të papërshtatshme. Menaxhimi i KI-ve përfshin gjithashtu pamjet, 
d.m.th. çfarë mund të perceptojë në mënyrë të arsyeshme një vëzhgues i jashtëm. 

Shpesh, ajo çka duhet të menaxhohet është rreziku i perceptimit të dëmshëm që lind 
nga interesat e mbivendosura. Kjo është e rëndësishme sepse perceptimi i KI-ve 
mund të dëmtojë reputacionin e individit, reputacionin e Listës së Gjelbër dhe 
besimin e njerëzve tek të dyja. Shpesh, gjithçka që nevojitet është një formë e 
qartësimit për të shmangur keqkuptimin më shumë se sa veprimin për të adresuar 
një KI.  
 
Si menaxhohen KI-të 
 
Ka një sërë opsionesh për shmangien ose menaxhimin e KI-ve. Në varësi të 
seriozitetit të KI-së, opsionet përfshijnë: 
 
Nivelin e 
seriozitetit  Veprim i mundshëm  

I ulët   Mosmarrja e asnjë veprimi  

 
 Pyetet nëse të gjithë palët e ndikuara miratojnë përfshirjen e 

individit. Palët e ndikuara mund të jenë EVLGJ, Komiteti i Listës 
së Gjelbër, Recensuesi dhe/ose ZM-të 

  Kërkohet përjashtim formal i individëve përkatës (shih më lart) për 
të lejuar pjesëmarrjen  

  Ri-përcaktimi i detyrave ndaj individit tjetër (p.sh. vizita në zonë) 

  Largimi nga votimi në ZM 

  Dorëheqja ose pezullimi nga grupi  

I lartë  Dorëheqja nga interesa të tjera  

Ngritja e një EVLGJ-je  
 
Procesi i përshkruar në Manualin për Përdoruesin është qasja ideale për ngritjen e 
një EVLGJ-je. Është e rëndësishme që përbërja e EVLGJ-së të miratohet nga 
Zëvendës Kryetari Rajonal i KBZM dhe më tej të miratohet nga Recensuesi.  

Formati për të shpallur thirrjen për aplikime si anëtarë të EVLGJ-së përmban të 
gjithë informacionin që duhet të dinë individët e interesuar dhe kërkon të gjithë 
dokumentacionin e nevojshëm që ata duhet të paraqesin. Është e këshillueshme të 
përdoret formati për të arritur tek kandidatët e mundshëm për në EVLGJ. Formati 
mund të gjendet në bibliotekën e COMPASS ‘Dokumentet Qendrore për Listën e 
Gjelbër’. 

Zëvendës Kryetari Rajonal i KBZM duhet të bazohet tek Ekipi Operativ dhe 
Partnerët Zbatues për të mbështetur procesin e formimit të EVLGJ-së. 
Veprimtaritë e mbështetjes mund të përfshijnë, për shembull: 

 Përkthimin dhe ndryshimin e thirrjeve për aplikime  
 Identifikimin e kanaleve të përshtatshme për shpalljen e thirrjeve  
 Marrjen e aplikimeve nga individët e interesuar  
 Mbajtjen e një liste me të gjithë aplikuesit, ku tregohen fushat dhe nivelet e 

ekspertizës së tyre 
 Ndihmën për të komunikuar me anëtarë të mundshëm të EVLGJ-së 
 Organizimin e takimit fillestar dhe seancave të trajnimit të EVLGJ-së  

Kandidatët e propozuar të EVLGJ-së përzgjidhen nga grupi i aplikimeve nga 
Zëvendës Kryetari Rajonal i KBZM. Ata mund të konsultohen me kolegët e tyre 
rajonalë për të identifikuar kandidatët më të përshtatshëm. Anëtarët e IUCN-së në 
juridiksionin dhe/ose rajonin e zbatimit mund të jenë aktorët përkatës për t´u 
angazhuar për aplikimet e mundshme në EVLGJ. Ata mund të identifikohen dhe 
angazhohen përmes këtyre burimeve: https://www.iucn.org/about/members/iucn-
members 
https://www.iucn.org/about/members/national-and-regional-committees 
https://www.iucn.org/newsletters 
https://www.iucn.org/regions  
 
për të mbajtur procesin të pavarur, Ekipi Operativ dhe Partnerët e Zbatimit nuk 
votojnë për ata që aplikuan. Përbërja përfundimtare e EVLGJ-së duhet të 
miratohet nga Recensuesi përkatës.  

Vëreni që anëtarët e EVLGJ-së emërohen për ekspertizën e tyre vetjake, jo për 
pozicionin e tyre.  

Sapo të ngrihet, EVLGJ-ja mund të kërkojë nga Ekipi Operativ ose Partnerët e 
Zbatimit ndihmë për organizimin dhe mbajtjen e takimeve, bërjen e organizimeve të 
udhëtimeve, etj.  

Përveç përdorimit të nën-grupeve për të plotësuar një EVLGJ ekzistuese, EVLGJ-të 
mund të zgjedhin për të bërë thirrje ndaj ekspertëve të tjerë për të këshilluar 
për çështje të caktuara. Këta këshilltarë nuk është e nevojshme të miratohen nga 

Recensuesi, por duhet të informohen për ekspertizën e tyre. Ekspertët e jashtëm 
nuk marrin pjesë në vendim-marrje. Roli i tyre është i kufizuar për dhënien e 
këshillave. 

EVLGJ duhet të marrë në konsideratë zëvendësimin e çdo anëtari që nuk 
kontribuon në punën e EVLGJ-së. Çdo anëtar duhet të kalojë përmes procesit të 
miratimit të përcaktuar në këtë dokument. 

Gjithashtu këshillohet të bëhet rotacioni mes anëtarëve, me një periudhë 
minimale të sugjeruar prej dy vjetësh anëtarësim dhe maksimumi pesë vjet.  

 

Formati për Thirrje për Shprehjen e Interesit në Anëtarësimin 
në EVLGJ 
 
THIRRJE PËR SHPREHJEN E INTERESIT PËR T´U BËRË ANËTAR I GRUPIT TË 
EKSPERTËVE TË VLERËSIMIT TË IUCN-SË PËR LISTËN E GJELBËR (EVLGJ) 
PËR <VENDOSNI JURIDIKSIONIN> 
 
E/i nderuar Zonjë/Zotëri, 
 
Lista e Gjelbër e IUCN-së për Programin e Zonave të Mbrojtura dhe të Ruajtura 
(shkurt Lista e Gjelbër) u bë zyrtarisht publike në vitin 2014 në Kongresin e Parqeve 
Botërore për të njohur dhe promovuar zonat e susksesshme të mbrojtura dhe të 
ruajtura në botë. Objektivi kryesor i Listës së Gjelbër është të inkurajojë zonat e 
mbrojtura dhe të ruajtura të masin, përmirësojnë dhe ruajnë performancën e tyre 
përmes kritereve të qëndrueshme në nivelin global për qeverisjen e mirë, hartimin 
dhe planifikimin e arsyeshëm, menaxhimin e efektshëm dhe, rezultatet e 
suksesshme të ruajtjes. Për më shumë detaje për programin e Listës së Gjelbër të 
IUCN-së, ju lutemi të vizitoni www.iucn.org/greenlist.  
 
Grupi i Ekspertëve të Vlerësimit të Listës së Gjelbër (EVLGJ) është në qendër të 
zbatimit të Listës së Gjelbër dhe krijohet në çdo juridiksion pjesëmarrës. EVLGJ-ja 
përshtat Standardin global të Listës së Gjelbër ndaj kontekstit juridiksional dhe 
vlerëson zonat e mbrojtura dhe të ruajtura që aplikojnë për t´u shtuar në Listën e 
Gjelbër.  
 
Ne po kërkojmë Shprehjet e Interesit për t´u bërë anëtar i EVLGJ-së për juridiksionin. 
Përfitimet e të qenurit anëtar i EVLGj-së përfshijnë avancimin e efektshmërisë së 
menaxhimit të ZM-ve dhe ZM të qeverisura siç duhet, anëtarësimin në Komisionin 
Botëror të IUCN-së për Zonat e Mbrojtura, dhe një mundësi për t´u bërë pjesë e 
komunitetit global të Listës së Gjelbër të praktikuesve dhe aktorëve të ZM-ve në më 
shumë se 30 vende deri tani. Është e rëndësishme të vërehet që anëtarët e EVLGJ-
së pritet të punojnë në bazë vullnetare, në kapacitetetin e tyre vetjak, dhe në bazë të 
ekspertizës së tyre pa përfaqësuar asnjë organizatë.  

Personat e interesuar janë të lutur të aplikojnë jo më vonë se <vendosni datën për 
afatin kohor > përmes http://iucn.force.com/EAGLapplication. 
 
Formulari online për këtë link kërkon: 
1. Përvojën tuaj profesionale në një format me tablelë të para-caktuar. 
2. Një vetë-vlerësim të kompetencave tuaja. 
3. Një deklaratë të shkurtër për arsyen se përse jeni të interesuar të bëheni pjesë 

e  EVLGJ-së. 
4. Një CV të përditësuar (në gjuhën angleze nëse e dispononi) 
5. Një deklaratë të interesave tuaja përkatëse për të menaxhuar çdo Konflikt të 

Interesit  
6. Konfirmimin tuaj për të kushtuar deri në 10 ditë të kohës suaj vullnetarisht në 

vit (0.8 ditë në muaj) ndaj detyrave të EVLGJ-së, gjatë të paktën një periudhe 
dy vjeçare. Të gjitha shpenzimet e udhëtimit dhe të logjistikës do të jenë të 
mbuluara. 

Shtojca më poshtë tregon formularin e aplikimit dhe kriteret e kompetencave për 
informacionin tuaj (ose nëse nuk jeni në gjendje të vlerësoni formularin online, mund 
të përdorni shtojcën). 
 
Komisioni Botëror i IUCN-së për Zonat e Mbrojtura (KBZM), <shënoni emrin e 
Partnerit Zbatues >, dhe një Recensues i pavarur do të vlerësojë të gjithë aplikimet 
dhe të zgjedhë një grup të përbërë nga 5 deri 15 veta për të formuar EVLGJ-në. 
Anëtarët e emëruar në EVLGJ duhet të nënshkruajnë një 'Deklaratë Angazhimi' (shih 
më poshtë). Të gjithë aplikuesit do të kenë mundësinë të bëhen pjesë e KBZM-së si 
anëtarë12, pë aq kohë sa ata përmbushin kriteret e anëtarësimit në KBZM. 
 
Ju lutemi mos ngurroni të lidheni me <shënoni emrin(t) e pikës kyçe > nëse dëshironi 
të mësoni më shumë për Listën e Gjelbër të IUCN-së dhe EVLGJ-në ose nëse keni 
pyetje të tjera.  
 
Me respekt, 
 
 
<Shënoni emrin e Partnerit Zbatues > 

<Shënoni organizatën Partnere 
Zbatuese dhe titullin > 

 

 

 

 

 

<Shënoni emrin e ZKR përkatës > 

Zëvendës Kryetari Rajonal  

Komisioni Botëror i IUCN-së për Zonat e 
Mbrojtura  

OSE 

Përfaqësuesin Alternativ 

Komisioni Botëror i IUCN-së për Zonat e 
Mbrojtura  

                                                 
12 https://www.iucn.org/theme/protected-areas/wcpa/membership/become-wcpa-member  

SHTOJCË 
 
Kjo Shtojcë është vetëm për informacionin tuaj. Aplikimet duhet të paraqiten online 
http://iucn.force.com/EAGLapplication (ose me anë të emailit duke përdorur formatin 
e mëposhtëm). 
 
DETAJET E APLIKUESIT TË EVLGJ-së 
 
Juridiksioni  Përshëndetje  
Emri  Mbiemri   
Numri i Telefonit  Adresa e Email-it  
Adresa Postare  
Shtoni një deklaratë të shkurtër motivimi për arsyen se përse ju dëshironi të bëheni 
pjesë e EVLGJ-së dhe emrin e përvojave dhe shprehive tuaja kyçe që do t´i sillni 
EVLGJ-së (maksimumi 10 fjali) 
Konfirmoni që jeni të përgatitur për të mbështetur EVLGJ-në deri në 10 ditë me kohë 
vullnetare (vëreni që shpenzimet e udhëtimit dhe ato për logjistikën janë të mbuluara) 

 
PËRVOJA PROFESIONALE 
 
Ju lutemi shtoni deri në 5 prej fazave më relevante të përvojës suaj profesionale. 
Vëreni që mund të ju duhet të paraqisni një CV të plotë më vonë.  
 
1. Vitet (nga - deri) Emri i Organizatës (nëse është 

përkatëse) 
Roli juaj në organizatë 

2. Vitet (nga - deri) Emri i Organizatës (nëse është 
përkatëse) 

Roli juaj në organizatë 

3. Vitet (nga - deri) Emri i Organizatës (nëse është 
përkatëse) 

Roli juaj në organizatë 

4. Vitet (nga - deri) Emri i Organizatës (nëse është 
përkatëse) 

Roli juaj në organizatë 

5. Vitet (nga - deri) Emri i Organizatës (nëse është 
përkatëse) 

Roli juaj në organizatë 

 
VETË-VLERËSIMI I KOMPETENCAVE  
 
Anëtarëve të EVLGJ-së u kërkohet të kenë një total prej të paktën 10 vjetësh përvojë 
profesionale me ZM-të publike ose private. Një anëtar i EVLGJ-së mund të jetë një 
'profesionist i ri' me më pak se 10 vjet përvojë. 
 
Përvoja juaj në: 
 

5 deri në 
10 vjet 

10 deri në 
15 vjet 

Mbi 15 vjet 

Menaxhimin e ZM-ve    
Ministrinë qeveritare ose agjencinë e ZM-ve    
Komunitetin ose zhvillimin ekonomik     
Auditimin e pavarur ose vlerësimin e ZM-ve    
Hulumtimin shkencor brenda ose për ZM-të    

Hulumtime të tjera akademike brenda ose për 
ZM-të, duke përfshirë shkencat shoqërore  

   

Zhvillimin e qëndrueshëm ose çështjet 
mjedisore në një nivel menaxherial, operativ, 
teknik, politikash ose qeverisës 

   

Komunitetin ose mbajtësit e të drejtave të 
popujve autoktonë / organizatat e aktorëve të 
përfshirë  

   

Të tjera, ju lutem shtoni    
 
Kryesisht në llojet e mëposhtme të organizatave:  
 
Organizata të bazuara në komunitet  
Konsultime   
Agjenci Financuese   
Qeveri ose Autoritete  
Organizata Jo-qeveritare  
Sektor Privat  
Zona të Mbrojtura dhe të Ruajtura   
Institute shkencore   
Të tjera  

 
Aftësi të tjera të duhura: 
 Bazë Mesatare Të forta 
Njohuri për ZM-të në juridiksion    
Rrjeti i kontakteve rajonale     
Shprehi analitike     
Shprehi komunikimi me gojë    
Shprehi komunikimi me shkrim     
Përvetësim i gjuhës(ve) të zonës     
Përvetësim i gjuhës së shkruar dhe të folur 
angleze  

   

Lidership i njohur në nivel rajonal në çështjet e 
ZM-ve  

   

Shprehi në zgjidhjen e konflikteve dhe 
negocimin  

   

 
Ju lutemi dërgoni me email/bashkëlidhni një CV të përditësuar (në gjuhën angleze 
nëse e dispononi) 

 
DEKLARIMI I INTERESAVE TË APLIKUESIT PËR EVLGJ 
 
Anëtarët e mundshëm të EVLGJ-së janë ekspertë që punojnë me ose për ZM-të në 
juridiksionet e tyre. Për rrjedhojë ka të ngjarë që disa prej marrëdhënieve të tyre 
direkte ose indirekte me ZM-të ose agjencitë e tyre ose financuesit rezultojnë në 
Konflikte të perceptuara ose relae të Interesit (KI). KI shfaqen kur besnikëritë 

konkurruese mund të ndikojnë në një gjykim ose objektivitet të individit, ose të 
perceptohen nga të tjerët për të vepruar potencialisht ashtu. 
 
Për të ruajtur kredibilitetin e Listës së Gjelbër dhe EVLGJ-në si një grup, për 
rrjedhojë është e rëndësishme që të gjithë aplikuesit e EVLGJ-së të deklarojnë 
marrëdhëniet dhe interesat përkatëse direkte ose indirekte, në mënyrë që çdo KI e 
mundshme të menaxhohet dhe adresohet në mënyrën e duhur.  
 
Ju lutemi rendisni detajet e interesave tuaja dhe nëse ato zbatohen për ju ose për një 
pjesëtar të ngushtë të familjes suaj ose një lidhje tjetër të ngushtë personale. Merrni 
parasysh konfliktet e interesit real ose të mundshëm kur veproni kështu.  
 
Punësimi i mëparshëm dhe çdo 
punësim i mëparshëm  

 

Marrëdhënie kontraktuale me ZM-të, 
agjencitë e ZM-ve ose vartësit e tyre  

 

Lidhjet me entitetet që kanë një 
marrëdhënie financimi me ZM-të e 
juridiksionit  

 

Financim kërkimor në lidhje me ZM-të 
ose grante personale edukative  

 

Takime përkatëse të tilla si marrje 
përfitimi nga trustet, drejtimi, anëtarësimi 
në autoritetin e nivelit vendor, etj. në 
lidhje me ZM-të në juridiksion 

 

Anëtarësimet në organet profesionale, 
grupet e veçanta të interesit ose 
organizatat e mbështetjes reciproke në 
lidhje me ZM-të 

 

Marrëdhënie ose status tjetër të cilat 
mund të jenë, ose të perceptohen se 
ndikojnë në objektivitetin tuaj  

Deklarata e Angazhimit  
 

Kjo Deklaratë konfirmon angazhimin tuaj ndaj pavarësisë dhe objektivitetit të 
vendim-marrjes në kontekstin e programit të Listës së Gjelbër. Deklaratat e 
Nënshkruara kërkohen nga të gjithë anëtarët e emëruar të EVLGJ-së. 

 

I, [Emri] ………………………, mbështet misionin dhe objektivat e Programit të Listës 
së Gjelbër të IUCN-së dhe synon të kontribuojë ndaj tij si një anëtar i grupit të 
Ekspertëve të Vlerësimit për Listën e Gjelbër (EVLGJ) në [juridiksioni] 
………………………….. unë konfirmoj që jam i gatshëm dhe në gjendje të investoj 
kohën që nevojitet për të përmbushur siç duhet kërkesat e rolit tim në Programin e 
Listës së Gjelbër. Unë gjithashtu konfirmoj si më poshtë (ju lutemi shënoi me një ‘x’):  

 

 

Unë angazhohem për të lexuar dhe kuptuar Standardin e Listës së Gjelbër, 
grupin e Treguesve shoqërues dhe Manulain për Përdoruesin e Listës së 
Gjelbër (në gjuhën angleze ose, nëse është i disponueshëm, në përkthimin e 
gjuhës sime të punës) si pjesë e trajnimit për rolin tim 

 Unë do të ndjek rregullat dhe proceset e Manualit për Përdoruesin  

 
Unë do të marr pjesë në trajnime për Standardin e Listës së Gjelbër dhe 
Manualin për Përdoruesin dhe platformën online COMPASS të Listës së 
Gjelbër siç kërkohet  

 Unë do të trajtoj të gjithë ZM-të aplikuese në mënyrë të barabartë 

 
Çdo vendim ose rekomandim i bërë nga unë në kontekstin e Listës së 
Gjelbër do të bazohet në konsiderime të informuara, objektivitet dhe 
paanshmëri  

 
Unë nuk do të këshilloj ZM-të dhe Mentorët e tyre për mënyrën se si të jenë 
në pajtim me Standardin e Listës së Gjelbër për të shmangur Konfliktet e 
Interesit  

 
Unë do të bëj të njohur çdo shkak të Konflikteve të Interesit real dhe të 
perceptuar në mënyrë që ai të mund të adresohet në mënyrë të efektshme, 
në pajtim me udhëzuesin në Manualin për Përdoruesin  

 

Unë angazhohem për të ngarkuar informacion të saktë për detajet e 
kontakteve të mia dhe kualifikimeve për këtë rol kur kërkohet në COMPASS 
(jo të aksesueshëm nga publiku – vetëm të dukshëm ndaj Recensuesve të 
Listës së Gjelbër, Anëtarëve të EVLGJ-së, dhe Ekipit Operativ) 

 

[Emri] ……………………………………… 

 

[Nënshkrimi] ……………………………………… 

 

[Vendi dhe Data] ……………………………………… 

